
“አዋጁ የወጣው  ... ወደ ገጽ 4 ዞሯል

ኢትዮጵያ በነዳጅ   ... ወደ ገጽ 4 ዞሯል

11ገጽ 20ገጽ14ገጽ

ገጽ 4

ድልድዩ አካባቢ ከስሜት በላይ የመሆን ጥበብ

በሃገራችን ገና በጅምሩ በብዙ 
ውስብስብ  ችግሮች እየተፈተነ 

ለዜጎች የእሮሮ ምንጭ በሆነው  
የሪልስቴት ንግድ ዙሪያ 

ያዘጋጀነውን ልዩ የምርመራ 
ዘገባ በገጽ 8 ይመልከቱ

አስቴር ኤልያስ

አዲስ አበባ፡- ሰሞኑን በሕዝብ ተወካዮች ምክር 
ቤት ቀርቦ የፀደቀው የፌዴራል መንግሥት ሠራተኞች 
አዋጅ በፌዴራል ሲቪል ሰርቪስ ውስጥ ያለውን አንድን 
ማኅበረሰብ ለመግፋትም ሆነ በሌላ ለመተካት የወጣ 
አይደለም ሲሉ የምክር ቤቱ የሰው ሀብት ልማት ሥራ 
ስምሪትና ቴክኖሎጂ ጉዳዮች ቋሚ ኮሚቴ ሰብሳቢ ነገሪ 
ሌንጮ (ዶ/ር) አስታወቁ። 

የቋሚ ኮሚቴው ሰብሳቢ ነገሪ (ዶ/ር) በተለይ ለኢፕድ 
እንዳስታወቁት፤ የአዋጁ ዓላማ ግልጽ ነው፤ ኢትዮጵያ 
ውስጥ እስካሁን ድረስ ከእኩልነት ጋር በተያያዘ ትልቅ ችግር 
እንደነበር ይታወቃል። እስካሁን የተመጣበት ሥርዓት 
ራሱ አንዱን አቅፎ ሌላውን የሚገፋ በመሆኑ አካታች 
አልነበረም። ሥርዓቱ ቢቀየር እንኳ በአንዳንድ ሰው አዕምሮ 
ውስጥ ሥርዓቱ እስካሁን አልተቀየረም። በዚያ ምክንያት 
ደግሞ አንዳንድ የኢትዮጵያ ብሔር ብሔረሰቦች ከማዕከላዊ 
መንግሥቱ ራሳቸውን አግልለውና ሥርዓቱ ራሱ ዳር 
አስቀምጧቸው ቆይተዋል። 

በመሆኑም አዋጁ፣ ብቃትንና ወድድርን በዋናነት 
መሠረት ያደረገ አካታችነትና አቃፊነትም ከግምት ያስገባ 
እንዲሆን የተቀረጸና የፀደቀ እንጂ በፌዴራል ሲቪል ሰርቪስ 
ውስጥ ያለውን አንድን ማኅበረሰብ ለመግፋትም ሆነ በሌላ 
ለመተካት የወጣ አይደለም ብለዋል።

አዋጁ ከመውጣቱ በፊት ሰፊ ጥናት የተካሔደበት 

“አዋጁ የወጣው አንዱን ማኅበረሰብ ለመግፋትም 
ሆነ በሌላ ለመተካት አይደለም”

- ነገሪ ሌንጮ (ዶ/ር)
የቋሚ ኮሚቴ ሰብሳቢ

መሆኑን የተናገሩት ነገሪ (ዶ/ር)፣ የቀድሞውን የተካው 
አዲሱ አዋጅ ነባሩን መሠረት አድርጎ የተሻሻለ ነው 
ብለዋል። 

በአሁኑ ወቅት ጥናቱ እንዳመላከተው፤ የፐብሊክ 
ሰርቪሱን የአገልግሎት አሰጣጥ ትልቅ ችግር እንዳለና 

ከይረዲን ተዘራ (ዶ/ር)

22 አገራት የሚሳተፉበት 
አሕጉራዊ የሠላም 

ኮንፍረንስ በአዲስ አበባ 
ሊካሄድ ነው

ፋንታነሽ ክንዴ

አዲስ አበባ፡-  ኢትዮጵያ በትራንስፖርትና 
ሎጅስቲክስ ዘርፍ የግሪን ሀውስ ጋዝ ልቀትንና በነዳጅ ጋዝ 
ላይ ያለውን ጥገኝነት ለመቀነስ የሚያስችል ፖሊሲ ቀርጻ 
እየተገበረች መሆኑን የሕዝብ ተወካዮች ምክር ቤት አፈ 
ጉባኤ አቶ ታገሰ ጫፎ ገለጹ፡፡

የትራንስፖርትና ሎጀስቲክስ ሚኒስቴር ያዘጋጀው 
በአረንጓዴ ትራንስፖርትና ሎጀስቲክስ ላይ ያተኮረ 
ኢትዮ-ግሪን ሞቢሊቲ 2024 ዓለም አቀፍ ኤግዚቢሽን 
እና ሲምፖዚየም በሁዋጃን ኢንዱስትሪ ዞን ትናንት 
ተከፍቷል።

አፈጉባዔው በመክፈቻ መርሐ ግብሩ ላይ ባደረጉት 
ንግግር እንዳሉት፤ ሀገሪቱ የአረንጓዴ እምቅ ኃይልን 
በመጠቀም በአካባቢ ላይ የሚደርሰውን ጉዳት ለማስቀረትና 
ለረጅም ጊዜ ሀገራዊ ብልፅግናን የሚደግፉ ጠንካራ የታዳሽ 
ኃይል ማመንጫዎችን እውን በማድረግ ላይ ትገኛለች፡፡

 ኢትዮ- ግሪን ሞቢሊቲ 2024 ኤግዚቢሽን እና 

ኢትዮጵያ በነዳጅ ላይ ያለውን ጥገኝነት 
ለመቀነስ እየሠራች ነው

ልዩ 
የምርመራ ዘገባ

ለትውልድ የሚመጥን ከተማ፣ 
ለከተማው የሚመጥን ትውልድና 
የከተማ መሪን የመገንባት ኃላፊነት 

ሲምፖዚየምም ዘላቂ፣ ጠንካራና የበለፀገ ማኅበረሰብን 
ለመፍጠር እና ያለንን እምቅ የአረንጓዴ ኃይል እንዴት 
መጠቀም እንደሚቻል ማሳያ ነው፡፡ በተጨማሪም ዓለም 

በዘርፉ የደረሰበትን ደረጃና ከፊታችን የሚጠብቀንን 
ትልቅ ሥራ የሚያመላክት መሆኑን ጠቁመዋል፡፡

ዜና

ሔርሞን ፍቃዱ

አዲስ አበባ፡- የመቐለ ከተማ ውሃ አቅርቦትን ከ20 
ሺህ ሜትሪክ ኪዩብ ወደ 34 ሺህ ሜትሪክ ኪዩብ ማሳደግ 
መቻሉን የከተማዋ አስተዳደር ውሃና ፍሳሽ ቢሮ ገለጸ፡፡

የመቐሌ ከተማ አስተዳደር የውሃና ፍሳሽ ቢሮ ሥራ 
አስከያጅ አሸናፊ አብርሃ (ዶ/ር) ለኢትዮጵያ ፕሬስ 
ድርጅት እንዳሉት፤ የመቐለን ከተማ የውሃ አቅርቦት 
ለማሳደግ ከ2016 በጀት ዓመት ጀምሮ እስከ አሁን ድረስ 
38 የውሃ ጉድጓዶች ተቆፍረዋል፤ ከእነዚህ ውስጥ 31 
ጉድጓዶች ተጠናቀው ሥራ ጀምረዋል፡፡

ባለፈው በጀት ዓመት በከተማዋን የንፁሕ መጠጥ 
ውሃ አቅርቦት ለማሳደግ ታቅዶ መሠራቱን አውስተው፤ 
የግብዓት አቅርቦት ችግሮች ቢያጋጥሙም መፍትሔ 
በማበጀት አመርቂ ሥራ መሠራቱን ተናግረዋል፡፡ 

በከተማዋ በውሃ አቅርቦት እና ፍላጎት ሰፊ ልዩነት 
መኖሩን የጠቀሱት ኃላፊው፤ ለአንድ ሚሊዮን ሕዝብ 120 
ሺህ ሜትሪክ ኪዩብ ውሃ በቀን ያስፈልጋል፡፡ በከተማዋ 
እስከ ቅርብ ጊዜ ድረስ በቀን ከ20ሺ ሜትሪክ ኪዩብ 
የማይበልጥ ውሃ ሲቀርብ ቆይቷል ብለዋል፡፡

በውሃና ኢነርጂ ሚኒስቴር የተገዙት 15 የውሃ 
ፓምፖች የከተማዋን የውሃ ችግር ለማቃለል ከፍተኛ 
አስተዋፅዖ ማድረጋቸውን ጠቅሰው፤ በቀን 45 ሺህ 
ሜትሪክ ኪዩብ ለማመንጨት አቅደን አሁን ላይ ከበፊቱ 
ወደ 34 ሺህ ከፍ እንዲል አድርገናል ብለዋል፡፡

በከተማዋ አቅራቢያ የሚገኘው ገረብ ሰገን ግድብ 
ግንባታ በጥሩ ሁኔታ እየተሠራ መሆኑን ገልፀው፤ በግንባታ 
ወቅት ያጋጠሙ የግብዓት ችግሮች ከባለ ድርሻ አካላት 
ጋር በመነጋገር በጊዜያዊነት ችግሩ እየተቀረፈ ቢሆንም፤ 
አጠቃላይ ለከተማዋ የመጠጥ ውሃ ችግር ዘለቄታዊ 
መፍትሔ ያስፈልጋል ብለዋል፡፡

 በተለይ በመቐለ ከተማ ዙሪያ የሚገኙ ከተሞች 
ሮማናት እና ማሪያም ደሐን የንፁሕ ውሃ ተጠቃሚ 
መሆናቸውን ገልጸው፤ ይህም የከተማው ነዋሪ 
የውሃ ችግር ለመቅረፍ ከፍተኛ ድርሻ እንደሚኖረው 
ተናግረዋል፡፡

የአቅርቦቱ ችግር በወቅቱ እንዲቀረፍም ማኅበረሰቡ 
ከቢሮው ሠራተኞች ጋር በመናበብ የተሻለ ሥራ እየሠራ 
ይገኛል ያሉት አሸናፊ አብርሃ (ዶ/ር)፤ በተለይ የውሃ 
ብክነት ሲያጋጥም ኅብረተሰቡ ወደ ቅርንጫፍ ጽሕፈት 

ቤቶች በመደወል መረጃ እየሰጠ በመሆኑ ከብክነት ጋር 
ተያይዞ ለሚፈጠረው ችግር በወቅቱ እየተቀረፈ ነው 
ብለዋል፡፡

 የውሃ መሠረተ ልማቶች የሚያጋጥሙ ችግሮችን 
ፈጣን መፍትሔ ለመስጠት ጽሕፈት ቤቱ አምስት መቶ 
ገደማ ሠራተኞች ማሰማራቱን ገልፀው፤ በሙያው ብቁ 
በመሆናቸው ሥራውን ያቀላጥፋሉ ብለዋል፡፡

ባለፈው በጀት ዓመት 16 የውሃ ጉድጓዶች ብቻ ይሠሩ 
እንደነበር ጠቅሰው፤ በተያዘው ዓመት ወደ ሠላሳ አራት 
ከፍ  ማለታቸውን እና ለቀጣይ ስምንት የውሃ ጉድጓዶች 
ለመቆፈር ዕቅድ መያዙን ጠቅሰዋል፡፡ 

መቐለ ትልቅና ብዙ ሕዝብ የሚኖርባት ከተማ 
ከመሆኗ ጋር ተያይዞ ለቀጣይ ሃያ ዓመት እቅድ ተይዞ 
መሠረታዊ ለውጥ ለማምጣት እየተሠራ መሆኑን 
አመልክተው፤ ከዚሁ ጎን ለጎን የአጭር ጊዜ የመፍትሔ 
ዕቅድ በመዘርጋት እየተሠራ መሆኑን ጠቁመዋል፤

 ከውሃና ኢነርጂ ሚኒስቴር ጋር እየተሠሩ ያሉ 
ሥራዎች በማጠናከር በተለይ የገረብ ሰገን ግድብ በፍጥነት 
ተጠናቆ ወደ ሥራ እንዲገባ ማድረግ  ተመራጭ መፍትሔ 
ነው ብለዋል፡፡

የመቐለ ከተማ የውሃ አቅርቦትን ወደ 34 ሺህ 
ሜትሪክ ኪዩብ ማሳደግ ተችሏል

ዳግማዊት አበበ

አዲስ አበባ፡- የአካባቢና ማኅበራዊ ተጽዕኖ 
ግምገማ ረቂቅ አዋጅ ወቅቱ የደረሰበትን 
ኢኮኖሚያዊና ማኅበራዊ ለውጦች ከግምት ውስጥ 
ያስገባ መሆኑ ተገለጸ።

በሕዝብ ተወካዮች ምክር ቤት የውሃ፣ መስኖ 
እና ቆላማ አካባቢና የአካባቢ ልማት ጉዳዮች ቋሚ 
ኮሚቴ በረቂቅ አዋጁ ዙሪያ ከባለድርሻ አካላት ጋር 
ይፋዊ የሕዝብ ውይይት አካሂዷል።

በኢትዮጵያ አካባቢ ጥበቃ ባለሥልጣን 
የአካባቢ ሕግና ደረጃዎች ኃላፊ አቶ ወንደሰን ታደሰ 
ስለ ረቂቅ አዋጁ በሰጡት ማብራሪያ እንደገለጹት፤ 
የአካባቢና ማኅበራዊ ተፅዕኖ ግምገማ ረቂቅ አዋጅ 
ወቅቱ የደረሰበትን ኢኮኖሚያዊ፣ ማኅበራዊና ሌሎች 
ለውጦች ከግምት ውስጥ ያስገባ ነው።

በሥራ ላይ ያለው አዋጅ አሁን በተደረሰበት 
የኢኮኖሚያዊና ማኅበራዊ እድገት ጋር የተመጣጠነ 
የልማት እንቅስቃሴዎች በሰዎችና በአካባቢ ላይ 
የሚያደርሱትን ተፅዕኖ የሚያይ እንዳልሆነ ገልጸው፤ 
አዲሱ ረቂቅ አዋጅ ማኅበራዊ ጉዳይ ላይ ትኩረት 
የሚያደርግ በመሆኑ አስፈላጊ ነው ብለዋል።

የቀድሞው አዋጅ ያልዳሰሳቸውን ጉዳዮች 
በማካተት አዲሱ ረቂቅ አዋጅ የአካባቢያዊ ተፅዕኖ 
ግምገማ አዋጅ በሚል መዘጋጀቱን አውስተው፤ 
ይህም ፕሮጀክቶች ተግባራዊ በሚሆኑበት ወቅት 
በአካባቢና በማኅበረሰቡ ላይ የሚያደርሱትን 
ተፅዕኖ በአግባቡ የመገምገም አቅም እንደሚያሳድግ 
ተናግረዋል።

የይሁንታ ፈቃድ ሳያገኙ ፕሮጀክቶችን 
በሚጀምሩ አካላት ላይ ከ500 ሺህ በማያንስ 
እንዲሁም ከ10 ሚሊዮን በማይበልጥ ብር ቅጣት 
እንደሚጣል በረቂቅ አዋጁ መቀመጡንም ገልጸዋል።

ባለ ፕሮጀክቶች በየሁለት ዓመቱ የአካባቢና 
ተፅዕኖ ግምገማ ማድረግ እንደሚገባቸውና የይሁንታ 
ፈቃዳቸውን በየዓመቱ ማደስ እንደሚጠበቅባቸው 
በረቂቅ አዋጁ ተጠቅሷል።

በረቂቅ አዋጁ ይሁንታ ፈቃድ ያገኙ የፕሮጀክት 
ባለቤቶች በየሦስት ዓመቱ የአካባቢና ማኅበራዊ 
ተፅዕኖ አጠባበቅ ዕቅዶችን ለባለሥልጣኑ ሊያቀርቡ 
እንደሚገባም ተመልክቷል ብለዋል ።

ፕሮጀክቶች ላይ የሚደረገው ክትትል ክልሎችን 
የሚያካትት እንዲሆን በረቂቅ አዋጁ ቢቀመጥ 
እንዲሁም የይሁንታ ፈቃድ ሳያገኙ ኘሮጀክቶችን 
በሚጀምሩ አካላት ላይ የሚጣለው ቅጣት የተጋነነ 
ነው የሚሉ ሃሳቦች በውይይቱ ተነስተዋል።

ፕሮጀክቶች በየሁለት ዓመት ኦዲት 
መደረጋቸውና የይሁንታ ፈቃድ ከተሰጠ በኋላ 
በየዓመቱ እንዲያድሱ መደረጉ በተለይ በርከት ያሉ 
ፕሮጀክቶች የሚያከናውኑ ተቋማት ላይ የሥራ 
መጓተት ሊፈጥር  ይችላልም ተብሏል።

ለተነሱት ሃሳቦች መልስ የሰጡት የኢትዮጵያ 
አካባቢ ጥበቃ ባለሥልጣን ዳይሬክተር ለሊሴ ለሜ 
(ዶ/ር) በበኩላቸው፤ ረቂቅ አዋጁ የኅብረተሰቡ ችግር 
ላይ ትኩረት አድርጎ የሚሠራ ነው። ረቂቅ አዋጁ 
አሁን እየተሠሩ ያሉ ፕሮጀክቶችን ብቻ ሳይሆን 
ሥራ ላይ ያሉና ከሕግ ውጪ የሚሠሩ ፕሮጀክቶችን 
የሚገመግም ነው ብለዋል።

የአካባቢ ኤዲት በየሁለት ዓመቱ እንዲካሄድ 
መደረጉ ፕሮጀክቶች ምን ላይ እንዳሉ ለማወቅ ነው 
ያሉት ዳይሬክተሯ፤  በሁለት ዓመት ብቻ የተገደበም 
ሳይሆን ባለሥልጣኑ በማንኛውም ጊዜ ድንገተኛ 
የኦዲት ሥራ እንደሚሠራም ጠቁመዋል።

ቅጣትን በተመለከተ የቅጣቱ አይነት እንደ 
ፕሮጀክቱ አይነት የሚወሰን ይሆናል። ቅጣቱ 
የትኛውም ፕሮጀክት ያለ ይሁንታ ፈቃድ ወደ ሥራ 
እንዳይገባ የሚያደርግ መሆኑን አስረድተዋል።

ረቂቅ አዋጁ 
ወቅቱ የደረሰበትን 
ኢኮኖሚያዊና

 ማኅበራዊ ለውጦች 
ከግምት ያስገባ ነው

ሞገስ ፀጋዬ

አዲስ አበባ፡- የዘር እጥረትን ለመቅረፍ በ75 ሄክታር 
መሬት ላይ የስንዴ ዘር ብዜት ሥራ እየተከናወነ መሆኑን 
የኣሪ ዞን ምክትል አስተዳዳሪና የግብርና መምሪያ ኃላፊ 
አቶ ታፈሰ ተስፋዬ አስታወቁ፡፡

የኣሪ ዞን ምክትል አስተዳዳሪና የግብርና መምሪያ 
ኃላፊ አቶ ታፈሰ ተስፋዬ ለኢትዮጵያ ፕሬስ ድርጅት 
እንደገለጹት፣ ቀደም ሲል የዘር ብዜት ሥራ ስለማይሠራ 
በዞኑ ያሉ አርሶ አደሮች ምርጥ ዘር ለማግኘት ይቸገራሉ። 
ይህን ችግር ለመፍታትም በአሁኑ ጊዜ በዞኑ በ75 ሄክታር 
መሬት ላይ የተደራጁ አርሶ አደሮች የምርጥ ዘር ብዜት 
ሥራዎችን በስፋት እየሠሩ ነው፡፡ 

ከዘር ብዜቱ ጎን ለጎን አርሶ አደሮች የምርጥ 
ዘርና የአፈር ማዳበሪያ እንዲያገኙ በማድረግ ምርትና 
ምርታማነትን እንዲያሳድጉ ጥረት እየተደረገ እንደሚገኝ 
አመልክተው፤ በማኅበር የተደራጁ አርሶ አደሮችም ተስፋ 
ሰጭ እንቅስቃሴ እያደረጉ በመሆኑ እንደ ሀገር ተጨማሪ 
አቅም ይፈጥራል ብለዋል።

 እንደ አስተዳዳሪው ገለጻ፤ ኣሪ ዞን ተስማሚ የአየር 
ንብረት፣ ለም አፈርና በቂ ውሃ ያለው በመሆኑ ዘላቂ የሆኑ 
የግብርና ሥራዎች ላይ በትኩረት እየተሠራ ነው፡፡ ከስንዴ 
በተጨማሪ የምርጥ ዘር ችግርን ለመቅረፍ ዞኑ ከአርሶ 
አደሮች ጋር በመወያየት በአርሶ አደሮች ማሳ በኩታ ገጠም 
ላይ በተለያዩ ወረዳዎች በ21 ሄክታር መሬት ላይ የበቆሎ 
የዘር ብዜት ሥራ እየተሠራ ይገኛል፡፡ ተጨማሪ የበቆሎ 
ዘርን ለማባዛት መንግሥት የጋራ መሬቶችን እንዲሰጣቸው 
እየጠየቁ እንደሚገኙ ገልጸዋል።

እንደ ግብርና መምሪያ ኃላፊው ገለጻ፤ የዘር ብዜቱ 
አርሶ አደሮች የምርጥ ዘር ችግር ሳይገጥማቸው የግብርና 
ሥራቸውን እንዲያካሂዱ ይረዳል፡፡ ዞኑ አዲስ እንደመሆኑ 
የተጀመሩ የግብርና ሥራዎች ተስፋ ሰጭ ናቸው፤ አርሶ 

በዞኑ በ75 ሄክታር መሬት ላይ የስንዴ ዘር 
ብዜት ሥራ እየተከናወነ ነው

አደሮችም የነበረባቸውን ችግር ለመቅረፍ በርካታ 
ሥራዎች እየተከናወኑ ነው፡፡ በቀጣይ የምርጥ ዘር ብዜትን 
የማስፋት ሥራ በሰፊው ይሠራል፤ ሙሉ ለሙሉ የዘር 
ብዜት እጥረትን እንደሚፈታም ገልጸዋል። 

በኣሪ ዞን የጥላ ማኑፋክቸሪንግ አክሲዮን ማኅበር 
ሥራ አስኪያጅ አቶ አውግቸው ዘውዴ በበኩላቸው፣ በዞኑ 
ማኅበሩ ከሚሠራው ሥራዎች መካከል አንዱ የግብርና ሥራ 
ሲሆን በዋናነት ደግሞ የዘር ብዜት ሥራ ነው። በሀገራችን 
የዘር ወቅት ሲደርስ የዘር እጥረት ያጋጥማል፤ ይህን 
ችግር ለመፍታት ደግሞ ሰፊ መሬት ስለሚያስፈልግ አርሶ 
አደሮችን በማማከር በስንዴ፣ በበቆሎና በሌሎች ሰብሎች 
ላይ የኩታ ገጠም የዘር ብዜት መጀመራቸውን ገልጸዋል።

ማኅበሩ በዘር ብዜቱ ሂደት ውስጥ እውቀትን ለአርሶ 

አደሮች ማሸጋገር መቻሉን ያነሱት ሥራ አስኪያጁ፤ 
አርሶ አደሮች ከማኅበሩ በትራክተር አጠቃቀም፣ በኩታ 
ገጠም አስተራረስ ዘዴንና ቴክኖሎጂን ተጠቅሞ እንዴት 
ውጤታማ መሆን እንደሚቻል ትልቅ ትምህርት 
አግኝተዋል። 

በኣሪ ዞን የሚገኙ አርሶ አደሮች ማኅበሩ እያካሄደ 
ያለውን የዘር ብዜት የጎበኙ በመሆኑ በቀጣይ የዘር ብዜት 
ሥራን ለማስፋት ምቹ ሁኔታን እንደሚፈጥር ጠቅሰዋል፡፡ 

 ከበቆሎና ስንዴ በተጨማሪ በ200 ሄክታር መሬት 
ላይ ማሽላ ለማምረት ውል ገብተናል። ለግብርና ሥራው 
በቀን በአማካይ 62 ሰው ይሠራል፣ ይህም ከሥራ ዕድል 
ፈጠራ አንጻር ትልቅ ነው። በጥቅሉ ሲታይ የአርሶ አደሩን 
ሕይወት መቀየር መቻሉን ገልጸዋል፡፡

ዜና

ማሕሌት ብዙነህ

አዲስ አበባ፡- የአዲስ አበባ ዩኒቨርሲቲ ራስ ገዝ 
ለመሆኑ የሚያካሂደው የሽግግር ጊዜ በተያዘው ዓመት 
የሚጠናቀቅ መሆኑን የትምህርት ሚኒስቴር አስታወቀ፡፡

የትምህርት ሚኒስቴር የከፍተኛ ትምህርት ተቋማት 
አስተዳደርና ልማት መሪ ሥራ አስፈጻሚ ሰሎሞን 
አብርሃ (ዶ/ር) እንደገለጹት፤ በኢትዮጵያ ራዝ ገዝ 
ከሚሆኑ የመንግሥት ከፍተኛ ትምህርት ተቋማት ውስጥ 
አንዱና ቀዳሚ የሆነው የአዲስ አበባ ዩኒቨርሲቲ ራስ ገዝ 
ለመሆን የሚያካሂደው የሽግግር ጊዜ በተያዘው ዓመት 
ያጠናቅቃል፡፡

በሀገሪቱ የከፍተኛ ትምህርት የተስፋፋ ቢሆንም 
የትምህርት ተቋማቱ ባላቸው አናሳ ብቃትና ውጤታማነት 
ምክንያትም የትምህርት ጥራት ላይ መሠረታዊ ችግር 
ይስተዋላል ያሉት ሰሎሞን (ዶ/ር)፤ ይህንንም ችግር 
በመፍታት የከፍተኛ ትምህርት ተቋማቱን ብቁና 
ተወዳዳሪ ለማድረግ ራስ ገዝ ማድረግ አንደኛው መንገድ 
መሆኑን ገልጸዋል፡፡ 

የዩኒቨርሲቲዎች ራስ ገዝ መሆን ተቋማዊ ብቃትና 

ተወዳዳሪነትን በማሳደግ ለትምህርት ጥራት መረጋገጥ 
እንደሚያስችል አመልክተው፤ 

በዚህም የአዲስ አበባ ዩኒቨርሲቲን ባለፉት ሁለት 
ዓመታት የሽግግር ጊዜም ሽግግሩን የሚመራ አመራር 
ተመድቦለት ስትራቴጂ፣ ፖሊሲ ዶክመንቶች እና 
የተማሪዎች አድሚሽን ፖሊሲ እንዲሁም የተለያዩ 
የዩኒቨርሲቲው መተዳደሪያ አካዳሚክ ሕግ እና የፋይናንስ 
አስፈላጊ የሚባሉ ዶክመንቶች መዘጋጀታቸውን ሰሎሞን 
(ዶ/ር) ገልጸዋል፡፡

በተያዘው ዓመትም ቀሪ አስፈላጊ ዶክመንቴሽን ሥራ 
የማዘጋጀት ሥራውን የሚያከናወን ሲሆን ከሰኔ ወር በኋላ 
ዩኒቨርስቲው ራስ ገዝ የሚሆን መሆኑን አስታውቀዋል፡፡

የዩኒቨርሲቲዎች ራስ ገዝ መሆን የአካዳሚ፣ 
የአስተዳደር፣ የፋይናንስ እና የሰው ሀብት አስተዳደራቸው 
ላይ ነፃነት እንዲኖራቸውና የራሳቸውን ሀብት 
ለማመንጨት የሚያስችል መሆኑን ጠቅሰው፤ ይህም 
ከፍተኛ የትምህርት ተቋማት ጥሩ የመማር ማስተማር 
የሚካሄድባቸው እና ለምርምር ሥራዎች የተለየ ትኩረት 
እንዲሰጡ የሚያደርግ መሆኑን ተናግረዋል፡፡

 በሀገሪቱ የአዲስ አበባ ዩኒቨርስቲን ጨምሮ ጎንደር 

ዩኒቨርሲቲው ራስ ገዝ ለመሆን 
የሚያካሂደው የሽግግር ጊዜ በዚህ 

ዓመት ይጠናቀቃል

መስከረም ሰይፉ 

አዲስ አበባ፡- በኢፕድ የሥልጠና ማዕከል እየተሰጠ 
ያለው ሥልጠና ተቋሙ የሪፎርም ሥራውን ውጤታማ 
ለማድረግ የሚያግዝ ነው ሲል የአዲስ አበባ ከተማ 
አስተዳደር የሲቪል ምዝገባ የነዋሪነት አገልግሎት ኤጀንሲ 
አስታወቀ፡፡ 

የኢትዮጵያ ፕሬስ ድርጅት የሥልጠና ማዕከል 
ለአዲስ አበባ ከተማ አስተዳደር የሲቪል ምዝገባ የነዋሪነት 
አገልግሎት ኤጀንሲ በስብዕናና ተቋማዊ ግንባታ ላይ 
ያተኮረ ሥልጠና ትናንትና መስጠት ጀምሯል፡፡ 

በአዲስ አበባ ከተማ አስተዳደር የሲቪል ምዝገባ 
የነዋሪነት አገልግሎት ኤጀንሲ የጥናትና የሥልጠና ቡድን 
መሪ ደረጀ ፈንታ እንደገለጹት፤ ሥልጠናው በኤጀንሲው 
የሚገኙ አመራሮችና ቡድን መሪዎች የተሳተፉበት ነው፡፡ 
ይህም ሥልጠናውም  ተቋሙን ሊያሻግር የሚችል እሳቤ 
በመፍጠር የሪፎርም ሥራውን ውጤታማ ለማድረግ 
የሚያግዝ  ነው፡፡ 

በዚህ ሥልጠና በማዕከል ደረጃ ያሉ 27 
ዳይሬክተሮችና ቡድን መሪዎች እንዲሁም ከክፍለ ከተማ 
የተውጣጡ 33 ቡድን መሪዎች የተሳተፉበት መሆኑ 
ገልጸዋል፡፡ 

አቶ ደረጀ ኤጀንሲው ከ2015 ዓ.ም ጀምሮ የሪፎርም 
ሥራዎችን ተግባራዊ እያደረገ እንደመጣ ገልጸው፤ አሁን 
ለዳይሬክተሮችና ለቡድን መሪዎች እየተሰጠ ያለው 
ሥልጠና አመራሩ ይበልጥ እንዲነቃቃ፣ አገልጋይነት 
እንዲላበስ፣ የተገልጋይን እርካታ እንዲጨምርና በተቋሙ 

የተደረገው ሪፎርም ለማስቀጠል የሚያግዝ ነው ብለዋል፡፡ 
በአዲስ አበባ ከተማ አስተዳደር የሲቪል ምዝገባ 

የነዋሪነት አገልግሎት ኤጀንሲ የነዋሪዎች አገልግሎት 
ዳይሬክተር ዮሴፍ ንጉሤ በበኩላቸው ተቋሙ ከያዛቸው 
የሪፎርም ሥራዎች ውስጥ ሠራተኛውን ማነቃቃትና ብቁ 
ማድረግ ዋነኛው መሆኑን ገልጸዋል፡፡ 

በኢትዮጵያ ፕሬስ ድርጅት ሥልጠና ማዕከል 
እየተሰጠ የሚገኘው ሥልጠናም በዋነኝነት በስብዕና 
ግንባታ ላይ ያተኮረ በመሆኑ ሠራተኛው ተገልጋዮችን 
ሊያረካ የሚችል አገልግሎት እንዲሰጥ የሚረዳው መሆኑ 
ተናግረዋል፡፡ 

በኢትዮጵያ ፕሬስ ድርጅት የትምህርትና 
ሥልጠና ዳይሬክተር እንግዳ መኮንን እንደገለጹት፤ 
የኢትዮጵያ ፕሬስ ድርጅት በሥልጠና ማዕከሉ ከ40 
በላይ በሚሆኑ ጉዳዮች ለተለያዩ ተቋማት የቴክኒክና 
የጽንሰ ሃሳብ ሥልጠና እየሰጠ ይገኛል። በትናንትናው 
እለት የተጀመረው ሥልጠናም ለሁለት ቀናት የሚቆይ 
ሲሆን በስብዕናና ተቋማዊ ግንባታ ላይ ያተኮረ መሆኑ 
ተናግረዋል።

የኢትዮጵያ ፕሬስ ድርጅት በሚዲያው ዘርፍ 
ያካበተውን የረጅም ጊዜ ልምድ በመጠቀም በሥልጠና 
ማዕከሉ አማካኝነት ከስምንት ተቋማት ለተወጣጡ 
የኮሙኒኬሽን ባለሙያዎች በቪዲዮ ኤዲቲንግ፣ በዲዛይንና 
በፎቶ ጋዜጠኝነት ሥልጠና እየሰጠ መሆኑ ተናግረዋል፡፡ 

 ሥልጠናውም በተሰማሩበት ሙያ ብቁና 
የተቋማቸውን መረጃ ጥራትን በጠበቀ መልኩ ተደራሽ 
ለማድረግ የሚያግዝ መሆኑ ገልጸዋል፡፡ 

ሥልጠናው ተቋሙ የሪፎርም ሥራውን 
ውጤታማ ለማድረግ የሚያግዝ ነው 

ሳሙኤል ወንደሠን
 
ቢሾፍቱ:- በዘንድሮ ዓመት በማኅበረሰብ አቀፍ ጤና 

መድኅን አምስት ነጥብ ሦስት ሚሊዮን ዜጎች ተጠቃሚ 
እንደሚሆኑ የኢትዮጵያ ጤና መድኅን አገልግሎት 
አስታወቀ። ገቢን መሠረት ያደረገ የመዋጮ አሰባሰብ 
ሥርዓት ተግባራዊ ሊደረግ መሆኑንም ጠቁሟል። 

የኢትዮጵያ ጤና መድኅን አገልግሎት በ2017 
ዓ.ም የመጀመሪያ ሩብ ዓመት አፈፃፀም እና በቀጣይ 
ሥራዎች ዙሪያ ከክልል ጤና ቢሮዎችና ከጤና 
መድኅን አስተባባሪዎች ጋር ትናንትና በቢሾፍቱ ከተማ 
ተወያይቷል። 

የኢትዮጵያ ጤና መድኅን አገልግሎት የሥራ 
አመራር ዋና ሥራ አስፈፃሚ አቶ ከፍያለው ሞቲ 
በወቅቱ እንደገለፁት፤ የጤና መድኅን ሥርዓት ዓላማው 
በየደረጃው የሚገኘውን ማኅበረሰብ፣ ጤናማ፣ አምራችና 
የበለፀገ ዜጋ ማድረግ ነው። ከዚህ አኳያም ዘንድሮም 
በማኅበረሰብ አቀፍ ጤና መድኅን አምስት ነጥብ ሦስት 
ሚሊዮን ዜጎች ተጠቃሚ ይሆናሉ፡፡

በአሁኑ ጊዜም የተጠቃሚዎችን መረጃ ዲጂታል 
የማድረግ ሥራ እየተሠራ ነው። ይህንንም ከሆስፒታሎች፣ 
ከጤና ጣቢያዎች፣ ከፋርማሲ ቤቶችና ከጤና ሚኒስቴር 
ጋር የማስተሳሰር ሥራ እንደሚሠራ ጠቁመዋል። 

በ2017 በጀት ዓመት በማኅበረሰብ አቀፍ ጤና 
መድኅን አምስት ነጥብ ሦስት ሚሊዮን ዜጎች ተጠቃሚ 
ይሆናሉ ያሉት አቶ ከፍያለው፤ ይህም የተጠቃሚዎችን 
ቁጥር ከ53 ሚሊዮን ወደ 58 ሚሊዮን እንደሚያሳድገው 
ገልፀዋል። 

ከአሥራ ሦስት ቢሊዮን ብር በላይ ለመሰብሰብ 
ታቅዷል ያሉት አቶ ከፍያለው፤ በዘንድሮ ዓመት ገቢን 
መሠረት ያደረገ የመዋጮ አሰባሰብ ሥርዓት ተግባራዊ 
እንደሚደረግ ተናግረዋል። መጠኑም ከሰባት መቶ ብር 
እስከ አንድ ሺህ 750 ድረስ መሆኑን ጠቁመዋል። በዚህ 
ውስጥ መንግሥት የሚደጉማቸው የኅብረተሰብ ክፍሎች 
እንዳሉም ተናግረዋል። 

የአገልግሎቱ ዋና ዳይሬክተር አቶ ተስፋዬ ወርቁ 
በበኩላቸው፤ በማኅበረሰብ አቀፍ ጤና መድኅን ዜጎች 
በሚከፍሉት አነስተኛ መዋጮ ያለምንም ተጨማሪ 

ዩኒቨርስቲ፣ ሀዋሳ ዩኒቨርስቲ፣ ባሕር ዳር ዩኒቨርስቲ፣ 
ጅማ ዩኒቨርስቲ፣ አርባ ምንጭ እና ሐረማያ ዩኒቨርስቲ 
ጨምሮ በአጠቃላይ ዘጠኝ ዩኒቨርስቲዎች በቀጣይ ራስ 
ገዝ እንደሚሆኑ ጠቁመዋል፡፡

ዩኒቨርስቲዎች ራስ ገዝ መሆን ጠንካራ ተቋማት 
በመፍጠር ለትምህርት ጥራትና ተቋማዊና ሀገራዊ 
ተልዕኮን ለማሳካትም ሁሉም አካል በጋራ መተባበርና 
መሥራት አለባቸው ሲሉ ተናግረዋል፡፡ 

ዘንድሮ አምስት ነጥብ ሦስት 
ሚሊዮን ዜጎች የጤና መድኅን 

ተጠቃሚ ይሆናሉ 
 - ገቢን መሠረት ያደረገ የመዋጮ አሰባሰብ ሥርዓት ተግባራዊ ሊደረግ ነው 

የክፍያ ተገቢና አፋጣኝ የሕክምና አገልግሎት እያገኙ ነው 
ብለዋል። 

የዜጎችን ፍትሐዊ የጤና አገልግሎት ተደራሽ 
ለማድረግና ጤናማና አምራች ዜጋ ለመፍጠር በርካታ 
ሥራዎች ተሠርተዋል ያሉት አቶ ተስፋዬ፤ በ2016 በጀት 
ዓመት ከ11 ሚሊዮን በላይ እማውራና አባወራዎች አባል 
ማድረግ ተችሏል ብለዋል፡፡ 

ከእነዚህ ውስጥ 2 ነጥብ 7 ሚሊዮን ዜጎች ከድህነት 
ወለል በታች የሚገኙ የኅብረተሰብ ክፍሎች መሆናቸውን 
አንስተው፤ በአጠቃላይ ከ53 ሚሊዮን በላይ ዜጎች 
በማኅበረሰብ አቀፍ ጤና መድኅን ሥርዓት ተጠቃሚ 
ሆነዋል ነው ያሉት፡፡ 

በሌላ በኩል ከከፋይ አባላትና ከተናጠል ድጎማ 
መዋጮ ከ9 ነጥብ 2 ቢሊዮን ብር በላይ መሰብሰብ 
ተችሏል ሲሉም ተናግረዋል። 

በውይይት መድረኩ የማኅበረሰብ አቀፍ ጤና 
መድኅን፣ የቋት አስተዳደር ማኑዋል፣ የጤና ተቋማት 
የቁርጥ ክፍያ ሥርዓት፣ የማኅበረሰብ አቀፍ ጤና መድኅን 
ቅስቀሳ ስትራቴጂ ሰነድ ላይ ውይይቶች መደረጋቸው 
ታውቋል።

ሰሎሞን አብርሃ (ዶ/ር)

ዜና

ከ1ኛ ገጽ የዞረ

ከ1ኛ ገጽ የዞረ

በሀገራችን የተሟላ ለውጥ ለማምጣት፣ እድገትና 
ብልፅግናን ለማረጋገጥ እና የሕዝብን ኑሮ ደረጃ በደረጃ 
ለማሻሻል በሚደረገው ርብርብ ተስፋ ሰጪ ውጤቶች 
እየተመዘገቡ መሆኑን ጠቅሰው፤ ይሁን እንጂ ሀገራዊና 
ዓለም አቀፋዊ ገጽታ ያላቸው ተጨማሪ ትግል የሚፈልጉ 
የአየር ንብረት ለውጥ፣ የከተሞች መጨናነቅንና 
የመሳሰሉ ተግዳሮቶች አሉ። እነዚህን ችግሮች ለማሸነፍ 
በሚደረጉ ጥረቶችም አዳዲስ ፈጠራዎችና መልካም 
ዕድሎች እየተስተዋሉ መሆኑን ተናግረዋል።

ይህም ኢኮኖሚን ለማሳደግና እምቅ ሀብትን 
ለመጠቀም ዕድል የሚፈጥር ነው ብለዋል።

ሀገራት በካርቦን ምንጭ ላይ ከተመሠረተው 
የትራንስፖርት አገልግሎት ምትክ በኤሌክትሪክና 
በሌሎችም ታዳሽ ኃይል የሚሠሩ ተሽከርካሪዎችን ወደ 
አገልግሎት በማስገባት ላይ ናቸው ያሉት አቶ ታገሰ፤ 
በኢትዮጵያም በትራንስፖርትና ሎጀስቲክስ ዘርፍ የግሪን 
ሀውስ ጋዝ ልቀትንና በነዳጅ ጋዝ ላይ ያለውን ጥገኝነት 
ለመቀነስ እየተሠራ መሆኑን አመልክተዋል።

ኢትዮጵያ የኤሌክትሪክ ተሽከርካሪዎችን ማምረትና 
የመገጣጠም ሥራን በማበረታታት እንዲሁም 
ለዚህ አገልግሎት የሚውሉ መሠረተ ልማት ላይ 
ኢንቨስትመንትን ለማበረታታት የሚያስችል ፖሊሲ 
ቀርፃ ተግባራዊ እያደረገች ናት ብለዋል።

ዘላቂነት ያለው የዜጎችን ሕይወት ለማሻሻል ታዳሽ 
ኃይል የማዕዘን ድንጋይ በመሆኑ ለስኬቱ ሁሉም 
ባለድርሻ አካላት ርብርብ ማድረግ እንደሚኖርባቸው 
ጠቁመዋል።

የትራንስፖርትና ሎጀስቲክስ ሚኒስትር ዓለሙ 
ስሜ (ዶ/ር) በበኩላቸው፤ መርሐ ግብሩ ኢትዮጵያ 
ለአረንጓዴ ልማት ያላትን ቁርጠኝነት፣ ዜጎችን እኩል 
ተጠቃሚነት ለማረጋገጥ አረንጓዴ ኢኮኖሚን እውን 
ለማድረግ ከታለሙ እንቅስቃሴዎች አንዱ ነው።

ኢትዮጵያ እምቅ የታዳሽ ኃይል ያላት ሀገር መሆኗን 
አስታውሰው፤ ይህን ዕድል በመጠቀም የአረንጓዴ 
ኢኮኖሚ ፈር ቀዳጅ ለመሆንና የትራንስፖርት 
መልክዓ-ምድሯን በማሻሻል ላይ ትገኛለች። የ10 ዓመት 
የትራንስፖርት እቅድም ለሞተር አልባ የትራንስፖርት 
ስትራቴጂዎች፣ ለሕዝብ ትራንስፖርት ፖሊሲዎችና 
ለኤሌክትሪክ ተሽከርካሪዎች ቅድሚያ ይሰጣል 
ብለዋል።  

ለዚህም አስፈላጊውን መሠረተ ልማት ማሟላትና 
ጤናማ የአኗኗር ዘይቤን ለመፍጠር እየተሠራ መሆኑን 
ገልጸው፤ ዝግጅቱ አረንጓዴ ትራንስፖርትና መሠረተ 
ልማቶች አምራቾችን፣ የኢንዱስትሪ መሪዎችን፣ ፖሊሲ 
አውጪዎችን እና ባለድርሻ አካላትን በማገናኘት 
የትብብር ዕድሎችን ለመፍጠር፣ ምርጥ ተሞክሮዎችን 
ለመለወጥ እና ለአረንጓዴ፣ ደኅንነቱ የተጠበቀ 
ቀልጣፋ የትራንስፖርት ዘርፍ አስተዋፅዖ የሚያደርጉ 
ቴክኖሎጂዎችን የማሳደግ ዓላማ እንዳለው ገልጸዋል።

ኤግዚቢሽኑ እና ሲምፖዚየሙ እስከ ኅዳር 21 ቀን 
2017 ዓ.ም እንደሚቆይ ታውቋል።

ማርቆስ በላይ

አዲስ አበባ፡- 22 ሀገራትና ከ400 በላይ ሰዎች 
የሚሳተፉበት አሕጉራዊ የሠላም ኮንፍረንስ (ጉባኤ) 
ኅዳር 16 እና 17 በአዲስ አበባ እንደሚካሄድ የሠላም 
ሚኒስቴር አስታወቀ፡፡

የሠላም ሚኒስትር ዴኤታ ከይረዲን ተዘራ 
(ዶ/ር) ትላንት ለመገናኛ ብዙኃን በሰጡት መግለጫ 
እንዳስታወቁት፣ ኢትዮጵያ የበለፀገችና ሠላማዊ አፍሪካን 
እንገንባ በሚል መሪ ሀሳብ አሕጉራዊ የሠላም ኮንፍረንስን 
ኅዳር 16 እና 17 በአዲስ አበባ ታስተናግዳለች፡፡

በኮንፍረንሱ ላይ 22 የአፍሪካ ሀገራት የሚሳተፉ 
ሲሆን ዘጠኝ አገራት በሚኒስትሮቻቸው እንደሚወከሉ 
የገለጹት ከይረዲን (ዶ/ር)፣ በኮንፈረንሱ በመዲናዋ 
የሚገኙ የአፍሪካ፣ የአሜሪካና አውሮፓ አገራት 
አምባሳደሮች፣ መንግሥታዊ ያልሆኑ ድርጅቶች፣ የወጣት 
ተወካዮች፣ የተመድና  ኢጋድ  ተወካዮችን ጨምሮ 
ከ400 በላይ ሰዎች ይሳተፋሉ ብለዋል፡፡

በውይይት መድረኩ ላይ ሩዋንዳና ደቡብ አፍሪካ 
ያላቸውን ልምድ እንደሚያቀርቡ በመግለጽ፣ ኢትዮጵያም 
ባለፉት ዓመታት የዓለምንና የአፍሪካን ሠላም ከማጽናት 
አኳያ ያደረገቻቸውን ተጋድሎዎች እንደምታቀርብም 
ገልጸዋል፡፡

በመድረኩ ላይ የኢትዮጵያ ሀገራዊ ምክክር ኮሚሽን 

22 ሀገራት የሚሳተፉበት አሕጉራዊ የሠላም 
ኮንፍረንስ በአዲስ አበባ ሊካሄድ ነው

ችግሮችን በሠላማዊ መንገድና በዘላቂነት ለመፍታት 
እያደረገ የሚገኘውን ጥረት እንደሚያቀርብ ጠቁመዋል፡፡

የጉባኤው ዓላማ ኢትዮጵያ አንጻራዊ ሠላም ያላትና 
ከራሷ አልፋ ለቀጣናው፣ ለአፍሪካና ለዓለም ሠላም 
አስተዋፅዖ እያደረገች ያለች ሀገር መሆኗ የሚገለጽበት 
እንደሚሆን የገለጹት ከይረዲን (ዶ/ር)፣ ታላላቅ 
ኮንፍረንሶችን የማዘጋጀት አቅም እንዳላት የምታሳይበት 
መድረክ ነው ብለዋል፡፡

ኮንፍረንሱ የአፍሪካ ኅብረት በ2063 ካስቀመጠው 
ዋና የሠላም ግብ ጋር አብሮ የሚሄድ መሆኑን በመግለጽ፣ 
ኢትዮጵያም የአፍሪካ ሀገራትን እህት፣ ወንድሞች 
የምታስተናግድበት መድረክ መሆኑን ገልጸዋል፡፡

መድረኩ በሠላም ጉዳይ ላይ ያተኮረ መሆኑ ከሌሎች 
ጉባኤዎች ለየት እንደሚያደርገው ጠቅሰው፣ ኢትዮጵያ 
ያጋጠሟትን ችግሮች የአፍሪካ እህት፣ወንድሞች በልኩ 
እንዲረዱ የሚያስችል መሆኑን ተናግረዋል፡፡ 

በአፍሪካ ኅብረት የምሥራቅ አፍሪካ የሕጻናትና ሴቶች 
ተወካይ በውይይቱ ላይ ሀሳባቸውን ያቀርባሉ ያሉት 
ከይረዲን (ዶ/ር)፣ የአፍሪካ ኅብረት የሠላምና ደኅንነት 
ምክር ቤትና የተ.መ.ድ የሰብዓዊ መብት አስተባባሪም 
መልዕክት ያስተላልፋሉ ብለዋል፡፡  

ከውይይቱ ጎን ለጎን ኢትዮጵያ ከጥንት ጀምሮ እስካሁን 
ሠላምን ለማጽናት ያደረገቻቸውን እንቅስቃሴዎች 
የሚያሳይ ኤግዚቢሽን ለዕይታ እንደሚቀርብ በመግለጽ፣ 
የአፍሪካ ኅብረት፣ የተ.መ.ድ ምሑራን ስለ ኢትዮጵያ 
ሠላም መልዕክት የሚያስተላልፉበት ዘጋቢ ፊልም 
እንደሚቀርብም ጠቁመዋል፡፡

በመጨረሻም ከመድረኩ በኋላ ተሳታፊዎች 
በአዲስ አበባ እየተከናወኑ የሚገኙ የኮሪደር ልማት 
ሥራዎች፣ ዓድዋ መታሰቢያ ሙዚየምንና የሠላምና 
ደኅንነት ተቋማትን እንደሚጎበኙና የልምድ ልውውጥ 
እንደሚካሄድም ጠቁመዋል፡፡

ከይረዲን ተዘራ (ዶ/ር)

በጋዜጣው ሪፖርተር

አዲስ አበባ፡- ከመኸር እርሻ 6 ነጥብ 9 ሚሊዮን 
ኩንታል  የቢራ ገብስ ምርት እንደሚጠበቅ በኦሮሚያ 
ክልል አርሲ ዞን ገለጸ፡፡

አርሶ አደሮች የሚያመርቱትን የቢራ ገብስ ለአሰላ 
ብቅል ፋብሪካ በማቅረብ ተጠቃሚ መሆናቸውን  
ተናገሩ። 

በመንግሥት ኮሙኒኬሽን አገልግሎት አስተባባሪነት 
ከተለያዩ የመገናኛ ብዙኃን የተውጣጡ ባለሙያዎች 
በኦሮሚያ ክልል አርሲ ዞን የመኸር እርሻ ምርትን 
እየጎበኙ ነው። 

በትናንት ውሎአቸው በአርሲ ዞን ሊሙ ቢልቢሎ 
ወረዳ በክላስተር ተደራጅተው የቢራ ገብስ የሚያመርቱ 
አርሶ አደሮችን ማሳ ጎብኝተዋል።   

መንግሥት በከፍተኛ የውጪ ምንዛሪ ወደ ሀገር 
ውስጥ የሚገቡ ምርቶችን በሀገር ውስጥ ለመተካት 
በሰጠው ትኩረት የቢራ ገብስ በስፋት እየተመረተ 
ይገኛል።

በአርሲ ዞን የቢራ ገብስ አምራች የሆኑ አርሶ 
አደሮች ምርታቸውን ለአሰላ የብቅል ፋብሪካ በማቅረብ 
ተጠቃሚ መሆናቸውን ተናግረዋል።

አርሶ አደር ግርማ ከበደ እንደሚሉት፤ ከአካባቢው 
አርሶ አደሮች ጋር በክላስተር በመደራጀት የቢራ ገብስ 
በማምረት ላይ ይገኛሉ።

በሄክታር እስከ 50 ኩንታል ምርት እያገኙ መሆኑን 
የገለጹት አርሶ አደሩ ምርታቸውን በቀጥታ ለፋብሪካው 
በማቅረብ ላይ መሆናቸውን ተናግረዋል።

እንደ ሀገር የቢራ ገብስን በሀገር ውስጥ ምርት 
ለመተካት በተደረገው ርብርብ የራሳቸውን ሚና 
ማበርከታቸውን ነው የገለጹት።

ከዚህ በተጨማሪ የቢራ ገብስ ምርጥ ዘር በማባዛት 
በሀገሪቱ ለሚገኙ አርሶ አደሮች በማሰራጨት ላይ 

በዞኑ ከመኸር እርሻ 6 ነጥብ 9 ሚሊዮን ኩንታል 
የቢራ ገብስ ምርት ይጠበቃል

ኢትዮጵያ በነዳጅ...

እንደሚገኙም ጠቁመዋል።
የአርሲ ዞን ግብርና ጽሕፈት ቤት ኃላፊ አቶ ገና 

መሐመድ በዞኑ በመኸር እርሻ 177 ሺህ ሄክታር መሬት 
በቢራ ገብስ መሸፈኑን ገልጸዋል።

ከዚህም 6 ነጥብ 9 ሚሊዮን ኩንታል ምርት 
ለማግኘት መታቀዱን ጠቁመው አሁን ላይ በዞኑ ቆላማ 
አካባቢዎች ምርት መሰብሰብ መጀመሩን አስታውቀዋል።

አርሶ አደሮቹ የገበያ ትስስር ችግር እንዳይገጥማቸው 
በተሠራ ሥራ ምርታቸውን በቀጥታ ለአሰላ የብቅል 
ፋብሪካ በማቅረብ ላይ እንደሚገኙም ጠቁመዋል።

የመንግሥት ኮሙኒኬሽን አገልግሎት ሚኒስትር 
ዴኤታ ከበደ ዴሲሳ ኢትዮጵያ ከዚህ ቀደም ከውጭ 
ታስገባ የነበረውን የቢራ ገብስ አሁን ሙሉ በሙሉ 

በሀገር ውስጥ መተካት መቻሏን ገልጸዋል።
የአርሶ አደሮችን ምርታማነት ለማሳደግ 

ለሜካናይዜሽንና ክላስተር እርሻ የተሰጠው ትኩረት 
አመርቂ ውጤት በማስገኘት ላይ እንደሚገኝም 
ገልጸዋል። 

መንግሥት ሀገር በቀል የኢኮኖሚ ማሻሻያዎችን 
ተግባራዊ ማድረጉ ከውጭ የሚገቡ ምርቶች በሀገር 
ውስጥ እንዲመረቱ ዕድል ፈጥሯል። 

ኢትዮጵያ የቢራ ብቅልን ሙሉ በሙሉ በሀገር 
ውስጥ ምርት መተካት መቻሏ ይታወቃል።

የመገናኛ ብዙኃን ባለሙያዎች ቡድን በአርሲ እና 
ባሌ ዞኖች የመኸር እርሻ አሰባሰብ እና የሌማት ትሩፋት 
ሥራዎችን የሚጎበኙ ይሆናል።

በአገልግሎት አሰጣጡ የሕዝብ እርካታ እንደሌለ 
የሚያመላክት ነው። ከጊዜ ወደ ጊዜ ደግሞ 
የአገልግሎት አሰጣጡ ጥራትም ፍጥነትም 
የሌለው ከመሆኑም በላይ የሥነምግባር ችግር 
የተስተዋለበትም ነው። ይህ ደግሞ የሚያስከትለው 
ጉዳት በተገልጋዩ ላይ ብቻ ሳይሆን በሀገር ላይ ጭምር 
ነው። ምክንያቱም ፐብሊክ ሰርቪሱ ላይ ጥራት ያለው 

“አዋጁ የወጣው አንዱን ማኅበረሰብ ለመግፋትም...
አገልግሎት ካለመኖሩም በተጨማሪ ያለእጅ መንሻ እና 
ማጉላላት አገልግሎት የማይሰጥ ከሆነ ሕዝቡ ቅሬታ 
ውስጥ ስለሚገባ ይህን ችግር በሚፈታ መልኩ የተሻሻለ 
አዋጅ ነው።

እንደ ቋሚ ኮሚቴ ሰብሳቢው ገለጻ፤ ይህን 
ለማስተካከልና መሰል የሠራተኞችን ጥቅም ለማስጠበቅ 
ዓላማው አድርጎ የወጣውን አዋጅ፣ አንዳንድ አካላት 
አንድን የማኅበረሰብ ክፍል የወከሉ በመምሰል አዋጁ 
ያንን የማኅበረሰብ ክፍል ሊገፋ የወጣ ነው ብለው 

ደምድመዋል። የሕዝብ ተወካዮች ምክር ቤት መድረክ 
ለሕዝብ ክፍት ስለሆነ ያቺን ዕድል ለመጠቀም 
ሞክረዋል። ይህን የሚያደርጉትም የፖለቲካ ትርፍ 
ለማግኘት ሲሉ ነው።

ኢትዮጵያን የሚመስል የሲቪል ሰርቪስ መገንባት 
አስፈላጊ ነው ያሉት ነገሪ (ዶ/ር)፣  በአዋጁ ክፍል ዘጠኝ 
አንቀጽ 71 ላይ ያለው ሁሉ አቀፍ ብዝኃነት፣ አካታችነት 
እና ተጨማሪ የድጋፍ እርምጃ አፈፃፀም ሲባል እዚህ 
ውስጥ ያለው ብሔር ብቻ አይደለም። እንዲያውም 

አንቀጽ 71 ንዑስ አንቀጽ 1 ላይ ኢትዮጵያን የሚመስል 
የመንግሥት ሠራተኞች ስብጥር መኖሩን በማረጋገጥ 
የብሔር ብሔረሰቦች፣ የአካል ጉዳተኞች፣ የፆታ ተዋፅዖ 
የመሳሰሉትን ብዝኃነት እና አካታችነትን ያገናዘበ 
የመንግሥት አገልግሎት እና አስተዳደር ሥርዓት 
ተግባራዊ መደረግ አለበት ይላል። ይህ አባባል ደግሞ 
የሚጎዳው ማንንም አይደለም ብለዋል።

የፌዴራል ሠራተኞች አዋጅ ከቀናት በፊት በሕዝብ 
ተወካዮች ምክር ቤት ቀርቦ መፅደቁ ይታወቃል።



የዘመን እንግዳ

          አዲስ ዘመን   ቅዳሜ ኅዳር 14 ቀን 2017 ዓ.ምገጽ 6
ወቅታዊ እና ቃለ ምልልሶች 

ወደ ገጽ 7 ዞሯል

ምሕረት ሞገስ 

አርቲስት ያዴሳ ዘውገ ቦጂአ ይባላል። በኢትዮጵያ 
ኦሮሚያ ክልል ምዕራብ ሸዋ  አስጎሪ ከተማ የተወለደ 
ሲሆን፤ ለቤቱ ከስምንት ወንድ እና ከዘጠኝ ሴት ልጆች 
በኋላ የተወለደ ለእናት እና አባቱ አስራስምንተኛ ልጅ 
ነው።  አባቱ በመጫና ቱለማ ትግል ውስጥ ከፍተኛ ሚና 
ነበራቸው። አቶ ዘውገ ከእነ ጓደኛቸው ሲገደሉ፤ ያዴስ 
ከእነ ቤተሰቡ ተሰዶ በለጋነት ዕድሜው አዲስ አበባ ገባ። 

የመጀመሪያ ደረጃ ትምህርቱን የካቲት 23 
ትምህርት ቤት የተከታተለ ሲሆን፤ የሁለተኛ ደረጃ 
ትምህርቱን ደግሞ ጎበዝ በመሆኑና በስምንተኛ ክፍል 
ብሔራዊ ፈተና ከፍተኛ ነጥብ በማስመዝገቡ አዲስ 
ከተማ ከፍተኛ ሁለተኛ ደረጃ ትምህርት ቤት ለመማር 
ችሏል።

 ያዴሳ መማር እንጂ መወዳደር ተገቢ አይደለም 
ብሎ ቢያምንም፤ በውድድር የልጅነት ሕይወቱን 
አሳልፏል። በኋላም የአዲስ አበባ ዩኒቨርሲቲ ንግድ ሥራ 
ኮሌጅ ገብቶ፤ በአካውንቲንግ የመጀመሪያ ድግሪውን 
አግኝቷል። የዩኒቨርሲቲ ትምህርቱን እንዳጠናቀቀ 
አሜሪካን የገባው ያዴሳ፤ አሜሪካን ሲገባ ግን 
አካውንቲንጉን ትቶ ሲያትል ዩኒቨርሲቲ ዲዛይን ተማረ። 

የአፍሪካ ሕብረት ዓርማን ዲዛይን በማድረግ 
ኢትዮጵያን ያስጠራው ያዴሳ ዘውገ ቦጂአ፤ የዛሬው 
የዘመን እንግዳችን ነው። ከእርሱ ጋር ያደረግነውን 
ቆይታ እንደሚከተለው አቅርበንላችኋል። መልካም 
ንባብ፡- 

አዲስ ዘመን፡- የልጅነት ሕይወትህ ምን 
ይመስላል ? 

አርቲስት ያዴሳ፡- ቤተሰቤ በጣም ጥሩ የሃብት 
ደረጃ ላይ የነበሩ ቢሆንም፤ ያደግኩት በችግር ነው። 
አባታችን ስለተገደለብን እና ቤታችን ስለተወረሰብን 
በተጨማሪ ንብረትም ስለተወሰደብን በድጎማ ለመኖር 
ተገደን ነበር። ስለዚህ እንደማንኛውም የመሳለሚያ ልጅ 
በችግር ውስጥ በማደጌ ሰዎችን የማየው በሰውነታቸው 
እንጂ በሃብታቸው አይደለም። በችግር ውስጥ በማደጌ 
ትልቅነት በሃብት እንደማይለካ አውቄያለሁ። 

ለቤቴ አስራ ስምንተኛ ልጅ ነኝ። ጋሽ ወርቁ 
የቤቱ የመጀመሪያ ልጅ ብቻ የተወለደው ከሌላ ነው። 
ሌሎቻችን አስራ ስምንታችንም የተወለድነው ከአንድ 
እናት እና ከአንድ አባት ነው። 

አዲስ ዘመን፡- የጥበብ ፍቅር ውስጥ እንዳለ 
ያወከው እና ወደ ተግባር መለወጥ የጀመርከው 
መቼ ነው? 

አርቲስት ያዴሳ፡- አርት ድሮም ጀምሮ እወድ 
ነበር። ነገር ግን ኢትዮጵያ ውስጥ የአርት ትምህርት 
ለመማር አልቻልኩም። 12ኛ ክፍል እንዳጠናቀቅኩ 
የከተማ ፕላን ኮሌጅ ላይ ተመድቤ ነበር። ነገር 
ግን በሒሳብ ትምህርት ውጤትህ ‹‹ቢ›› በመሆኑ 
አይቻልም አሉኝ። ስለዚህ ተገፍቼ አካውንቲንግ መማር 
ጀመርኩኝ። አሜሪካን እንደገባሁኝ ግን ፋይን አርት 
ተማርኩኝ። 

ፋይን አርት ከራስ ሃሳብ በማመንጨት የሚሠራ 
ሲሆን፤ ኮሜርሻል አርት ደግሞ የራስን ስሜት ሳይሆን 
የገዢውን ፍላጎት በማሟላት ዲዛይን ማድረግ እና መሳል 
ነው። እነዚህን ሁለቱን በደንብ በመማር በሁለቱም 
መንገድ መሥራት ችያለሁ። አሁን የምሠራው ከሥራዬ 
ጋር ያተያያዘ ብቻ ሳይሆን፤ ሌሎችም ሞያዎች ላይ 
እሰራለሁ። አፍሪካ ዩኒየንም የሰራሁት በዚሁ መልኩ 
ነው።

ኢትዮጵያም እያለሁ በልጅነቴ እሞካክር ነበር። 
ጫንጮ ላይ ለሆቴል ማስዋቢያ ስያለሁ። ለሌሎችም 
ለሆቴሎች እስል ነበር። ገና የመጀመሪያ ደረጃ ተማሪ 
እያለሁ፤ ‹‹ እኔም እንደአባባ›› የሚል ስዕል ስዬ ነበር። 
ስዕሉ የጦርነት ጊዜ በመሆኑ አባትየው የወታደር ልብስ 
ለብሶ ልጁ ከጎኑ ቆሞ ነው። ስለዚህ እሞክር ነበር። 
ሰዎችም ይህንን ስለሚያውቁ ቤቴ ድረስ መጥተው 
ፈልገው ያስሉኝ ነበር። ሰዎችም በሚያምር ዲዛይን ስም 
ፃፍልኝ ይሉኝ ነበር። ነገር ግን ተማሪ ስለነበርኩ እንደዋና 
ሥራ አልወስደውም ነበር።

አዲስ ዘመን፡- ልጅነትህ ከጥበብ ጋር የተሳሰረ 
ነው ማለት እንችላለን?

አርቲስት ያዴሳ፡- ድሮ ልጅ እያለሁ በኦሮምኛ 
አንድ ዘፈን ዘፍኜ ነበር። በዛ ሰዓት ሰዎች በኦሮምኛ 
አይዘፍኑም ነበር። እኔ የከፍተኛ ስድስት ኪነት ሆኜ 

በአፍሪካ ሕብረት ዓርማ ላይ አሻራውን ያሳረፈ ወጣት
በሕፃንነቴ በኦሮምኛ ጋንጌን ኦሮሞ የሚል ዘፈን 
ስዘፍን ብዙም የተለመደ አልነበረም። ዘፈኑን 
የፃፈው ወንድሜ ነበር። የኦሮሞ ሕዝብ ወደ ፊት 
የሚገጥመው ምንድን ነው? የሚል ጥያቄ አዘል ዘፈን 
ነበር። በእርግጥ ዘፈኑን የዘፈንኩት ሃሳቡ ገብቶኝ 
አልነበረም። 

አንድ ትልቅ ሰው ግን ይሔ ልጅ ትምህርቱ ላይ 
ጎበዝ ነው። እንዲህ ዓይነት ዘፈን መዝፈን ከጀመረ 
ሕይወቱ ይበላሻል ብለውኝ ከኪነት ቡድኑ ወጣሁ። 
ውስጤ ሙዚቃ ነበር። ባልዘፍንም ራሴ ሙዚቃ 
እፅፍ ነበር። አሜሪካን ስሔድ ግን የሆኑ የውጪ 
ባንዶች ነበሩ። እናም ለአምስት እና ስድስት ዓመታት 
አሜሪካን ዘፈንኩኝ። አልበምም አወጣሁኝ። ዘፈኖቹ 
እንግሊዘኛ ሲሆኑ፤ አንድ ብቻ አማርኛ ዘፈን አለኝ። 

የዘፈኖቹ ይዘት በአብዛኛው ስለአገሬ የተዘፈኑ 
ናቸው። የራሴን ታሪክ አካትቼ ከአገሬ ተገፍቼ ተባርሬ 
ብወጣም፤ አገሬን አልረሳም የሚል ዘፈን ዘፍኛለሁ። 
በምንም ቋንቋ ብፅፈው በአማርኛም ሆነ በሌላ ቋንቋ 
ስፅፈው ኦሮሞነቴንም አከብርበታለሁ። አንዳችን 
የሌላችን ጠላት መሆን አንችልም። ሰው ደግሞ ቋንቋ 
ስለተናገረ አይደለም። ለምሳሌ ኦሮምኛ ስለተናገረ 
ሳይሆን አማራ ሆኖ ኦሮምኛ ሊናገር ይችላል።  
ቅርበት የሚባል ነገር አለ። ሁሉንም ያጋጠሙኝን 
ነገሮች የምቆጥራቸው እንደመባረክ ነው። ማወቄ እና 
መማሬ ያስደስተኛል።

አዲስ ዘመን፡- አሜሪካን ከገባህ በኋላ 
ከጥበብ ጋር በተያያዘ  ምን ሰራህ?  

አርቲስት ያዴሳ፡- አዎ! የብዙ ሆቴሎችን 
ሎጎዎች ሰርቻለሁ። የድርጅቶችን መለያዎች 
እንዲሁም ዌብሳይቶችን እሰራለሁ። ኮሜርሻል አርት 
ላይ በጣም ለብዙ ሰዎች የሠራሁ ሲሆን፤ ፋይን አርት 
ላይም ብዙ ጋለሪዎችን አሳይቻለሁ።

አዲስ ዘመን፡- ያዴሳ ሲነሳ የአፍሪካ 
ሕብረት ዓርማ ይጠቀሳል። ዓርማውን ወደ 
መቅረፅ የገባኸው በምን አጋጣሚ ነው?

አርቲስት ያዴሳ፡- ድሮም ትልቅ የዲዛይን ጥያቄ 
ሲነሳ ሰዎች አይተው እንድወዳደር ይልኩልኝ ነበር። 
እኔም እሳተፋለሁ። ነገር ግን ይሔን ሳየው በጣም 
የምፈልገው እና የማስበው ስለነበር በደንብ ጊዜ 
ወስጄ በቅድሚያ ኦርጋናይዜሽን ኦፍ አፍሪካን ዩኒቲ 
(ኦ ኤ ዩ) ን አጠናሁ። እነሱ ያደረጉት እንደአገራት 
ነበር። አፍሪካ ሕብረት (ኤ ዩ) ሲሆን ግን መለየት 
ነበረበት። ያንን በደንብ አጠናሁኝ። ስንወዳደርም 
እነርሱ ያሰቡት እንደአገር እንዲሆን ነው።፡ 

ነገር ግን ከነበረው ቀኝ ተገዢነት ወጥተን 
ያለፈውን እያሰብን እየተበሳጨን ጊዜያችንን 
ከማሳለፍ ይልቅ ወደ አዲስ  ምዕራፍ እንሻገር የሚል 
ሃሳብ አቀረብኩኝ። ያንኑ ፅፌ ጨረሩን አካትቼ 
ላኩላቸሁ። ከ130 አካባቢ ተወዳዳሪዎች መካከል 
የእኔ አሸነፈ። መጨረሻ ላይ ኢትዮጵያ ሲባል ደስ 
የሚል ሆኖ ተገኘ። 

አዲስ ዘመን፡-ማሸነፍሕ ምን ፈጠረብህ? 
አርቲስት ያዴሳ፡- የይቻላል መንፈስን 

ፈጥሮልኛል። አንድ ልጅ ከችግር ውስጥ ወጥቶ፤ 
አዲስ አበባ መሳለሚያ አድጎ ዓለም ላይ ሊታይ 
የሚችል ሥራ መሥራት ከቻለ ሁሉም ሰው መሥራት 
ይችላል። ይህ መንፈስ ሁሉም ሰው ላይ የሚኖረው 
አስተዋፅኦ ከፍተኛ ነው። ከእኔ አልፈው ሰዎች 
ይማሩበታል፤ ይከበሩበታል የሚል እምነት አለኝ። 

አዲስ ዘመን፡- የአገርን ባህል ከአርት ጋር 
አስተሳስረህ ለማስተዋወቅ ምን እየሠራህ ነው?

አርቲስት ያዴሳ፡- የተለያዩ ከኢሬቻ ጋር 
የተሳሰሩ ሥዕሎች አሉኝ። በጣም ታዋቂ ሥዕል 
አለኝ። ሌላው ከአምቦ ስለመጣች አንዲት ሴት 
የሠራሁት አዋርድ ያሸነፈኩበት ዘፈን አለኝ።  ዘፈኑ 
አሜሪካን ውስጥ የታወቀ ነው።  

እሁድ የኢሬቻ ዕለት 
ብርሃን መስላ በረከት 

ቢሾፍቱ ትሄዳለች 
ሰላም አውለኝ እያለች …ይላል። ይህ አንዲት 

ወጣት ኢሬቻ ለማክበር ከአምቦ ወደ ቢሾፍቱ እንዴት 
እና ለምን እንደሔደች እንዴት እንደሞተች ያሳያል። 
ኢሬቻን ማክበር የኦሮሞ መሠረታዊ መብት መሆኑን 
አምናለሁ። ባህልን ማክበር ለአገርም ይጠቅማል። 
ለቀጣዮቹ ትውልዶችም አርዓያ ይሆናል። ስለዚህ 

ባህልን በአርት ከማስተዋወቅ አንፃር ከሠራሁት መካከል 
ይህንን መጥቀስ እችላለሁ። 

አዲስ ዘመን፡- የምትኖረው ውጪ ከመሆኑ 
ጋር በተያያዘ  ኢሬቻ ላይ ተሳትፈህ ታውቃለህ?

አርቲስት ያዴሳ፡- አሜሪካን አገርም ኢሬቻን 
እናከብራለን። 

አዲስ ዘመን፡- ከስዕሉ ባሻገር በዘፋኝነትም 
እንጠብቅህ?  

አርቲስት ያዴሳ፡- ታዲያስ! አርቲስትነት ሃሳብ 
ማፍለቅ ነው። ሃሳብ ደግሞ በስዕልም ሆነ በዘፈን 
በሌሎችም የስነጥበብ እና የኪነጥበብ ሥራዎች 
ይገለፃል። ሃሳባችንን በተለየ መልኩ መግለፃችን ሃሳባችን 
የበለጠ ተደማጭነት እንዲያገኝ ያስችላል።  

አዲስ ዘመን፡- ምን ያህል ዘፈኖችን ዘፍነሃል?
አርቲስት ያዴሳ፡- አልበሙ አስራ ሁለት ዘፈኖችን 

የያዘ ነው። አራት ነጠላ ዘፈኖችም አሉኝ። አሁን ደግሞ 
አዲስ ያወጣሁት የእንግሊዘኛ ዘፈን አለ። ገና ቅርብ 
ጊዜው ነው። በደንብ አላስተዋወቁትም። በኦሮምኛ 
ሶስት ዘፈኖች አሉኝ።

አዲስ ዘመን፡- ወደፊት በጥበቡ ዙሪያ ምን 
ለመስራት አስበሃል?

አርቲስት ያዴሳ፡- ለራሴ ብዙ ነገር አግኝቻለሁ። 
አሁን ግን የማስበው ስለሕዝብ ነው። ስለዚህ ከኦሮሚያ 
መንግስት ጋር በመተባበር ልጆችን ለማስተማር ጥረት 
እያደረግኩ ነው። ወደፊት ቦታ ወስጄ ልጆች የሚማሩበት 
ጋለሪ ከፍቼ እኔ እዚህ አገር ስኖር ያላገኘሁትን ሌሎች 
እንዲያገኙት ለማስቻል እሞክራለሁ። ሌላ ትምህርት 
ቤት ለመክፈት ብዙ ሃብት እና ንብረት ያስፈልጋል። 
እንደዛ ዓይነት እርዳታዎችን ባገኝ ለአገር እና ለሕዝብ 
እጠቅማለሁ የሚል እምነት አለኝ።  

አዲስ ዘመን፡- አሜሪካን የቆየኸው ለስንት ዓመት 
ነው?        

አርቲስት ያዴሳ፡- ለሃያ ዘጠኝ ዓመታት የቆየሁ 
ሲሆን፤እ.አ.አ በ2005 ዓ.ም ለሠርግ መጥቼ ነበር። 

ከነበረው ቀኝ ተገዢነት 
ወጥተን ያለፈውን እያሰብን 

እየተበሳጨን ጊዜያችንን 
ከማሳለፍ ይልቅ ወደ አዲስ  

ምዕራፍ እንሻገር የሚል ሃሳብ 
አቀረብኩኝ፡፡ ያንኑ ፅፌ 

ጨረሩን አካትቼ ላኩላችሁ። 
ከ130 አካባቢ ተወዳዳሪዎች 

መካከል የእኔ አሸነፈ

የዘመን እንግዳ
ወቅታዊ እና ቃለ ምልልሶች

ከ6ኛው ገጽ የዞረ

በአፍሪካ ሕብረት ዓርማ ላይ...

በ2010 የአፍሪካ ሕብረት ሥራን ለመስራት ለአንድ 
ወር መጣሁ። በ2019 ደግሞ የቀዳማይ ሃይለስላሴ 
ሃውልት ምርቃት ነበር። በዛ ጊዜም ተጠርቼ መጥቼ 
ነበር። ዘንድሮ ደግሞ በኦሮምያ ቱሪዝም ኮሚሽን 
ምክንያት ለኢሬቻ መጣሁ።

አዲስ ዘመን፡- አገር ውስጥ ሆኖ ስለሀገር 
ማሰብ፤ እና ከአገር ውጪ ሆኖ ስለሀገር ማሰብ 
ልዩነቱ ምን ያህል ነው?  

አርቲስት ያዴሳ፡- በጣም ይለያያል። 
ምክንያቱም ውጪ ሀገር ሆኖ ሀገርን በምናብ ማየት 
ልክ በአካል እንደማየት አይደለም። በሌላ በኩል 
የበዓል ድባብ ከተባለ ግን ውጪም ሆኖ ሲከበር 
የሚሰጠው ስሜት ተመሳሳይነት አለው። ነገር ግን 
በአካል ከመገኘት አንፃር ሲታይ ለምሳሌ በሚሊየን 
የሚቆጠር ሕዝብ የሚታደምበት የአደባባይ ክብረ 
በዓል ላይ መገኘት በጣም የተለየ ስሜት ይፈጥራል። 
ይሔንን እዚያ ማግኘት አይቻልም። 

አዲስ ዘመን፡- አዲስ አበባን እንዴት 
አየኻት?

አርቲስት ያዴሳ፡- በጣም ከተማዋ ተቀይራለች። 
ብዙውን ነገር ለማስታወስ እስከሚከብደኝ ድረስ 
ተቀይራለች።

አዲስ ዘመን፡- አሁን  ያለውን ሀገራዊ ልማት 
ዲያስፖራው በምን መልኩ መደገፍ አለበት ትላለህ?

አርቲስት ያዴሳ፡- ዳያስፖራ የሚናገረው 
ያየውን ነው። ለምሳሌ አንዳንዱ በጣም ያጋንናል። 
ሌሎቹ ደግሞ ገልብጠው የሚያዩ አሉ። አሁን ይሔ 
ከተማ ያገኘሁት በጣም ተውቦ ነው ። ነገር ግን 
በየትኛውም ዓለም ላይ የታወቀ ነገር አለ። ነጮች 
ሆምሌት ለመሥራት እንቁላሏ መሠበር አለባት 
ይላሉ። ስለዚህ አንዳንድ ለውጦች ሲመጡ፤ የሚጎዱ 
እና የሚገፉ ሰዎች ሊኖሩ ይችላሉ። ነገር ግን ማየት 
ያለብን አስፈላጊውን እና ትልቁን ነገር ነው። 

ከተማዋ በአዲስ መልክ ስትገነባ የሚፈርሱ 
መኖሪያ ቤቶች እና ሱቆች ሊኖሩ ይችላሉ። በፊት 
የቆረቆዙ እና ተስፋ የማይሰጡ የነበሩ አካባቢዎች 
አሁን በጣም ተቀይረዋል። ከዛ አካባቢ የሚነሱትም 
ሰዎች ተከብረው ቤት ተሰጥቷቸው እያየን ነው። 
ነገር ግን በተቃራኒው ሁሉም ደስተኛ ይሆናል ማለት 
አይቻልም። በበኩሌ ማለት የምችለው እያየሁ 
ያለሁት በጣም የተዋበች እና ያማረች ከተማን ነው። 

አሁን ያለውን ሁኔታ ስመለከት ‹‹ እስከ ዛሬ ድረስ 
ሳንችል ቀርተን ሳይሆን ፈርተን እንጂ መሥራት ይቻል 
ነበር።›› እላለሁ። ስለዚህ አሁን በድፍረት የሠሩትን 
በጣም አመሰግናለሁ። ወደ ፊት ደግሞ እየመጣን 
በየጊዜው የምናያት ብቻ ሳትሆን የምንኮራባት 
ሁሉም ሰው ሲያያት የሚደሰትባት ከተማ ልትሆን 
እንደምትችል አምናለሁ። 

አዲስ ዘመን፡- ውጪ የሚኖሩ አንዳንድ 
ግለሰቦች በየማህበራዊ ሚዲያው ስለ 
ሚያስተላልፏቸው አፀያፊ ስድቦች እና የሌሎችን 
ሰዎች ሞራል የሚነኩ ቃላቶች ምን  ትላለህ?

አርቲስት ያዴሳ፡- ቃላቶች ከጥይት በላይ 
ከባዶች እና ሰዎችን የሚጎዱ ናቸው። ማሕበራዊ 
ሚዲያን እጠቀማለሁ ማንም ሊያውቀው 
እንደሚችለው ፍትሃዊ ሃሳቦችን እሰነዝራለሁ። 
አሁን የማየውን ፍትሃዊ የሆነ ነገርን እፅፋለሁ። 
የማንም ደጋፊም ሆነ ተቃዋሚ አይደለሁም። ወደ 
ፊትም ያየሁትን በፍትሃዊ መልኩ ከመፃፍ ወደ ኋላ 
አልልም። ሰዎች ቢሳደቡም ግድ የለኝም።  

ነገር ግን ሰዎች በቀናነት ነገሮችን ማየት 
አለባቸው። የምንሳደብ እና የምንኮንን ከሆነ 
የምንወቅሰው የራሳችንን አካል መሆኑን ማወቅ 
አለብን። ስድብ እና የፖለቲካ ፍጆታ ሁልጊዜ በአንድ 
ፓርቲ ላይ የተመሠረተ ነው። አገር ግን ሀገር ፓርቲ 
አይደለችም፤ ዘላቂ ናት። ሰዎች ውጪ ቢኖሩም 
አገር ውስጥ ቤተሰብ አላቸው። ስለዚህ አገራቸውን 
እና የአገራቸውን ሕዝብ መኮነን እና መስደብ 
የለባቸውም። 

ማወቅ ያለብን ሁላችንም የምንኖረው  
በመስታወት በተሠራ ቤት ውስጥ ነው። አንድ ቀን 
መስታወቱ ከተሰበረ ከባድ ነው። በቃኝ መረረኝ 

እያልን በግዴለሽነት መጥፎ ቃላትን ከመወራወር 
መጠንቀቅ አለብን። የምንወደውን ሰው ልናጣ 
እንችላለን። አንዱ ሞቶ ሌላው ሊኖር አይችልም። 
ስለዚህ የሚጠበቅብን በጥንካሬ እና በመተማመን 
በአንድነት ላይ መመስረት አለብን። ዳያስፖራ 
የሚለው ቃል እራሱ እኛን ማራቅ ይመስለኛል። 
ቤተሰቦቻችን የሚኖሩት እዚሁ ነው። በቀናነት 
ከቀጠልን ረዥም ዕድሜ እና ትልቅ ተስፋ ይኖረናል።  

አዲስ ዘመን፡- እንደ ሀገር እየተሠሩ ስላሉ 
ሥራዎች ምን አስተያየት አለህ?

አርቲስት ያዴሳ፡- አሁን እየተረዳሁ ያለሁት 
በጣም ብዙ ነገር እየተሠራ ነው። ነገር ግን 
ማስተዋወቅ ላይ ክፍተት አለ። ለምሳሌ ሰዎች አገሪቷ 
አማረች ቢባሉም ብዙም ላይታያቸው ይችላል። ከዛ 
ይልቅ የአንድ ከተማ አንድ ሺ ሰው ከእዚህ በፊት 
የኤሌክትሪክ ኃይል አገኘ ቢባል ሰዎች ይገባቸዋል። 
ይሔ ፖለቲካ ሳይሆን ምን ተሠራ? ከየት ወደ የት 
እየሄድን ነው? የሚለውን በግልፅ ማሳየት ነው። 

ማሳየት ከተቻለ የመተባበር ስሜቱ እየጨመረ 
ይመጣል። በእኔ በኩል ይህንን መረጃ ለሕዝብ 
ለማቀበል እና ለማስተላለፍ እሠራለሁ። አንዳንድ 
ሰዎች ይሠራሉ እንጂ የሠሩትን ማሳወቅን 
በተመለከተ ዞር ብለው አያዩም። ነገር ግን ሁለቱም 
ጎን ለጎን መሔድ አለባቸው። እስከ አሁን እንዳየሁት፤ 
ለእዚህም ሁሉም እንደሚተባበረኝ እርግጠኛ ነኝ። 
እኔ ከማንም ምንም አልፈልግም። 

የመጣሁት ለመቀበል ሳይሆን ለመሥጠት ነው። 
የምፈልገው ድንጋይ እየተሸከሙ አስፓልት ከሚሠሩ 
ሰዎች ጋር ለመቆም ነው። ምክንያቱም ሌላው ምንም 
ጥቅም የለውም። የሚጠቅመው ሥራውን በአግባቡ 
የሚሠራው ብቻ ነው። ሥራን ጠንክረን መሥራት 
አለብን። ያለበለዚያ ነገሮች ይበላሻሉ። 

አዲስ ዘመን፡- በአንተ እይታ የኢትዮጵያ 
ጥበብ ምን ደረጃ ላይ ነው?

አርቲስት ያዴሳ፡- የእኛ አርት በጣም አግላይ 
ነው። ለምሳሌ በብዙ የሚታዩት አርቶች ሁሉም 
የሚሳተፍባቸው አይደሉም። በሙዚቃውም ሆነ 
በአልባሳቱ ኦሮሚያ እና የደቡብ ሕዝቦች ሌሎችም 
ራሳቸውን ማየት የጀመሩት አሁን ነው። ይሔ 

ጊዜ ይፈጃል። በአንድ ቀን መለወጥ አይችልም። 
እንለውጣለን ሳይሆን የራሳችንን እናሳያለን እያልን 
ነው። ለመለወጥ ዘር ማጥፋት የለብንም። አግላዮች 
ጋር ሔደንም በቂ ምላሽ አናገኝም። 

የሌሎች መልስ የተወሰነ ማነቃቂያ እንጂ ሙሉ 
አይሆንም። ስለዚህ የሚያስፈልገው የራሳችንን ሥራ 
መሥራት ነው። ያልታዩ ቦታዎች እየታዩ፤ ያልተዳሰሱ 
ቦታዎች እየተዳሰሱ ናቸው። ለምሳሌ እነ ወንጪን 
መጥቀስ ይቻላል። ድሮ የት ነበሩ? እንዴት ታለፉ? 
የሚሉትን ጥያቄዎች ለመመለስ ግራ ያጋባሉ። የሆነ 
ሰው ይሄ መሠራት አለበት ብሎ አስቧል ማለት ነው። 
ስለዚህ ዋናው ጉዳይ አካታች መሆን እና ሁሉንም 
አሳታፊ ለመሆን መለመን ሳይሆን የሚያዋጣን 
መሥራት ነው። 

አዲስ ዘመን፡- ባለትዳር እና የሁለት ልጆች 
አባት ነህ፤ ልጆችህ ኢትዮጵያን በተመለከተ 
ያላቸው እሳቤ ምን ይመስላል? ለልጆችህ 
ስለአገራቸው ታሳውቃቸዋለህ?

አርቲስት ያዴሳ፡- በእርግጥ ተወልደው 
ያደጉት አሜሪካን ነው። ነገር ግን ስለማንነታቸው 
በደንብ እነግራቸዋለሁ። ባለቤቴ የትግራይ ተወላጅ 
ናት። ስለእርሷም ሆነ ስለእኔ በደንብ ያውቃሉ። 
ሁለታችንም እኛ የተከለከልነውን ነገር እነርሱ 
እንዲያውቁ እንፈልጋለን። እኛ ራስን ማክበርም 
ሆነ  ሌሎችን ማክበር ተከልክለን አድገናል። ስለዚህ  
ቤታችን ውስጥ ያገኘነውን እናስተምራቸዋለን። 
ምንም ዓይነት ሽኩቻ የለም።

አንዱ የአንዱ የበላይ ነው ብለን ካስተማርናቸው 
እኛ የጠላነውን ስሜት ይዘው ያድጋሉ። 
ስለዚህ ባሕላችንን በትክክል አስተምረናቸዋል። 
አማርኛውንም ትግሬኛውንም ሆነ ኦሮምኛውን 
ሁሉንም ይሰማሉ። አሜሪካን ውስጥ ያሉ 
የኢትዮጵያውያን ልጆች በጣም ይከባበራሉ። 
አንዳንድ ጊዜ በሽታዎች ቢያጋጥሙም ይመካከራሉ። 
ዋሽንግተን ዩኒቨርሲቲ አለ። እዛ የባሕል ቀን 
ይከበራል። እዛ ላይ የተለያዩ የኢትዮጵያውያን 
ባሕሎች ይቀርባሉ፤ እነርሱ ደግሞ ይጠይቃሉ።  

አዲስ ዘመን፡- ወደፊት መሻሻል አለበት 
የምትለው እና የምታስተላልፈው መልዕክት 
ካለህ?

አርቲስት ያዴሳ፡- የምናምረው  ስንጠነክር፤ 
ስንዋደድ እና  ስንተባበር ነው። የምናንሰው ስንናናቅ 
እና ስንጠላላ ነው። ትልቁ ስህተት ዘረኝነት ማለት 
ዘርን መውደድ እንደሆነ መታሰቡ ነው። ዘረኝነት 
ማለት ሌሎችን በብሔራቸው መጥላት ማለት ነው። 
ሌላ ምንም ቀመር የለውም። አንድ ሰው የአንድ 
ብሔርን የባሕል ልብስ ሲለብስ ዘረኛ ይባላል። ይህ 
መቅረት አለበት። 

ሰዎች እዚህ ላይ ትልቅ ስህተት ውስጥ 
ሲገቡ ይታያሉ። አንድሰው ማንነቴን እና ባሕሌን 
ሳያከብርልኝ የእርሱን ላከብርለት አልችልም። ባሕሌን 
ሳከብር ደግሞ እንደዘረኛ መታየት የለብኝም። 
የሌላውን ብሔር ባሕል እያከበርኩ የራሴን ብሔር 
ባሕል እንዳላከብር ከተደረገ  ተገቢ አይደለም። 

በተጨማሪ በእኔ እምነት ማንነት እና ዜግነት 
ሊለይ ይገባል። ለምሳሌ እኔ በአንድ ወቅት 
ኢትዮጵያዊ ዜግነት ነበረኝ። አሁን አይደለሁም። 
አሁን አሜሪካዊ ብሆንም የሕግ ማንነቴ እንጂ ዋናው 
ማንነቴ አሜሪካዊነት አይደለም። ኦሮሞ ከነበርኩኝ፤ 
ዛሬ ጉራጌ መሆን አልችልም። ያ ማንነቴ ነው። ይህ 
አይለወጥም። 

ኦሮሞ መሆን ከኢትዮጵያዊነት ጋር የሚጋጭ 
አይደለም። ባሕሉን ማክበር ይችላል። ይህ  ግጭት 
የሚመጣው ሰዎች ዜግነት እና ማንነትን መለየት 
ሲያቅተን ነው። ማናችንም በአገር ውስጥ እኩል 
መታየት አለብን። ሁላችንም እኩል መብት አለን። 
ያንን መረዳት ያስፈልጋል። ከንባታውም በከንባታነቱ፣ 
ኢትዮጵያዊ መሆን ይችላል። ጉራጌውም በተመሳሳይ 
መልኩ ኢትዮጵያዊ መሆን ይችላል። ብሔር እና 
ዜግነት ምርጫ መሆን የለባቸውም።   

አዲስ ዘመን፡- ስለነበረን ቆይታ እጅግ 
እናመሰግናለን።

አርቲስት ያዴሳ፡- እኔም አመሠግናለሁ።

የምናንሰው ስንናናቅ እና 
ስንጠላላ ነው፡፡ ትልቁ 

ስህተት ዘረኝነት ማለት ዘርን 
መውደድ እንደሆነ መታሰቡ 

ነው፡፡ ዘረኝነት ማለት ሌሎችን 
በብሔራቸው መጥላት ማለት 
ነው፡፡ ሌላ ምንም ቀመር 

የለውም፡፡ አንድ ሰው የአንድ 
ብሔርን የባሕል ልብስ ሲለብስ 
ዘረኛ ይባላል፡፡ ይህ መቅረት 

አለበት

በመልካም አስተዳደርና የምርመራ ዘገባ ቡድን

ክፍል አንድ
  

ለሰው ልጆች መኖር አስፈላጊ ተብለው ከተለዩ 
ጉዳዮች መካከል መጠለያ አንዱ ነው። በዚሁ መነሻነት 
ሀገራት ዜጎቻቸው መጠለያ እንዲኖራቸው በተለያየ 
መንገድ ይንቀሳቀሳሉ። ሀገራችን ኢትዮጵያም ይህንኑ 
እውነታ ታሳቢ በማድረግ ዜጎችን የቤት ባለቤት ለማድረግ 
ሰፊ ጥረቶችን እያደረገች ትገኛለች ።

በአንድ በኩል ዜጎች በግላቸው ቤት እንዲሠሩ 
የመሬት አቅርቦት በማመቻቸት፤ በሌላ በኩል መንግሥት 
የዜጎችን የቁጠባ ባሕል በማሳደግ ከ300 ሺህ በላይ የጋራ 
መኖሪያ ቤቶች በመሥራት ዜጎች በአቅማቸው የቤት 
ባለቤት እንዲሆኑ ረጅም ርቀት ሄዷል ።

ከእነዚህ ባለፈም፣ አቅም ያለውና መካከለኛ የኑሮ 
ደረጃ ያለው ዜጋ የቤት ባለቤት እንዲሆን ያስችል 
ዘንድ፤ ባለሃብቶች በቤት ልማት ዘርፉ ላይ እንዲሠማሩ 
ተደርጓል። ከዚህም ጋር ተያይዞም የሪል እስቴት ንግድ 
በሀገሪቱ ተጀምሯል። በዘርፉ  በቢሊዮን የሚቆጠር 
ሃብት፣ በብዙ ሺህ ሔክታር የሚለካ መሬት እና ሌሎችም 
ሥራ ላይ  እንዲውሉ ተደርጓል።

ይህም ሆኖ ግን የሪል እስቴት ንግድ ገና ከጅምሩ 
በተለያዩ ችግሮች በመጠላለፉ ዜጎች ላልተገባ ችግር 
ተዳርገዋል። ቁጥራቸው ጥቂት የማይባሉ ዜጎችም የችግሩ 
ሰለባ ሆነዋል። በዘርፉ በስፋት ከሚታየው የሕግና 
የአሠራር ክፍተት የተነሳም ለጥቂቶች የብዝበዛ ምንጭ 
እየሆነ  ነው የሚሉ ቅሬታዎችም ጎልተው እየተደመጡ 
ነው ።  

ይህን ችግር ያስተዋለው የኢትዮጵያ ፕሬስ ድርጅት 
የመልካም አስተዳደር እና የምርመራ ዘገባ ቡድን ጉዳዩን 
በሩቅ እና በሐሜት ከመስማት ይልቅ ቀረብ ብሎ 
መመርመሩ ያለውን ፋይዳ በመረዳት ለጉዳዩ ቅርበት 
ያላቸውን ዜጎች፣ በዘርፉ ዕውቀት ያላቸው ባለሙያዎችን 
እና የሚመለከታቸው የሥራ ኃላፊዎችን በማነጋገር 
እንዲሁም ሰነዶችን በመፈተሽ የምርመራ ዘገባ አከናውኖ 
እንደሚከተለው አቅርቧል። 

ነገረ ሪል ስቴት
‹‹የዩኤን-ሃቢታት›› (UN-Habitat) እያንዳንዱ ሰው 

ደኅንነቱ የተጠበቀ፣ በተመጣጣኝ ዋጋ በቂ መኖሪያ ቤት 
እንዲያገኝ የሚያረጋግጡ ፖሊሲዎችን ይደግፋል። በቂ 
መኖሪያ ቤት አቅርቦት ለግለሰቦች እና ለማኅበረሰቡ 
አጠቃላይ ደኅንነት ከፍተኛ አስተዋፅዖ አለውም ይላል”። 

እንደ ዓለም አቀፉ የሰብዓዊ መብቶች ድንጋጌ ያሉ 
ዓለም አቀፍ ስምምነቶችም የመኖሪያ ቤቶችን አስፈላጊነት 
በማጉላት በተባበሩት መንግሥታት ድርጅት እ.እ.አ 
በ1948 ባወጣው ቻርተር አንቀጽ 25 ላይ እያንዳንዱ 
ሰው መኖሪያ ቤትን ጨምሮ ለጤና እና ለደኅንነት በቂ 
የሆነ የኑሮ ደረጃን ከፍ ሊያደርጉ የሚችሉ መሠረታዊ 
ፍላጎቶችን የማግኘት መብት እንዳለው ይገልጻል።

የቀድሞ  የፐብሊክ ሰርቪስ ዋና ዳይሬክተር መኩሪያ 
ኃይሌ (ዶ/ር) Urban Land Policy, Housing, and 
Real Estate Markets in Urban Ethiopia በሚል ርዕስ 
እ.አ.አ 2022 ጥናት አጥንተዋል። መኩሪያ (ዶ/ር)፣ በዚህ 
ጉዳይ ላይ በሰጡት ሙያዊ አስተያየት መሠረት፤ የመኖሪያ 
ቤት ችግር መፍትሔ ካላገኘ ሁለት ትልልቅ ችግሮችን 
ያመጣል። አንዱ ዜጎች  በራስ የመተማመን፤ የዴሞክራሲ 
ሥርዓት ላይ አስተዋፅዖ የማድረግ፤ የመምረጥ እና 
የመመረጥ እንዲሁም የመቃወም እና የመደገፍ አቅም 
ያንሳቸዋል።

ሁለተኛውና ትልቁ ፈተና፣ ሕገወጥነትን በተዘዋዋሪ 
የሚያበረታቱ ጉዳዮች መኖራቸው ነው። በተለያዩ 
ምክንያቶች ቁጥራቸው የማይናቅ ቤቶች ሕጋዊ ባልሆነ 
መንገድ ሊገነቡ ይችላሉ፣ ይህ ማለት ግንባታዎች 
ከፕላን ውጭ ሊፈጸሙ ይችላሉ። በተለያየ ጊዜዎች 
የተመለከትናቸው የሕገወጥ ቤቶች ፈረሳ ለዚህ አይነተኛ 
ማሳያዎች ናቸው። ይህ ደግሞ ከተሞችን ለማሳደግ 
በሚደረገው ጥረት ላይ የሀብት ብክነት ያስከትላል። 

በዓለም አቀፍ ደረጃ የተለያዩ ሀገራት የዜጎቻቸውን 
የቤት አቅርቦት ጥያቄ ለመመለስ የተለያዩ ፖሊሲ እና 
ስትራቴጂዎች እየቀረጹ ችግሮችን ለመፍታት ይሠራሉ። 
የቤት አቅርቦት በመንግሥት ብቻ ሊፈታ የሚችል ጉዳይ  
እንዳልሆነ  አብዛኛውን ሰው ይስማማል። 

የሪል ስቴቱ ውስጣ ውስጥ ሲፈተሽ!

አቅም ያላቸው እና የተሳካላቸው ሀገራት ለዜጎቻቸው 
በራሳቸው ቤት ገንብተው ያቀርባሉ። ከፊሎቹ ደግሞ 
ከግል ባለሃብቶች ጋር በጥምረት በመሥራት የቤት ችግርን 
ይቀርፋሉ፤ ማኅበራትን በማደራጀት ቤት እንዲሠሩ 
የሚያደርጉም አሉ። በሌላ በኩል መንግሥታት ለግል 
አልሚዎች መመሪያ እና ደንብ አውጥተው ፈቃድ 
በመስጠት ወደ ዘርፉ በማስገባት የቤት ችግርን ለመቅረፍ 
ይሠራሉ።  በጥቅሉ ይህ አይነት አካሄድ የሪል ስቴት ዘርፍ 
ይባላል።

በዓለም አቀፍ ደረጃ በሕግ ባለሙያዎች ዘንድ 
በሚታወቀውና ‹‹BLACK’S LAW DICTIONARY›› 
የሕግ መዝገበ ቃላት ማንኛውም መሬት ላይ ሊበቅል፤ 
ሊተከል ወይም ሊገነባ የሚችል ነገር ሪል ስቴት ሊባል 
እንደሚችል ይገልጻል። 

ኢንጂነር ደሳለኝ ከበደ “ሪል እስቴት ኢንቨስትመንት 
አስተዳደር እና ግብይት” በሚል በ2013 ዓ.ም የታተመው 
መጽሐፋቸው  “ሪል ስቴት” ሲባል መሬት እና መሬት 
ላይ በቋሚነት ተተክለው ወይም ተገንብተው የሚገኙ 
ተፈጥሯዊ እና ሰው ሠራሽ ንብረቶችን ያካተተ ይዞታን 
እንደሚያጠቃልል  አመላክተዋል። 

በታሪክ “ሪል እስቴት (Real Estate)” የሚለው 
ቃል እ.አ.አ. ከ1666 ጀምሮ ጥቅም ላይ መዋሉን፤ 
ከትርጓሜው አንጻርም “Real” የሚለው ቃል በጥንቱ 
የፊውዳል ሥርዓት መሬትን እና የይዞታ ባለቤትነትን 
ለመግለጽ የሚጠቀሙበት ቃል እንደነበር አመላክተዋል።  
“Real” የሚለውን ቃል አንዳንዶች  Royall  ከሚለው 
የፈረንሳይኛ፤ አንዳንዶች  ደግሞ “Real” ከተሰኘው 
የስፓኒሽ ወይም “King” ከሚለው የላቲን ቃል የመጣ ነው 
ብለው ትንታኔ እንደሚሰጡበት በመጽሐፉ ተብራርቷል።

በሲቪል ሰርቪስ ዩኒቨርሲቲ የሀውሲንግ እና ሪል 
ፕሮፐርቲ ትምህርት ክፍል መምህር የሆኑት ልሳነወርቅ 
ስለሺ በበኩላቸው፤ በመሬት ላይ የለማ ነገር ሁሉ የሚለው 
ውስጡ በርካታ ነገሮችን ስለሚያጠቃለል የሪል እስቴት 
ዘርፍ እጅግ በጣም ሰፊ ነው። ዘርፉ የንግድ፣ የማምረቻ 
ወይም የኢንዱስትሪ፣ የግብርና፤ የመኖሪያ ቤት እና ቅይጥ 
እየተባለ ይከፋፈላል። የመኖሪያ ቤት ሪል እስቴትም 
እንዲሁ አፓርትመንት፤ በመደዳ የተሠሩና የተጠባበቁ 
ቤቶች እና ለብቻ ግቢ ያላቸው ሆነው ሊሠሩ ይችላሉ።

የሪል ስቴት ቤቶች ታሪካዊ አመጣጥ
ሪል እስቴት በመሬት ላይ ያሉ ማንኛውንም ቋሚ 

ንብረቶች የሚያጠቃልል ቢሆንም፤ ከያዝነው ጉዳይ አኳያ 
የመኖሪያ ቤቶችና ከእነሱ ጋር የተያያዘውን ለይተንና 
በዚሁ ላይ አተኩረን የምንመለከት ይሆናል።

የዘርፉ ምሑራን እንደሚሉት፣ የሪል እስቴት ቤቶች 
ታሪክ የሰው ልጅ የልማት እንቅስቃሴን፣ ኢኮኖሚያዊ 
ለውጦችን እና የባሕል ተዋርሶን የሚያንፀባርቅ ታሪካዊ 
ጉዞ አለው። ከጥንት ሥልጣኔዎች እስከ ዘመናዊ የከተማ 
ሰማይ ጠቀስ የመኖሪያ ቤቶች ግንባታ ድረስም ብዙ 
ለውጦችን አስተናግዷል።

በጥንት ዘመን መኖሪያ ቤት በዋነኝነት የሚሠራው 
ከአስቸጋሪ የአየር ሁኔታ ለመጠበቅ እንዲያስችል 
ተደርጎ ከእንጨት፣ ከድንጋይ፣ ከጭቃ እና በቀላሉ 
ከሚገኙ የተፈጥሮ ግብዓቶች ነበር። ለዚህም በዋቢነት 
የሜሶፖታሚያን ከጭቃ ጡብ የተሠሩ ቤቶች ማንሳት 
ይቻላል። 

ጆንስ ሊ፣ “Feudalism and Housing in the 
Middle Ages” በሚለው ጥናቱ እንዳመላከተው፤ 
በመካከለኛው ክፍለ ዘመን መኖሪያ ቤቶች በፊውዳል 
ሥርዓቶች ቅኝት ተሻሽለው ተሠርተዋል። የቤቶቹ 
ዲዛይንም ማኅበራዊና ኢኮኖሚያዊ ደረጃዎን ያንፀባርቁ 
ነበር። ሰፋፊ፣ የተራቀቁ እና በግንብ የሚሠሩ ቤቶች 
የባለሃብቶች፤ በአንጻሩ ትናንሽ እና ከሳር የተሠሩ የጎጆ 
ቤቶች ደግሞ የገበሬዎች እና በዝቅተኛ የሕይወት ደረጃ 
የሚገኙ ሰዎች ስለመሆናቸው የታወቀ ነው። በሂደት 
የንግድ መስመሮችን ተከትለው ከተሞች እያደጉ ሲሄዱ፤ 
የመኖሪያ ቤቶችም በከፍተኛ ደረጃ ዕድገት አሳይተዋል። 

በ18ኛው እና በ19ኛው ክፍለ ዘመን የተካሄደው 
የኢንዱስትሪ አብዮት እንዲሁ በመኖሪያ ቤቶች ላይ ወሳኝ 
ለውጥ እንዲመጣ አድርጓል። በዘመኑ የነበረው ፈጣን 
የከተሞች እድገት የመኖሪያ ቤት ፍላጎት እንዲጨምር 
አድርጓል። በዚህ ወቅት ተከራዮች የሚኖሩባቸው 
ሕንጻዎች እንዲበራከቱ ከማድረጉም ባለፈ የተደራጁ 
መንደሮች እንዲፈጠሩ አስተዋፅዖ አበርክቷል። የሥነ 
ሕንፃ እና የከተማ ፕላን ለውጦች እንዲታዩም አድርጓል። 

በ20ኛው ክፍለ ዘመን የመኖሪያ ቤቶች ፍላጎት 
መጨመሩና የቴክኖሎጂ ጥበብ ውጤቶች ማደግ የሕንጻ 
ግንባታ ዕድገት እንዲፋጠን ማስቻሉን ጥናቶች ያሳያሉ። 
ይሄም የሪል እስቴት ዘርፉ ከፍ ብሎ እንዲወጣ ዕድሎችን 
ፈጥሯል። 

ስለሆነም ለሪል እስቴት ዘርፉ፣ በተለይም ከመኖሪያ 
ቤት ጋር በተያያዘ ሀገራት ፖሊሲዎችን ማውጣት፣ 
ስትራቴጂዎችንም መቅረጽ ጀምረዋል። በዘርፉ 
የሚፈለገውን ውጤት የማምጣት እና ያለማምጣት 
ጉዳይ የሚወሰነውም በዚሁ ውጤታማ የሪል እስቴት 
ዘርፍ ፖሊሲና ስትራቴጂዎች ብሎም ሕግና አሠራሮችን 
በመቅረጽና እነዚህን በትኩረት በመተግበር አቅማቸው 

ላይ የተመሠረተ ነው። 
ውጤታማ ሕግና አሠራር ዘርግቶ የተገበረ ሀገር ከዘርፉ 

ሲጠቀም፤ ከዚህ በተቃራኒው የተጓዘ ግን ዘርፉ የውጤት 
ሳይሆን የችግር ምንጭ ሲሆን መመልከት የተለመደ ነው። 
ይሄንን የውጤታማነትም፣ የችግር ምንጭነትም ጉዳይ 
በተለያዩ ሀገራት ተሞክሮ ማንጻጸሪያነት መመልከት ተገቢ 
ይሆናል።

ስኬታማ የሪልስቴት ፖሊሲ ልምዶች
ሪል እስቴት ለማኅበረሰቡ እና ለኢኮኖሚው ያለው 

አዎንታዊ ተፅዕኖ የሚያጠያይቅ አይደለም። በርካታ 
ሀገራት የሪል እስቴት ፖሊሲዎችንና አሠራሮችን 
ስትራቴጂካዊ ትግበራዎችን በማድረግ አስደናቂ ዕድገትን 
አስመዝግበዋል። ለዚህም ማሳያ ከሚሆኑት አንዱ 
የሲንጋፖር የሪል እስቴት ፖሊሲ ነው።

ሲንጋፖር ከነፃነቷ ማግስት ጀምሮ መንግሥት የጋራ 
መኖሪያ ቤት ፖሊሲን በመቅረጽ እና በመተግበር ረገድ 
ትልቅ ሚና ተጫውቷል። ይህም በተመጣጣኝ ዋጋ 
ዜጎች የመኖሪያ ቤት እንዲያገኙና ማራኪ የከተማ ፕላን 
እንዲኖራቸው አግዟል። 

የሀገሪቱ የሕዝብ መኖሪያ ቤቶች ፕሮግራም (The 
public housing program)፣ በሌላኛው ስሙ የቤቶች 
እና ልማት ቦርድ (Housing and Development Board 
(HDB)) በመባል ይታወቃል። ፕሮግራሙም ከፍተኛ 
ጥራት ያላቸው እና ድጎማ የሚደረግላቸው ቤቶችን 
ለብዙኃኑ ሕዝብ በማቅረብ ረገድ ከፍተኛ አስተዋፅዖ 
አድርጓል። 

ይህ አካሄድ የሲንጋፖር ዜጎችን የመኖሪያ ቤት 
ችግር ከመቅረፍ ባለፈ በሀገሪቱ ማኅበራዊ ትስስርን እና 
ኢኮኖሚያዊ መረጋጋትን መፍጠሩን ‹‹ፋንግ›› (Phang) 
የተባለ አጥኚ እኤአ በ2015 “Singapore’s housing 
policies: 1960-2013. Frontiers in Development 
Policy: A Primer on Emerging Issues” በሚለው 
ጥናቱ አመላክቷል።  

ከሪል እስቴት ፖሊሲ ስኬት ጋር ስሟ አብሮ 
የሚነሳው ሌላዋ ሀገር ደግሞ ካናዳ ናት። ሪል እስቴት 
ለካናዳ ኢኮኖሚያዊ  ዕድገት ቁልፍ ሚና ከተጫወቱ 
ዘርፎች መካከል መሆኑ ይነገራል። የካናዳ መንግሥት 
ዜጎችን የቤት ባለቤት ለማድረግ ከፍተኛ ትኩረት ሰጥቶ 
ፖሊሲዎችን ሲያወጣ እና ሲተገብር ቆይቷል። 

የቤት ገዢዎች እቅድ (Home Buyers’ Plan) እና 
እንደ የቤት ገዢዎች ማበረታቻ ያሉ የፖሊሲ ትግበራዎች 
ለዜጎቿ የቤት ፍላጎትን በይበልጥ ተደራሽ ለማድረግ 

ልዩ የምርመራ ዘገባ

ከ8ኛው ገጽ የዞረ

እንዳስቻላት ‹‹ሌይ›› የተባለ አጥኚ እኤአ 2017 “Global 
China and the making of Vancouver’s residential 
property market. International Journal of 
Housing Policy” በሚለው ጥናቱ ላይ አመላክቷል።  

ሆንግ ኮንግ ያላት የመሬት ሃብት ውስን ቢሆንም፣ 
የከተሞች ስትራቴጂካዊ የመሬት አስተዳደር ፖሊሲዎች፣ 
የሊዝ ይዞታ ሥርዓት እና የመንግሥት እና የግል ሽርክና 
አተገባበር በከተሞች ያለውን አቅም ከፍ ለማድረግ 
አስችሏታል። ይህ አካሄድ ደግሞ ለመንግሥት ከፍተኛ ገቢ 
ከማስገኘቱም በላይ ተለዋዋጭ እና ፈጠራ አዘል የሆነው 
የሪል ስቴት ኢንዱስትሪ እንዲስፋፋ ማድረግ መቻሉን 
‹‹ላይ እና ዩ›› እኤአ 2014 ባጠኑት ጥናት አመላክተዋል። 

በሃገሪቱ የስትራቴጂክ የመሬት አስተዳደር ፖሊሲ 
ከመተግበሩ አስቀድሞ ሆንግ ኮንግ በቤቶች ልማት ዘርፍ 
ብዙ ፈተናዎች ገጥሟታል። እነዚህ ተግዳሮቶች መካከል 
ከባድ የቤት እጥረት፣ ዋጋ መናር፣ በቂ የሆነ የኑሮ ሁኔታ 
አለመኖር እና የማኅበራዊ እኩልነት አለመረጋገጥ ዋነኞቹ 
ነበሩ። ይሁንና ባወጣቻቸው ችግር ፈቺ ፖሊሲዎችና 
ውጤታማ ትግበራ ችግሩን ለመቅረፍ ችላለች። 

ያልተሳኩ የሪል እስቴት ፖሊሲ አብነቶች
በሪል እስቴት ልማት ታሪክ ውስጥም በኅብረተሰቡ 

እና በሀገር ኢኮኖሚ ላይ አሉታዊ መዘዞች ያስከተሉ 
ፖሊሲዎች እና ተግባራት አሉ። አንዳንድ ሀገራት በዘርፉ 
የተከተሉት ፖሊሲ እና ስትራቴጂ ጥራት ያለው እና 
የተጠና ባለመሆኑ በዜጎች ማኅበራዊ እና ኢኮኖሚያዊ 
ኩነቶች ላይ አሉታዊ ተፅዕኖ አሳድሯል። 

ለዚህ ጥሩ ምሳሌ የምትሆነው፣ የዓለማችን ልዕለ 
ኃያል የምትባለዋ ዩናይትድ ስቴትስ ኦፍ አሜሪካ 
ናት። አሜሪካ፣ እኤአ 2007 እስከ 2008 ከቤት ጋር 
የተያያዘ ‹‹ሰብፕራይም ሞርጌጅ ክራይስስ›› (subprime 
mortgage crisis) የተባለ ችግር አጋጥሟት ነበር። ለዚህ 
ችግር በርካታ ምክንያቶች ቢኖሩም ዋና ዋናዎቹ ግን 
ልል የብድር ስታንዳርድ እና በግምት የሚካሄድ የሪል 
እስቴት ገበያ እንደነበረ Financial Crisis of 2007-
2009: Causes and Remedies  በሚለው ጽሑፍ ላይ 
ተመላክቷል። ይህም በአሜሪካ የሪል እስቴት ገበያውን 
ክፉኛ እንዲወድቅ አድርጎታል። ፋይናሽያል ቀውስም 
አስከትሏል። በርካቶችን ከሥራ ውጭ እንዲሆኑ 
ማድረጉንም ጥናቶች  ያሳያሉ።

የቻይና የሪል እስቴት ገበያ ልምድም ለብዙ ሀገራት 
እንደ ማስጠንቀቂያ ሆኖ ሊያገለግል ይችላል። ከቅርብ 
አሥርተ ዓመታት ወዲህ፣ የቻይና መንግሥት በፈጣን 
የከተሞች መስፋፋት እና የቤት ባለቤትነትን ማሳደግ 
ላይ ትኩረት ሰጥቶ ሲሠራ ቆይቷል። በዚህም በርካታ 
አልሚዎች ወደ ዘርፉ በመቀላቀል ሰማይ ጠቀስ የሆኑ 
ሕንጻዎች ገነቡ። ነገር ግን በተለያዩ ምክንያቶች በቻይና 
ቤቶቹ ገዥ አጥተው ባዷቸውን ቀሩ።

ሶራሲ እና ሁረስት የተባሉ ጸሐፊዎች እ.አ.አ 2016 
China’s phantom urbanisation and the pathology 
of ghost cities በሚል ርዕስ በተጻፉት ጆርናሎች 
እነዚህን ባዶ የሆኑ የሪል ስቴት መንደሮች ‹‹ghost cities›› 
ይሏቸዋል። ጥናቱ እንደሚያሳየው፣ በተለይ በየክፍለ 
ሀገሮቹ ያሉ አስተዳዳሪዎች፣ ከተሜነት እንዲስፋፋ 
ለማድረግ የእርሻ መሬቶችን ሳይቀር ወደ ከተማ ግንባታ 
አስገብተዋል። ቤቶቹ ቢገነቡም፣ አስፈላጊው መሠረተ 
ልማት ቢሟላም፣ በኅብረተሰቡ አናሳ የከተማ ቤት ፍላጎት 
ምክንያት ውጤታማ መሆን አልቻለም ይላሉ አጥኚዎቹ። 

ይህም በኢኮኖሚ ላይ የሚያደርሰው ጉዳት 
የትዬለሌ ይሆናል። የፋይናንስ ፍሰቱን ያዛባል፣ ግብርናን 
ይጎዳል ከዚህ በተጨማሪም ሀብት በተፈላጊው ቦታ ላይ 
እንዳይውል ያደርጋል።  በዚህም የተነሳ ሀገራት ሪል 
ስቴት ልማትን ከቤት ፍላጎት ጋር የሚያጣጥም ፖሊሲ 
ሊኖራቸው እንደሚገባ ትምህርት ሰጥቷል።       

ሪል እስቴት በኢትዮጵያ
የዓለም ባንክ እ.አ.አ 2022 ባወጣው መረጃ 

በኢትዮጵያ ባለፉት ጥቂት አስርት ዓመታት በግምት 
በየዓመቱ ከሁለት ነጥብ አምስት በመቶ በላይ የሕዝብ 
ቁጥር ዕድገት ተመዝግቧል። በከተማና መሠረተ ልማት 
ሚኒስቴር ሚኒስትር ዴኤታ እና የቤቶችና የከተማ ልማት 
ዘርፍ ኃላፊ የሆኑት ወይዘሮ ሄለን ደበበ ከኢትዮጵያ ፕሬስ 
ድርጅት የአዲስ ዘመን ጋዜጣ የመልካም አስተዳደር እና 
ምርመራ ቡድን ጋር በነበራቸው ቆይታ እንደገለጹት፤ 

የሪል ስቴቱ ውስጣ ውስጥ...
ይሄ ጤናማ ያልሆነ ፍልሰት ከከተሞች የመሬት 

አጠቃቀም ጋር ተያይዞም የሚፈጥረው ጫና አለ። 
ምክንያቱም በከተሞች የመሬት ውስንነት አለ። ለምሳሌ 
አዲስ አበባ ያላት የቆዳ ስፋት ተወስዶ ቢታይ አብዛኛው 
ሰው እየኖረ ያለው ወደ ጎን በሆነ የአሰፋፈር ሥርዓት 
ነው። ስለሆነም ትንሽ ሰው ብዙ መሬት ይዞ ነው 
የሚኖረው። የመሬት አጠቃቀም ባሕላችንም ኋላ ቀር 
በመሆኑ የማስተናገድ አቅማችንን በዚያው ልክ እየተፈተነ 
ነው።

የአዲስ አበባ ሕዝብ ደግሞ በጣም ተጠጋግቶ የሚኖር 
ሕዝብ ነው። ስለሆነም መሠረተ ልማቶችን በማዘመን 
በከተማዋ የሚሰጡ አገልግሎቶችን በማሳለጥ ለሕዝቡ 
ተደራሽ ማድረግ ያስፈልጋል። አዲስ አበባን በመለጠጥ 
ብቻ የነዋሪዋን ችግር መፍታት አይቻልም። ይሄንን 
ለማድረግ ሀብት እና ቴክኖሎጂ ይፈልጋል። አሰፋፈርንም 
መቀየር ይፈልጋል። 

በሌላ በኩል ደግሞ፣ የሪል እስቴት ዘርፉ እስካሁን 
እየተመራ ያለው በንግድ እና በኢንቨስትመንት ሕጉ 
በመሆኑ፤ ተገቢውን የሆነ ትኩረት አላገኘም። በዚህም 
ብዙ ዜጎች ተጎድተዋል። ምክንያቱም ገንዘብ ሰብስበው 
የጠፉ፤ በውሉ መሠረት ጥራት ያለው ቤት ያላቀረቡ 
አልሚዎች አሉ። ይሄንን መቆጣጠር ያስፈልጋል። የሪል 
ስቴት አልሚው ፈቃድ ሲሰጠውም በአየር ላይ ነው። 
ምክንያቱም፤ መሬት ከየት ነው የሚያገኘው? ምን ላይ 
ነው የሚሠራው? የሚለው ሳይታወቅ ነው ፈቃዱ 
የሚሰጠው። ይህ ደግሞ በዘርፉ ከፍተኛ ቀውሶችን 
እየፈጠረ ነው።

በዘርፉ የሚስተዋሉ ቀውሶችን ለመቅረፍ አሁን 
ላይ አጠቃላይ የሪል እስቴት እና የማይንቀሳቀስ ንብረት 
ግብይትና ግመታ ረቂቅ አዋጅ ለሚኒስትሮች ምክር ቤት 
ልከን ፀድቋል። ቀጣይ በሕዝብ ተወካዮች ምክር ቤት 
ሲፀድቅ አሁን ላይ ያለውን መልክ ያጣውን ግብይት 
መልክ ለማስያዝ ያስችላል። ምክንያቱም የሕጉ መውጣት 
አልሚ የሚባለው አስር ቤት የሚገነባው ነው፤ ወይስ 
አንድ ሺህ ቤት የሚገነባ? የሚለውን እና ዘርፉን ማን 
ይቆጣጠር? የሚለውን ጥያቄ ጭምር ይመልሳልና። 

ወይዘሮ ሄለን እንዳረጋገጡት፤ አሁን ባለው አካሄድ 
ዘርፉ በከተማ እና መሠረተ ልማት ሚኒስቴር እየተመራ 
አይደለም። ዜጎች ችግር ሲደርስባቸው ዳኙን ብለው 
ቢመጡም ሚኒስቴር መሥሪያ ቤቱ  ግን ይሄንን ሊፈታ 
አይችልም። ምክንያቱም ይሄን ሊያደርግ የሚችልበት 
ምንም የሕግ ማሕቀፍ የለውምና። በዚህም የሚፈጠር 
ዘርፈ ብዙ ችግር መኖሩን መገንዘብ አያዳግትም። ይሄን 
በመገንዘብም ነው ሚኒስቴር መሥሪያ ቤቱ ዘግይቶም 
ቢሆን አዋጅ አርቅቆ ያቀረበው። አዋጁ ሲፀድቅም ብዙ 
ጥያቄን ይመልሳል፤ ብዙ ችግሮችንም ይፈታል።

የቀድሞው የኢንቨስትመንት ኮሚሽን ኮሚሽነር 
እና አሁን የፍትሕ ሚኒስትር የሆኑት ወይዘሮ ሐና 
አርዓያሥላሴ እንደሚናገሩት ፤ ተቋሙ ረዘም ላለ ጊዜ 
ለውጭ የሪል እስቴት አልሚዎች ፈቃድ እየሰጠ ነው። 
በዚህም ብዙ አልሚዎችም ፈቃድ ወስደው እየሠሩ 
ነው። ሆኖም በሪል እስቴት ዘርፉ ለሚሠማሩ የውጭ 
ኢንቨስተሮች የምንሰጠው ፈቃድ እንደማንኛውም 
ሴክተር ሀገር ውስጥ መሥራት የሚያስችል ፈቃድ ብቻ 
ነው። ከእኛ ፈቃድ ካገኙ በኋላ ምን አይነት ቤት ይሠራ 
የሚለውን የሚጨርሱት ከሌሎች ተቆጣጣሪ አካላት 
(ማለትም ከከተማና መሠረተ ልማት ወይም የከተማ 
አስተዳደሩ) ጋር ነው። 

እኛ ጋር ሲመጡ ብዙዎቹ መሬት አግኝተው ነው 
የሚመጡት። ለምሳሌ፣ አዲስ አበባ ላይ ቤት ማልማት 
ሲፈልጉ ከከተማ አስተዳደሩ ጋር ተነጋግረው እና ቦታ 
አግኝተው ነው። በትክክል ቦታው የት እንዳለ ባይታወቅም 
አዲስ አበባ ላይ መሆኑ ብቻ ከታወቀ ከእኛ ጋር ፈቃድ 
ያወጡና  ወደ ሥራ ይገባሉ። 

ተቋማችን ፈቃድ ሲሰጥ እንደማንኛውም ሴክተሮች 
የካምፓኒዎቹን “ፕሮፋይሎች”፣ የካፒታል አቅሙ ምን 
ያህል ነው?  ለምን ያህል ሰው የሥራ ዕድል ይፈጥራል? 
ወዘተ.. የሚለውን ለክተንና ከዚያ አንጻር የሚሰጠውን 
ጥቅም አይተን ፈቃድ እንሰጣለን ሲሉ ገልጸዋል።

ከዚህ ውጪ ለሪል እስቴት የሚል የተለየ 
የኢንቨስትመንት ፈቃድ አሰጣጥ ሂደት የለውም፤ እንደ 
ሁሉም ሴክተር ነው የምንሠራው። የእኛ እና የተቆጣጣሪ 
መሥሪያ ቤት ሥራ በትይዩ  ነው የሚሄደው። ቦታ 

እንዴት ነው የሚገኘው? እንዴት ነው የምንቆጣጠረው? 
የሚለውን ኢንቨስተሩ የሚሠራው ግብርና ላይ ከሆነ 
ግብርና ሚኒስቴር፤ ኮንስትራክሽን ከሆነ ከከተማና 
መሠረተ ልማት ሚኒስቴር ጋር በመሆን ነው። በአጠቃላይ 
ኢንቨስትመንት ሕጉ ላይ የሚቀመጠው በየትኛውም 
ሴክተር ይሁን የውጭ አልሚ እንዴት ይግባ? የሚል እንጂ 
ሴክተር ስፔስፊኬሽን የለውም ሲሉ ተናግረዋል።

እንደ የቀድሞ ኮሚሽነሯ ገለፃ ከሪል እስቴት 
ኢንቨስትመንቱ ጋር ተያይዞ የሚፈጠር ችግር እና 
በአልሚዎች ላይ የሚቀርብ ቅሬታ ቢኖር፤ ይሄ እኛን 
አይመለከትም። እኛ ማን ሃገር ውስጥ ይግባ? የሚለው 
ብቻ ነው የሚመለከተን። እኛን የሚመለከተው አንድ 
የውጭ ሀገር አልሚ ፈቃድ ሳይኖረው ሀገር ውስጥ ሲሠራ 
ቢገኝ ነው። በገባው ውል መሠረት ቃል የገባውን ነገር 
በጊዜው አላስረከበም የሚለው ግን ሌላ ተቆጣጣሪን 
የሚመለከት ነው።

ለምሳሌ፣ የመድኃኒት አምራች ሀገር ውስጥ ቢገባ 
የመድኃኒትና ቁጥጥር ባለሥልጣን የሚያወጣቸውን 
ሕጎች መተግበርና አለመተግበሩን የሚያየው የመድኃኒትና 
ቁጥጥር ባለሥልጣን መሥሪያ ቤት ነው። በዓመት 
ከስድስት ወር ግንባታ ጨርሼ ወደ ተግባር እገባለሁ ብሎ 
ያንን ሳያደርግ ሦስት ዓመታትን ቢቆይ ጉዳዩ በእኛ በኩል 
ይታያል። የመድኃኒት ቅመማውን በሚመለከት ግን ከእኛ 
ውጭ ስለሆነ በእኛ አይታይም። 

የሪል እስቴት ዘርፉን በተመለከተ በጉዳዩ ላይ 
የዘርፉ ባለሙያዎች እና የመንግሥት ተቋማትን እና 
ባለድርሻ አካላትን ምላሽ ተመሳሳይ ሲሆን ሁሉም ዘርፉ 
የሚመራበት የራሱ የሆኑ ፖሊሲና ስትራቴጂ፤ ክትትልና 
ቁጥጥር የሚደረግበት የሕግ ማሕቀፍ፤ ተጠያቂነትን 
የሚያሰፍን አሠራር እና በባለቤትነት ይዞ የሚመራው 
የተለየ መንግሥታዊ ተቋም አለመኖሩን ይስማማሉ።

በኢትዮጵያ ሪል እስቴት የሚል ስያሜ ተሰጥቶት 
እንቅስቃሴ ማድረግ ከጀመረ ከሁለት አስርተ ዓመታት 
በላይ ቢያልፈውም፤ እስካሁን አዋጅ፣ መመሪያ፤ 
ደንብ፤ ተቆጣጣሪ አካል፤ ተጠሪ ተቋም እንደሌለው 
ያሳያል። ይህም ዘርፉ በአጠቃላይ ልጓም የሌለው ፈረስ 
ሆኖ እንዳሻው ያለ ከልካይ በሰፊው ሜዳ እንዲጋልብ 
እንዳደረገው ያስረዳል።  

በእንዲህ አይነት ሁኔታ ገንዘባቸውንም ጊዜያቸውንም 
ያጡ በርካታ ዜጎች እንዳሉ የምርመራ ቡድኑ ማጣራት 
ችሏል። አቶ እስጢፋኖስ ዮሐንስ (ለዚህ ጽሑፍ ሲባል 
ስማቸው የተቀየረ) ከእነዚህ መካከል ለአብነት ተጠቃሽ 
ናቸው። ‹‹በሕግ በምትተዳደር ሀገር ገንዘባችን ተዘርፎ 
አይቀርም ብለን ነው ወደ ሕግ የሄድነው። እኛ ቤት 
ለመግዛት የተዋዋልነው የሪል ስቴት ተቋም አክሰስ ሪል 
ስቴት ይባላል። በውስጡ ብዙ ገዥዎች ቢኖሩም በኛ 
በኩል ወደ ክስ የሄድነው 13 ሆነን ነው።ለክስ ያበቃን 
ደግሞ በገባው ውል መሠረት አልሚው ግዴታውን 
ባለመወጣቱ ነው። ከሪል ስቴት አልሚው ጋር የገባነው 
ውል በ18 ወር ውስጥ ሙሉ ክፍያ ከፍለን የቤት ባለቤት 
መሆን እንደምንችል ነበር። ነገር ግን ይህ ባለመሆኑ 
መብታችንን ለማስከበር ወደ ፍርድ ቤት ሄደናል። ለ8 
ዓመታትም ክስ ላይ ቆይተናል። ገንዘቡን ከከፈልን ደግሞ 
12 ዓመታት ተቆጥሯል።በክሱ ሂደቱ ላይ እያለን የሞቱ 
ሰዎችም ነበሩ። ከገዥዎች መካከል “የመድኃኒት መግዣ 
ስጡኝ እና ቤቱ ሲመጣ ውሰዱት” እያሉ እና በሞት 
የተለዩም ነበሩ። 

“ጉዳያችን በፍርድ ቤት ሲታይ ፣ቆይቶ በ2014 ዓ.ም 
ተፈረደልንና አስራ ሦስታችንም ንብረታችንን ተረከብን። 
ለተጓደለው የሕንጻ ግንባታ ማለትም 40 በመቶ ግንባታው 
ስላልተጠናቀቀ ወደ ገንዘብ ተቀይሮ ይሰጣቸው ከሚል 
ውሳኔ ጋር። አሁን የዲጂታል ካርታ ለማውጣትም 
እንቅስቃሴ ላይ ነን።” 

ይሄን መሰል እንግልት እና ሮሮ በሀገራችን የሪል ስቴት 
ዘርፍ ላይ ከሚሰሙ በርካታ ድምፆች መካከል የሚጠቀስ 
ነው፤ ችግሩ ዜጎች መንግሥትንና ሕግን አምነው ከሪል 
ስቴት አልሚዎች ጋር በፈጸሙት ውል ችግር ውስጥ 
እየወደቁ መሆኑን የሚያሳይ ነው። ችግሩን የበለጠ 
የሚያጎላው ከሕግና አሠራር ጋር የተያያዘው አሠራር ነው፤ 
ከዚህም  አንዱ ዜጎች ባልተሠራ እና ባልተጨበጠ ነገር 
ላይ የመንደር ውል አምነው ገንዘባቸውን ለሪል ስቴት 
አልሚዎች መስጠታቸው ነው።

ክፍል ሁለት ይቀጥላል  

እንደ ሀገር ወደ ከተሞች የሚደረግ ጤናማ ያልሆነ 
ፍልሰት አለ። ይህም በከተሞች ላይ ከፍ ያለ የቤት ፍላጎት 
እንዲኖር አድርጓል። 

ወይዘሮ ሄለን እንደሚሉት፤ አዲስ አበባን በተመለከተ 
ከተማ አስተዳደሩ በጥልቀት ያጠናው ጥናትም አለ። 
ከተማና መሠረተ ልማት ሚኒስቴርም ፍልሰቱ ጤናማ 
ነው የሚል ግምገማ የለውም። በጣም ከፍ ያለ ቁጥር 
ያለው ሕዝብ ከተለያዩ የሀገሪቱ ክፍል ወደ አዲስ አበባ 
ይፈልሳል። ይሄ ፍልሰት ደግሞ ማኅበራዊ እና ኢኮኖሚያዊ 
ጫና አለው። ለምሳሌ፣ ለነዋሪውም፣ ለፍልሰተኛውም 
የሚሆን የሥራ ዕድል መፍጠር የሚችል አቅም እንዳይኖር 
ከማድረጉም በላይ የቤት ፍላጎቱም ላይ የሚያሳድረው 
ጫና እጅጉን ከፍ ያለ ነው።

ከሪል ስቴት አልሚው 
ጋር የገባነው ውል 

በ18 ወር ውስጥ ሙሉ ክፍያ 
ከፍለን የቤት ባለቤት መሆን 
እንደምንችል ነበር። ነገር ግን 
ይህ ባለመሆኑ መብታችንን 
ለማስከበር ወደ ፍርድ ቤት 
ሄደናል። ለ8 ዓመታትም ክስ 
ላይ ቆይተናል። ገንዘቡን 
ከከፈልን ደግሞ 12 ዓመታት 
ተቆጥሯል።በክሱ ሂደቱ 
ላይ እያለን የሞቱ ሰዎችም 
ነበሩ። ከገዥዎች መካከል 
“የመድኃኒት መግዣ ስጡኝ እና 
ቤቱ ሲመጣ ውሰዱት” እያሉ 
እና  ሞት የተለዩም ነበሩበ

ኢኮኖሚ

ማህሌት አብዱል

የዛሬው የስኬት እንግዳችን ወጣት ሥራ ፈጣሪ 
ነው። ከሰሞኑ በንግድና ቀጣናዊ  ትስስር ሚኒስቴርና 
በጥራጥሬ፣ ቅባት እህሎችና ቅመማቅመም አዘጋጅቶ 
ላኪዎች ማህበር አስተባባሪነት በተዘጋጀው 13ኛው  
ዓለም አቀፍ የጥራጥሬና ቅባት እህሎች  ጉባዔ ላይ 
ከፍተኛ አፈፃፀም ካገኙና በአጭር  ጊዜ ውስጥ ወደ 
ከፍተኛ ደረጃ ከደረሱ ባለሀብቶች መካከል ወጣት ሥራ 
ፈጣሪ በሚል ልዩ ሽልማት አግኝቷል። ይህ ወጣት ሥራ 
ፈጣሪ አቶ ፍሬው ደሳለኝ ይባላል።

አቶ ፍሬው የላንፎስ ትሬዲንግ ሃላፊነቱ የተወሰነ 
የግል ማህበር መሥራችና  ሥራ   አስኪያጅ  ነው። 
እሱ እንደሚለው፤ ከልጅነቱ ጀምሮ አርክቴክት መሆን 
ይፈልግ ስለነበር ዩኒቨርሲቲ ሲገባም የመጀመሪያ 
ምርጫው ያደረገው የኢንጂነሪንግ የትምህርት ክፍልን 
ነው። እንዳሰበው ባይሆንም በሲቪል ኢንጂነሪንግ  
ትምህርቱን ተከታትሏል።  

ከትምህርቱ በተጓዳኝም ከንግድ ጋር የተያያዙ  
መፅህፍትን በስፋት ማንበብ ያዘወትር ነበር።፡ እነዚያ 
መፅህፍትም ተፅዕኖ ይፈጥሩበትና ከሲቪል ኢንጂነሪግ  
ትምህርቱ  በተጨማሪ ቢዝነስ ለማጥናት ወስኖ  በቢዝነስ 
ትምህርትም ዲግሪውን አገኘ። 

የልጅነት ህልሙ በነበረው የሲቪል ኢንጂነሪግ 
ትምህርቱን ከማጠናቀቁ በፊት ለአንድ ዓመት ያህል 
በግል ድርጅት ውስጥ ተቀጥሮ መሥራቱን የሚናገረው 
ወጣት ፍሬው፤ ከተመረቀም በኋላ ለተጨማሪ አንድ 
ዓመት በዚህ ሙያ መሥራቱን ያስታውሳል። 

አሁን ወዳለበት የንግድ ሥራ ከመግባቱ በፊት 
በኢትዮጵያ ምርት ገበያ ለአንድ ድርጅት በገዢ 
ሠራተኝነት ሠርቷል። ይህም ሥራ ስለ ላኪና አስመጪነት 
ሥራ በጥልቀት ለማወቅ እድል እንደሰጠው  ይገልጻል።  

 ተቀጥሮ ከመሥራት በዘለለ ስለዘርፉ የተሻለ 
ግንዛቤ ለማግኘትም አሁንም መፅህፍትን ማገላበጡን፤ 
መጠየቅና ጥናት ማድረጉን አላቆመም። ይልቁንም 
በዘርፉ ለመሠማራት እየተሳበ በመምጣቱ ባገኘው 
አጋጣሚ ሁሉ ከተለያዩ አካላት ልምድ ለመቅሰም ጥረት 
አደረገ። አስቦና አቅዶ ብቻ አልቀረም፤ በሽያጭ ሥራ 
ካገለገላቸው ድርጅቶች የሚያገኛትን ሽርፍራፊ  ገንዘብ 
ለምንም ነገር ሳይጓጓ መቆጠቡን ያዘ። ይህን ያደርግ 
የነበረውም  ወደፊት ለመድረስ ያሰበው ራዕይ እውን 
መሆን እርሾ ይሆነኛል ብሎ ስላመነ ነበር።

‹‹እኔ በመሠረቱ የግድ ስለሆነብኝ እንጂ ተቀጥሮ 
መሥራት አልወድም፤ ገና የሁለተኛ ደረጃ ተማሪ 
ሳለሁ ጀምሮ ተቀጥሮ ከመሥራት ይልቅ የራሴን 
ድርጅት ከፍቼ መንቀሳቀስ ነበር ህልሜ፤ ለዚህም ነው 
የማገኛቸውን ሳንቲሞች ሳይቀር አጠራቅም የነበረው›› 
የሚለው ወጣቱ፣ እንደ ንግድ ሰው ዩኒቨርሲቲ በገባበት 
ወቅትም በትርፍ ሰዓቱ ቋንቋ በማስተማርና ተማሪዎችን 
በማስጠናት  እንዲሁም የተለያዩ ዲዛይኖችን በመሥራት 
ገንዘብ  ለማግኘት ጥረት ያደርግ እንደነበር ያስታውሳል። 
‹‹ተቀጥሮ መሥራት እውቀት ለማግኘትና ልምድ 
ለመቅሰም እንደሚያግዝ ስለማምን ለተወሰነ ጊዜ ተቀጥሬ 
መሥራት ነበረብኝ፤ ሥሰራም ልክ እንደራሴ ሥራ አድርጌ 
ነበር የምሠራው›› ሲል ያብራራል። 

በወጣቶች የተመሠረቱ የቴክኖሎጂ ኩባንያዎች 
ታሪክ ይስቡት እንደነበር የሚያስታውሰው አቶ 
ፍሬው ፤ በዓለም ላይ የሚታወቁና ሪቴል /ሸቀጦችንና 
አገልግሎቶችን በመሸጥ የንግድ ሥራ/ ላይ የሚሠሩ 
ድርጅቶችን ታሪክ በማጥናት  ጊዜውን ያሳልፍ እንደነበር 
ይጠቅሳል።  

ተቀጥሮ በሚሠራበት ጊዜ የተለያዩ አዳዲስ ሃሳቦችን 
በማምጣት የሚሠራበትን  ተቋም ለማሻሻል ጥረት 
ቢያደርግም በሀገሪቱ ካለው የሥራ ባህልና ለወጣቶች 
ካለው ዝቅተኛ አስተሳሰብ የተነሳ ተቀባይነት ለማግኘት 
አለመቻሉን ያስረዳል። ይህም እንደማንኛውም ወጣት 

በአጭር ጊዜ የዓለም ገበያዎችን 
የደረሰው ወጣት ሥራ ፈጣሪ

ተግዳሮት ሆኖበት እንደነበርና በዚህም ምክንያት የተሻለ 
ሃሳብ ቢኖረውም ድርጅቱን በሚመራው አካል መስመር 
ለመከተል ግድ ብሎት እንደነበር ያስታውሳል።‹‹እነዚያ 
መንገዶች ጊዜ ያለፈባቸውና አሁን ላይ እንደማይሰሩ 
ባውቅም ለውጥ እንድናመጣ ነባራዊ ሁኔታው 
አይፈቅድም ነበር›› ይላል። 

በሌላ በኩል ለሠራበት የሚያገኘው ክፍያ ዝቅተኛ 
መሆንም ራሱን ችሎ ለመቆም ፈተና ሆኖበት እንደነበርም 
ያስታውሳል። ‹‹ሲቪል ኢንጂነሪንግ ተመርቄ ተቀጥሬ 
አገኝ የነበረው  ብር 4ሺ500 ብር ብቻ  ነበር ፤ ይህም 
ደግሞ ራሴን ለመቻል እንኳ የማይበቃ ነበር›› በማለት 
ይናገራል። 

እነዚህ ሁሉ ገፊ ምክንያቶች ከልጅነቱ ጀምሮ የራሱን 
ኩባንያ ለሟቋቋም እንደረዱት ይገልፃል። በወጪ ንግድ 
ለመሰማራት ፍላጎት እያደረበት በመጣበት ወቅት ደግሞ 
ሌላ ፈተና ገጠመው፤ በንግዱ ሥራ ላይ እውቀትና 
ልምዱን በበቂ ሁኔታ  ቢያካብትም የወጪ ንግድ ላይ 
ለመሰማራት ከፍተኛ ካፒታል የሚፈልግ መሆኑ ደግሞ  
ሌላ ፈተና  ሆነበት። 

‹‹እኔ የወጪ ንግዱን ዘርፍ ስቀላቀል የሰሊጥ ዋጋ 
አሁን ካለው ዋጋ ጋር ሲነፃፀር በጣም ዝቅተኛ ቢሆንም፣ 
ያንን ገንዘብ ለማግኘት ትልቅ ፈተና ሆኖብኝ ነበር›› 
ይላል። በመሆኑም ትላልቅ ዓለም አቀፍ ጉባዔዎችና 
አውደ-ርዕዮች ላይ በመሳተፍ በቀላል መንገድ ዘርፉን 
መቀላቀል የሚችልበትን መንገድ ማጥናት ያዘ። 

አቶ ፍሬው የውጪ ንግዱን ከመቀላቀሉ በፊት ግን 
ዘርፉን የሚያንቀሳቀሱ አካላት ማን እንደሆኑ፤ የኢትዮጵያ 
ምርቶች መዳረሻ ሀገራት የት የት እንደሆኑ፤ ምን አይነት 
የጥራት መስፈርት ነው  የሚጠይቁት በሚሉት ወሳኝ 
ጉዳዮች ላይ ሰፊ ጥናት አድርጓል። ጎን ለጎንም ለተለያዩ 
ድርጅቶች ግዥ በመፈፀም እገዛ ያደርግ እንደነበርም 
ይናገራል። እነዚህ ድምር ጥረቶቹ ደግሞ የዓለም አቀፍ 
ገበያን ባህሪና ሁኔታ አበጥሮ ለመለየት አገዙት። ከዚህም 
ባሻገር የሚሳተፍባቸው መድረኮች የተለያዩ የውጭ 
ደንበኞችን ለማፍራት አስቻሉት። በእነዚህ ሥራዎቹ 
ያገኘውን ሁለት ሚሊዮን ብር መነሻ ካፒታል በማድረግ  

የተለያዩ የጥራጥሬና የቅባት እህሎችን ወደ ውጭ መላክ 
ጀመረ። 

ከሶስት ዓመታት በፊት በዚህ ሁለት ሚሊዮን ብር 
እና ሶስት ሠራተኞችን በመቅጠር ሥራውን የጀመረው  
ወጣቱ የንግድ ሰው፣  በአሁኑ ወቅት 20 ለሚደርሱ ሰዎች 
ቋሚ እና ከ100 ለማያንሱ ደግሞ በጊዜያዊነት የሥራ 
እድል መፍጠር ችሏል። የኩባንያውን ቅርንጫፎችም  
በአዲስ አበባ ከተማ  ሶስት፤ አዳማ ከተማ ሁለት 
አድርሷል። በድምሩ በአምስት መጋዘኖች ያሉት ሲሆን  
በምርት ገበያና ከኮንትራት እርሻ የሚገኙ  ሰብሎች 
ይከማቻሉ፤ በእያንዳንዱ መጋዘን ከ20 እስከ 30 ሰዎች 
ወደ ውጭ የሚላኩ ምርቶችን ጥራት የማስጠበቅ ሥራ 
እንዲሠሩ ይደረጋል።

አቶ ፍሬው እንደሚለው፤ የድርጅቱ ምርቶች 
ዋና ዋና መዳረሻዎች በአውሮፓ ቤልጂየም፣ ጣሊያን፣ 
ቱርክ፣ ቡልጋሪያ፤ በመካከለኛው  ምስራቅ  የተባበሩት 
ኢምሬቶች፣ ሳዊዲ አረቢያ፣ ኦማን ፣ ጆርዳን እና እስራኤል 
ናቸው። ወደ ፓኪስታን፣ ህንድ፣ ቻይና ኢንዶኔዢያ 
ገበያንም ጨምሮ የኢትዮጵያ ጥራጥሬና ቅባት እህሎች 
ዘልቀው እንዲገቡ ማድረግ ችሏል። በአሁኑ ወቅት 
የደቡብ አፍሪካና መካከለኛው አሜሪካ ገበያንም ጭምር 
በተወሰነ መልኩ በመቀላቀል ላይ ይገኛል። 

‹‹አብዛኞቹ ዓለም አቀፍ ገዢዎች  ከአፍሪካውያን 
ጋር የመሥራት ፍላጎት የላቸውም›› የሚለው አቶ ፍሬው፤ 
ይህም የሆነበት ምክንያት አንድም ከጥራት ጋር በተያያዘ 
አፍሪካውያን ላይ ጥርጣሬ ያላቸው  በመሆኑ እንደሆነ 
ይናገራል። ዋጋ ላይ ያላቸው ምልከታ ምክንያታዊ 
አይደሉም የሚል ግንዛቤ ስላላቸው እንደሆነ ያስረዳል። 

በዚህ ምክንያትም አብዛኛውን ጊዜ በደላሎች 
ወይም አገናኞች አማካኝነት መሥራት እንደሚሹ 
ይጠቅሳል። ይህም በመሆኑ  ትላልቅ ዓለምአቀፍ 
ኩባንያዎች የኢትዮጵያን ምርቶች ጥራት ቢያውቁም 
እንደ አጠቃላይ በአፍሪካ ላይ ባለው ጥቅልና የተዛበ 
እሳቤ ምክንያት በሚፈለገው ደረጃ የዓለምን ገበያ ሰብሮ 
ለመግባት አዳጋች ያደረገበት መሆኑን ያመላክታል። 

ይህም ቢሆን ግን የድርጅቱ ምርቶች ዓለም አቀፍ 

ደረጃቸውንና ጥራት ጠብቀው እንዲላኩ ከፍተኛ ጥረት 
እንደሚያደርግ ይገልፃል። ‹‹የድርጅታችን መርሆም እኛ 
ገዢ ብንሆን የማንፈልገውን ምርት አንሸጥም የሚል 
በመሆኑ ጥራትን በሚመለከት ምንም አይነት ድርድር 
አናደርግም›› ሲል ያክላል። ከገበሬ  የሚገዙትን ምርቶች 
ጥራት የጠበቁ ስለመሆናቸው ያጣራሉ፤ በማዘጋጃ 
መጋዘኖች እስከሚላኩባቸው ሀገራት ድረስ ደረጃና 
ጥራቱን ጠብቀው እንዲላኩ  የሚያደርግ መሆኑን 
ያስገነዝባል። በዚህ ደረጃ ጥንቃቄ ማድረጉም የድርጅቱ 
ምርቶች በዓለም ገበያ ተፈላጊና ተወዳዳሪ እንዲሆኑ 
ምክንያት እንደሆነም አቶ ፍሬው ያምናል።   

 ሌሎች በዘርፉ የተሰማሩ ባለሀብቶችም ወደ 
ውጭ የሚልኩት ምርት የኢትዮጵያን ስም የሚያስጠራ 
እንደመሆኑ ከገበሬ ጀምሮ ምርቶች ሲሰበሰቡ፤ 
ሲታጠቡና  ሲያዘጋጁ ከፍተኛ ጥንቃቄ እንዲያደርጉ 
ይመክራል። 

የእሱ ድርጅትም  ምርት ገዝቶ ከመሸጥ በዘለለ 
ለገበሬዎች ዘር እና በዘርፉ ለተሠማሩ አካላት የተለያዩ 
ሥልጠናዎችን በመስጠትና በመደገፍ የበኩሉን ጥረት 
እያደረገ መሆኑን ያስረዳል። እንደሀገር የወጪንግዱ 
እንዲጎለብት ከተፈለገ በዋናነት የገበሬውን አቅም 
ማጎልበት እንደሚገባ ይናገራል። ‹‹በንግድ ላይ የተሠማራ 
የትኛውም አካል የቱንም ያህል ጥረት ቢያደርግ ምርቱን 
የሚያመርተውን  የዘርፉ ዋነኛ ሞተር የሆነውን ገበሬ 
ካላገዝንና በቻልነው መጠን ካልደገፍነው የምንፈልገውን 
ውጤት ማምጣት አንችልም›› በማለትም ይገልጻል። 

ድርጅቱ ወደ ውጭ የሚልካቸው ምርቶች መጠን 
ለማሳደግም ካፒታሉን በከፍተኛ ደረጃ ከፍ ለማድረግ 
እየሠራ መሆኑን ጠቅሶ፤ ‹‹ባለፈው ዓመት የጥራጥሬና 
ቅባት እህሎችን ወደ ተለያዩ ሀገራት በመላክ ወደ 
14  ሚሊዮን ዶላር ለሀገር ማስገባት ችለናል›› ይላል። 
ዘንድሮም አምና ከተገኘው ከመቶ እጥፍ በላይ ለማግኘት 
እየሠሩ ስለመሆናቸውም ያመለክታል። ለዚህም ይረዳ 
ዘንዳ ጥራትን አጠናክሮ የማስቀጠልና የተሻለ የገበያ 
ተደራሽነት እንዲኖር ለማድረግ የሚያገኛቸውን እድሎች 
ሁሉ ተጠቅሞ እየሠራ እንደሆነ ያብራራል። 

ሰሞኑን በተካሄደው የጥራጥሬ፣ ቅባት እህሎችና 
ቅመማ ቅመሞች  ዓለም አቀፍ ጉባዔ ላይም 
በጥራጥሬና ቅባት የወጪ ንግድ “Young and 
Immerging Exporeter›› በሚል ልዩ ዘርፍ መሸለሙ  
ትልቅ መነቃቃት የፈጠረበት መሆኑን አቶ ፍሬው 
ያመለክታል። ‹‹በተለይ ደግሞ ከእኔ ጋር የተሸለሙት 
አብዛኞቹ ኩባንያዎች በጣም የካባተ ልምድ ያላቸው 
ትላልቅ ድርጅቶች እንደመሆናቸው መሸለሜ ምንም 
አይነት ተግዳሮት ቢኖር ከተሠራ ማሳካት እንደሚቻል 
አስገንዝቦኛል›› ሲል ይናገራል። ወደፊትም  የበለጠ 
በመሥራት የኢትዮጵያ ምርቶች እሴት ተጨምሮባቸው 
እንዲላኩን የዓለምን ገበያ ሰብረው እንዲገቡ ለማድረግ 
እያደረገ ላለው ጥረት ጥሩ ማበረታቻ እንደሆነውም 
ይጠቁማል።

የኢትዮጵያን የግብርና ውጤቶች በማቀነባበርና 
እሴት በመጨመር ወደ ተለያዩ የዓለም ሀገራት ለመላክ 
አቅዶ እየሠራ መሆኑን ያመለክታል። ወጣቱ ሥራ 
ፈጣሪ ትላልቅ ፋብሪካዎችን፤ ማበጠሪያዎችን የመትከል 
እቅድ እንዳለው ጠቅሶ፣ በዚህም ለበርካታ ሥራ አጥ 
ወጣቶች የሥራ እድል ለመፍጠር ሃሳብ  እንዳለውም   
አመላክቷል። 

 ለዚህም እቅዱ መሳካት በተለይም የፋይናንስ 
ተቋማት ድጋፍ ወሳኝ መሆኑን ያምናል። ‹‹ ብዙ 
ጊዜ የእኛ ሀገር የፋይናንስ ተቋማት ትልቅ ትኩረት 
የሚሰጡት ረጅም ጊዜ በዘርፉ ለቆዩ ድርጅቶች ነው። 
እንደእኔ ላሉ ወጣት ሥራ ፈጣሪዎች ግን ብዙ ቢሮዎች 
ላይ ጥሩ ተቀባይነት አይታይም፤ በተለይም ባንኮች 
ለወጣቶች ገንዘብ ለማበደር ይፈራሉ፤ በመሆኑም ይህንን 
የቆየ አተያይ በማስወገድ ተባባሪ ሊሆኑ ይገባል›› ሲል 
አስገንዝቧል።  

አቶ ፍሬው ደሳለኝ

 ፎ
ቶ

 ገ
ባቦ

 ገ
ብ

ሬ

ተናጋሪው ዶሴ
ፖለቲካና ወቅታዊ

ውሳኔ

ምሕረት ሞገስ 

ታሪኩ ኩማ ኡቴ ገና 20 ዓመቱ ነው። ትምህርቱንም 
መዝለቅ የቻለው እስከ 7ተኛ ክፍል ብቻ ነው። እስከ 
ሰባተኛ ክፍል የተማረው ታሪኩ፤ በትምህርት ባለመዝለቁ 
ሞያዊ ሥራዎችን መሥራት አልቻለም። በዚህ የተነሳ ገቢው 
አነስተኛ ነው። የሚሠራው በቀን ሠራተኝነት ጉልበቱን 
እየሸጠ በመሆኑ ኑሮ ከእጅ ወደ አፍ ነው። 

የታሪኩ ጓደኞችም እንደርሱ ተመሳሳይ ሥራ የሚሠሩ 
ሲሆኑ፤ እየዋሉ እያደሩ ትኩረታቸው በተገኘው አማራጭ 
ሁሉ ገንዘብ ማግኘት ላይ ብቻ ሆኗል። ሠርቶ ከማግኘት 
ይልቅ ሠርቆ ማግኘት ይሻላል ማለት ከጀመሩ ውለው 
አድረዋል።

 ከጓደኞቹ ጋር አዲስ አበባ ከተማ ጉለሌ ክፍለ ከተማ 
አካባቢ ቀበሌ 02 የቤት ቁጥር አዲስ በሚል የመኖሪያ ቤት 
ይኖር የነበረው ታሪኩ፤ ከጓደኞቹ ጋር በመተባበር ሰዎችን 
በመግደልም ቢሆን መዝረፍ ተገቢ እና ትክክል እንደሆነ 
ከእነርሱ በላይ ሆኖ እርሱ ማሳመን ጀመረ። ዝርፊያ 
ለማከናወን ብዙ ማሰብ እና ጊዜ መፍጀት እንደማያስፈልግ 
ተነጋገሩ።  

ጓደኛሞቹ ሰውን መዝረፍም ሆነ መግደል እስከ 
መጨረሻው የሕይወት ጉዟቸውን እንደሚያበላሽባቸው 
አልተረዱም። በደፈናው ‹‹ ከዚህ በኋላ ገድለንም ቢሆን፤ 
እንዘርፋለን። በአቋራጭ ሃብታም እንሆናለን። ይህ 
ሁላ ሕዝብ ያለፈለት ሰርቶ ሳይሆን ዘርፎ ነው። እኛም 
ዘርፈን ከሃብታም ሰዎች ተርታ እንሰለፋለን።›› የሚል 
መደምደሚያ ላይ ደርሰው የሚዘርፉበትን ቦታ ማጥናት 
ጀመሩ።

 ቦታውን ብቻ ሳይሆን ዝርፊያውን እንዴት ማከናወን 
እንዳለባቸውም ተነጋገሩ። እነ ታሪኩ ሰዎችን የሚገድሉበት 
ሽጉጥም ሆነ ጩቤ አልነበራቸውም። የተማመኑት በቢላዋ 
እና በድንጋይ  ብቻ ነበር። በመጀመሪያው ቀን በቢላዋ 
እንወጋለን ብለው ሶስቱም ቢላዋ ይዘው ወጡ። 

ድልድዩ አካባቢ
ከጓደኞቹ በላይ ለመዝረፍ እና ወንጀል ለመፈፀም 

የጓጓው ታሪኩ ድርጊቱን ለመፈፀም ከሚኖርበት አካባቢ 
ራቅ ያለ ጨለማ ስፍራ ድልድይ አካባቢን መረጧል። 
በተለምዶ ፈረንሳይ ሽሮ ሜዳ መሻገሪያ ተብሎ በሚጠራው 
ድልድይ አካባቢ ቢላዋ ይዘው ጥቃት ማድረስ ቀላል 
እንደሆነና ሰዎችን ለመዝረፍ እንደሚያመች ተስማሙ። 
በመንገዱ ላይ የተደገሰውን ያላወቀችው አስቴር አመጫ 
የምትኖረው  አዲስ አበባ ከተማ የካ ክፍለ ከተማ 
አካባቢ በተለምዶ ፈረንሳይ ሽሮ ሜዳ መሻገሪያ ተብሎ 
የሚጠራውን መንደር አለፍ ብሎ ነው። 

እንደተለመደው የዕለት ሥራዋን አከናውና ከምሽቱ 
ሁለት ሰዓት ተኩል አካባቢ ቤቷ ለመድረስ ፈጠን ፈጠን 
እያለች ስትራመድ ከድልድዩ አቅራቢያ ጨለማ አካባቢ 
ተደብቀው ሲጠባበቁ የነበሩ ሶስት ጎረምሶች ከበቧት። 
በጣም ደንግጣ ግራ ትከሻዋ ላይ ተንጠልጥሎ የነበረውን 
ቦርሳ ወደ ደረቷ አስጠግታ አጥብቃ ያዘችው። ወደ 
ኋላ ሸሽታ ለመሮጥ ብታስብም ማምለጥ እንደማትችል 
ገመተች። 

ደረቷ እየደለቀ መንገዷን ስትቀጥል፤ የከበቧት 
ጎረምሶች ሊተናኮሏት እና ሊዘርፏት መሆኑን ተረድታለች። 
ወደ እርሷ ሲጠጉ በኃይል መጮህ ጀመረች። ቦታው 
ድልድይ አቅራቢያ ከቤቶች የራቀ በመሆኑ፤ ሰዎች 
ወዲያው ሊደርሱላት አልቻሉም። ታሪኩ ከእነ ግብራበሮቹ 
ስለጮኸች መተው አልፈለገም። 

አስቴር ስትጮህ እነ ታሪኩ ይበልጥ የልብ ልብ 
ተሰማቸው። ሶስቱም ያያዟቸውን ቢለዋዎች ይዘው 
ተጠጉ። አልፈው ተርፈው ደጋግመው ሰነዘሩባት። 
አንደኛው በቀኝ በኩል አንገቷን ሲወጋ፤ ሌላኛው በቀኝ 
የሆዷ ጎን በታችኛው ክፍል በጥልቀት ወጋት፤ ሌላኛው 
ደግሞ ቀኝ ቂጧን ሲወጋ በድጋሚ ቀድሞ የወጋት እንደገና 
እግሮቿን እና የተለያዩ የሰውነት ክፍሎቿን ወጋት። 

አስቴር ላይ ሁሉም ተፈራረቁባት፤ ጩኸቷን የሰሙ 
የአካባቢው ሰዎች በቦታው ሲደርሱ ደጋግመው ሲወጓት 
የነበሩት የታሪኩ ጓደኞች ሮጠው አመለጡ። ታሪኩ ግን 
ከእነ ቢላዋው የአካባቢው ሰዎች እጅ ከፍንጅ ያዙት። 
ወንጀል መፈፀምን እንደቀልድ የተመለከተው ታሪኩ 
ከፖሊስ በፊት የአካባቢው ማኅበረሰብ ከቦ በቁጥጥር ስር 

ድልድዩ አካባቢ

አዋለው።  
አስቴር ግን በደረቷ ተዘርራ ደሟ ይፈስ ነበር። 

ጨለማው ድቅድቅ በመሆኑ የሰዎች ትኩረት አስቴር 
ላይ ሳይሆን ወንጀል ፈፃሚውን መያዝ ላይ ብቻ ነበር። 
ሰዎች ጉዳቷ ከፍተኛ መሆኑን አልተረዱም። ወንጀል 
ፈፃሚዎቹ ደጋግመው ስለወጓትና ሰዎች የጉዳት መጠኗን 
ባለመረዳታቸው እንዲሁም በፍጥነት ሕክምና ቦታ 
ስላላደረሷት ብዙም ሳትቆይ ሕይወቷ አለፈ። 

ወንጀል ፈፃሚውን ተባብረው የያዙት የአካባቢው 
ሰዎች ለፖሊስ ጥቆማ ሰጡ። በቦታው የተገኙት ሰዎች ቀሪ 
የወንጀል ፈፃሚዎች መኖራቸውን አላወቁም። ተሯሩጠው 
ሳይፈልጓቸው ቀሩ። ታሪኩም ሌሎች መኖራቸውን 
አልተናገረም። ሰዎች ሲከቡት ቢላዋውን እንደያዘ እጁን 
ወደ ላይ አንስቶ ተንበረከከ። ሰዎቹ ፖሊስ እስከሚደርስ 
ዱላ ይዘው መሬት ላይ የወደቀችውን አስቴር እና ገዳዩን 
ታሪኩን ሲጠብቁ ቆዩ።  

የፖሊስ ምርመራ
ጥቆማ የደረሰው የፖሊስ ቡድን በፍጥነት ቦታው ላይ 

ተገኝቶ ድርጊቱን ፈፅሟል የተባለውን ታሪኩን በቁጥጥር 
ስር አዋለ። የፖሊስ የምርመራ ቡድኑ ወንጀለኛው ይዞት 
የነበረውን ቢላዋ፤ እንዲሁም በአካባቢው ድርጊቱ 
ስለመፈፀሙ የሚያመላክቱ መረጃዎችን ሰበሰበ። በጨለማ 
ባልታሰበ ሁኔታ የተገደለችው አስቴርም፤ አስክሬኗ ተነስቶ 
ለምርመራ ወደ ቅዱስ ጳውሎስ ሆስፒታል ሚሊኒየም 
ሜዲካል የሕክምና ኮሌጅ የፎረንሲክ ሜዲስንና 

ቶክሲኮሎጂ ተላከ። 
የፖሊስ የምርመራ ቡድኑ የተለያዩ ምርመራዎችን 

ሲያካሂድ ቆይቶ ድርጊቱ የተፈፀመው በታሪኩ ብቻ 
አለመሆኑና በቡድን መሆኑን አረጋገጠ። የድርጊቱን 
ፈፃሚዎች ማለትም የታሪኩን ግብረአበሮች ለማፈላለግ 
ቢሞክርም ለጊዜው አልተሳካም። ሌሎቹ እስኪገኙ በዋና 
ድርጊት ፈፃሚነት በቁጥጥር ስር የዋለው ታሪኩ ብቻ 
በመሆኑ፤ ዐቃቤ ሕግ ታሪኩ ላይ ክስ እንዲመሠረት ፖሊስ 
መረጃ እና ማስረጃውን አደራጅቶ ለዐቃቤ ሕግ አቀረበ። 

የወንጀሉ ዝርዝር 
ጠቅላይ ዐቃቤ ሕግ የወንጀል ዝርዝሩን ለፍርድ ቤት 

እንዳቀረበው፤ ሟች አስቴር አመጫ መሆኗን ተጠርጣሪ 
ደግሞ ታሪኩ ኩማ ኡቴ መሆኑን ገልጾ፤ ድርጊቱን ፈፃሚው 
ታሪኩ ዕድሜው 20 መሆኑን አስቀምጧል። የታሪኩ 
አድራሻ አዲስ አበባ ከተማ የካ ክፍለ ከተማ አካባቢ ቀበሌ 
02 የቤት ቁጥር አዲስ የሚል ቤት ውስጥ ተከራይቶ ሲኖር 
እንደነበርም አመላክቷል።  

ታሪኩ የሚተዳደረው በቀን ሰራተኝነት ሲሆን፤ በ1996 
ዓ.ም የወጣውን የኢ.ፌ.ዴ.ሪ የወንጀል ሕግ አንቀፅ 32 (1)
(ሀ)፣ 35 እና 539(1)(ሀ) ስር የተመለከተውን በመተላለፉ 
ሊከሰስ እንደሚገባ የወንጀል ዝርዝሩ ያስረዳል። 

በወንጀል ዝርዝሩ ላይ በግልፅ እንደተመላከተው፤ 
ተከሳሹ ሰውን ለመግደል በማሰብ ለጊዜው ካልተያዙ 
ሁለት ግብረአበሮቹ ጋር በመሆን፤ በዋና ወንጀል 
አድራጊነት ተካፋይ ሆኖ ከባድ ወንጀል ፈፅሟል። 

በከሳሽ የፌዴራል ዓቃቤ ሕግ እና በተከሳሽ 
ታሪኩ ኩማ መካከል የፌዴራል ከፍተኛ ፍርድ 
ቤት ልደታ ምድብ ችሎት የነበረው ክርክር መቋጫ 
አግኝቶ በጥቅምት 17 ቀን 2017 ዓ.ም ውሳኔ 
ተሰጥቷል።

ፍርድ ቤቱ ተከሳሽ ታሪኩ ኩማ በፈፀመው 
ከባድ ሰው የመግደል ወንጀል ድርጊት ፈፃሚውን 
ያርማል ሌሎችን ያስተምራል ብሎ ባመነበት በ18 
ዓመት ፅኑ እስራት ይቀጣ ሲል ውሳኔ አስተላልፏል። 
ፍርድ ቤቱ በተጨማሪ በኤግዚቢትነት የተያዘው 
ቢላውም እንዲወገድ አዟል።

በሚያዚያ 18 ቀን 2015 ዓ.ም በግምት ከምሽቱ 2፡30 
አካባቢ አዲስ አበባ ከተማ የካ ክፍለ ከተማ አካባቢ ቀበሌ 
01 በተለምዶ ፈረንሳይ ሽሮ ሜዳ መሻገሪያ ድልድይ ተብሎ 
በሚጠራው አካባቢ አደገኛነቱን በሚያሳይ መልኩ ሟች 
አስቴር አማጫን ከግብረአበሮቹ ጋር ሕይወቷ እንዲያልፍ 
አድርጓል።

ሟች አስቴር አማጫ በአንድ በኩል ስለት ባለው ቢላዋ 
ሶስቱም እየተፈራረቁ በተደጋጋሚ ሰውነቷ ላይ የተለያዩ 
ቦታዎች ላይ ወግተዋታል። በአስክሬን ምርመራ የተገኘው 
ውጤት እንደሚያሳየው፤ አንደኛ አራት በሁለት ሴንቲ 
ሜትር ስፋት ያለው ቁስል በቀኝ የአንገቷ ጎን የታችኛው 
ኋለኛው ክፍል ላይ ተገኝቷል። ሁለተኛ ሰባት ሳንቲ 
ሜትር በሶስት ሳንቲ ሜትር ስፋት ያለው በስለት ውጊያ 
ቁስል እስከ ሆድ አቃፊ ኪስ ድረስ ጥልቀት ያለው ውጊያ 
በቀኝ የሆድ ጎን በታችኛው ክፍል ላይ መወጋቷም በሃኪም 
ምርመራ ታውቋል።

ሶስተኛ አምስት በአራት ሴንቲ ሜትር ስፋት ያለው 
የስለት ውጊያ በቀኝ ቂጧ የላይኛው አንድ ሶስተኛ ክፍል 
ላይ የተወጋች ሲሆን፤ አራተኛ ሰባት በሶስት ሳንቲ 
ሜትር ስፋት ያለው በስለት ውጊያ ቁስል በቀኝ ቂጧ ላይ 
እንዲሁም በሌሎችም ሁለት ቦታዎች እግሮቿ ላይ ሃይለኛ 
ጉዳት በማድረሳቸው ሕይወቷ እንዲያልፍ አድርገዋል 
ይላል። 

ጉዳት አድራሾቹ ማለትም ታሪኩ እና ግብርአበሮቹ 
ሟች ያሰማችውን ጩኸት ተከትሎ ለማምለጥ ቢሞክሩም፤ 
ታሪኩ ጥቃቱን ከናደረሰበት ቢላዋ እጅ ከፍንጅ ተይዟል። 
በመሆኑም ታሪኩ ከግብረአበሮቹ ጋር ሆኖ ሟች አንገቷ፣ 
ሆዷ እና እግሮቿ ላይ ባደረሰባት ጉዳት ሕይወቷ በማለፉ 
ታሪኩ ኩማ በፈፀመው ከባድ ሰው መግደል ወንጀል 
ተከሷል ሲል የወንጀሉ ዝርዝር ያስረዳል። 

ማስረጃዎች
በከሳሽ የፌዴራል ዓቃቤ ሕግ እና በተከሳሽ ታሪኩ 

ኩማ መካከል የፌዴራል ከፍተኛ ፍርድ ቤት ልደታ ምድብ 
ችሎት ክርክር በተካሄደባቸው ጊዜያት፤ ስድስት የሰው 
ምስክሮች ቀርበዋል። የሰው ምስክሮቹ ያዩትን በማስረዳት 
ታሪኩ የወንጀል ድርጊቱን መፈፀሙን እና በዚህ ተግባሩም 
የአስቴር ሕይወት ማለፉን መስክረውበታል። 

 በተጨማሪ በቅዱስ ጳውሎስ ሆስፒታል ሚሊኒየም 
ሜዲካል የሕክምና ኮሌጅ የፎረንሲክ ሜዲስንና 
ቶክሲኮሎጂ ትምህርት ክፍል በግንቦት 4 ቀን 2015 
ዓ.ም በተፃፈ በቁጥር 8ሀ8/4020 የተላከ የሟች የሞት 
ምክንያትን የሚያስረዳ የሕክምና ማስረጃም ታሪኩ ገዳይ 
መሆኑን ማረጋገጫ በሚሆን መልኩ ቀርቧል።  

በተጨማሪ ተከሳሽ የወንጀል ድርጊቱን የፈፀመበት 
ቢላዋ ላይ የተደረገው ምርመራ ቢላዋው ላይ ያለው ደም 
የሰው ደም መሆኑን የሚያረጋግጥ ምርመራ በግንቦት 8 
ቀን 2015 ዓ.ም በተፃፈ በቁጥር  ፌፎ/ባ-212/5055/2015 
ከኢትዮጵያ ፌዴራል ፖሊስ ኮሚሽን ወንጀል ምርመራ 
ቢሮ የፎረንሲክ ምርመራ ዋና ቢሮ የተፃፈ ደብዳቤ 
በማስረጃነት ተያይዟል። 

በሌላ በኩል የሟችን የአሟሟት ሁኔታ፣ የወንጀል 
ስፍራ ሁኔታን እና ተከሳሹ የወንጀል ድርጊቱ የፈፀመበትን 
ቢላዋ የሚያሳይ ዘጠኝ ፎቶግራፎችም ድርጊቱ 
ስለመፈፀሙ ማረጋገጫ መሆን እንደሚችሉ ተረጋግጦ 
ማስረጃ ሆነው ቀርበዋል። 

ማረፊያ/ ትዝብት  
መዝናኛ

አዲስ ዘመን  ቅዳሜ ኅዳር 14 ቀን 2017 ዓ.ም

ዓለም አቀፍ 

በጋዜጣው ሪፖርተር 

በአሜሪካዋ ኒውዮርክ ግድግዳ ላይ በፕላስተር 
የተለጠፈ ሙዝ በጨረታ 6 ነጥብ 2 ሚሊዮን ዶላር 
መሸጡ መነጋገሪያ ሆኗል። ግድግዳ ላይ በፕላስተር 
የተጣበቀው ሙዝ 6 ነጥብ 2 ሚሊዮን ዶላር ተሽጧል። 
ቻይናዊው የክሪፕቶከረንሲ ባለፀጋ ጀስቲን ሰን ከ6 
ሚሊዮን ዶላር በላይ ያፈሰሰበትን ሙዝ እንደሚበላው 
ተናግሯል። 

ማውሪዚዮ ካቴላን የተባለ ጣሊያናዊ ለብዙዎች 
ስሜት የማይሰጥ የሚመስል ነገር ግን "ኮሜዲያን" 
የሚል ስያሜ የሰጠው የጥበብ ሥራ ለጨረታ ቀርቧል። 
የጥበብ ሥራው ምንም የተለየ ነገር የለውም፤ አንድ 
ሙዝ ግድግዳ ላይ በፕላስተር የተጣበቀበት ነው።

ጣሊያናዊው የቪዡዋል አርቲስት ያቀረበው 
"የጥበብ ሥራ" ግን ከተጠበቀው በላይ በአራት እጥፍ 
የላቀ ዋጋ ማውጣቱን ተገልጿል 

ማውሪዚዮ ካቴላን የተባለው ጣሊያናዊ የጥበብ 
ሰው በፕላስተር ከግድግዳ ያጣበቀው ሙዝ ኒውዮርክ 
ውስጥ በተካሄደ ጨረታ በ6 ነጥብ 2 ሚሊዮን ዶላር 
ተሽጧል።

ይህ ዋጋ ግድግዳ ላይ ለተጣበቀው ሙዝ 
መጀመሪያ ከተሰጠው ግምት በአራት እጥፍ ከፍ 
የሚል ነው።

አጫራቹ ድርጅት ይፋ እንዳደረገው 
በክሪፕቶከረንሲ ንግድ የበለፀገው ቻይናዊ ጀስቲን 

ሱን የተባለ ግለሰብ ሌሎች ተጫራቾችን አሸንፎ 
“ኮሜዲያን” የተባለውን የጥበብ ሥራ ረቡዕ ዕለት 
ሸምቶታል።

ጨረታውን ያሸነፈው ሱን “በሚቀጥሉት ቀናት 
እኔው ራሴው ሙዙን በመብላት የዚህ ልዩ የጥበብ 
ማዕድ ተቋዳሽ እሆናለሁ” ማለቱ ተሰምቷል።

በፕላስተር የተጣበቀው ሙዝ እጅግ ውድ በሆነ 
ዋጋ የተሸጠ ፍራፍሬ ሆኗል። ኒውዮርክ ታይምስ 
እንደዘገበው በጨረታው የተሸጠው ሙዝ ከጨረታው 
ቀን በፊት በ0 ነጥብ 35 ዶላር ከገበያ የተገዛ ነው።

“ኮሜዲያን” የተባለው የጥበበ ሥራ ለመጀመሪያ 
ጊዜ ብቅ ያለው እአአ 2019 ነበር። በወቅቱ ግድግዳ 
ላይ የተጣበቀው ሙዝ መነጋገሪያ ከመሆን አልፎ 
ጥበብ ምንድናት? የሚል የበይነ መረብ ክርክር አስነስቶ 
እንደነበር አይዘነጋም።

ከግድግዳ የተጣበቀው ሙዝ በመላው ዓለም 
ተዘዋውሮ ለዕይታ ቀርቧል። የተጣበቀው ሙዝ 
መበስበስ ሲጀምር እንዴት መቀየር እንዳለበት 
የሚያትት መመሪያም አብሮት ይዞራል።

በፕላስተር የተጣበቀው ሙዝ ከአንድም ሁለት 
ጊዜ ተበልቷል።

በ2023 ይህ ሙዝ በሴዑል የጥበብ ሙዚየም 
ተሰቅሎ ሳለ ደቡብ ኮሪያዊው የጥበብ ተማሪ ከግድግዳ 
አውርዶ እንደበላው ይታወሳል።

ሙዚየሙ በተባለው ፈንታ ሌላ ሙዝ ገዝቶ 
መቀየሩን የኮሪያ መገናኛ ብዙኃን ዘግበዋል። ከአራት 

ዋለልኝ አየለ

ሰሞኑን ማኅበራዊ ገጾች ላይ አንድ ጽሑፍ ወደ ፎቶነት 
ተቀይሮ (ስክሪን ሻት ተደርጎ) ሲዘዋወር ተመለከትኩ። 
ጽሑፉ እንዲህ ይላል። 

‹‹ከምታዘወትሪበት መናፈሻ አፈር ዘግኜ ቤቴ ወሰድኩ። 
ከረገጥሺው ባረገልኝ!›› 

ይህ ጽሑፍ ሲዘዋወር የነበረው በቀልድ ነበር። የቀልዶች 
ይዘት፤ ይህን የተናገረው ሰው ምን ያህል ውሸታም እንደሆነ፣ 
እንዴት ማጋነን እንደቻለበት፣ በተለይ ሴቶች ደግሞ፤ 
ወንዶች ምን ያህል ውሸታምና አስመሳይ እንደሆኑ በቀልድ 
መልክ ቢሆንም እየተገረሙ ሲገልጹት ነበር። 

የጻፈው ሰውዬ የምሩን ይሁን እየቀለደ አይታወቅም፤ 
የማኅበራዊ ገጾች ባሕሪ መዝናኛ እና ጨዋታ ስለሚበዛበት 
ለጨዋታ ብሎ ሊሆንም ይችላል። ምናልባት ደግሞ የምሩንም 
ሊሆን ይችላል።

ለማንኛውም ይህ ጽሑፍ መነሻ ሃሳቤ እንጂ የትዝብቴ 
ዋና ጉዳይ እሱ አይደለም። ለጨዋታ እና ለቀልድ ሊሆን 
እንደሚችል ጠፍቶኝም አይደለም። ወይም ይቺ አንዲት 
ጽሑፍ ጠቅላላውን ትገልጻለች ብዬ አይደለም።

ልብ መባል ያለበት ነገር ግን፤ ፍቅር እና ትዳርን 
በተመለከተ የሚቀለዱ ቀልዶች ትርክት እያበላሹ ነው። 
የፍቅርን እና የትዳርን ክብር እያጠለሹ ነው። ሰዎች ትዳርን 
እንዲፈሩ እያደረጉ ነው። ‹‹በዚህ ዘመን ፍቅር የለም›› የሚል 
እውነት የሚመስል ሐሰተኛ ትርክት እየተገነባ ነው። ብዙ 
ሰዎች በዚህ ዘመን ፍቅር የለም እያሉ እያመኑ ነው፤ ብዙ 
ወጣቶች ትዳርን እንዲፈሩ እያደረገ ነው። 

ብዙ ጊዜ ትዳር ላይ የሚቀለዱ ቀልዶችን ካያችሁ፤ 
‹‹ከማግባት በፊት እና ከማግባት በኋላ…›› እየተባለ፤ ወንዱ 
ሲያገባ በጣም ተጎሳቁሎ፣ ከስቶ እና መንምኖ፤ ሴቷ ደግሞ 
በጣም ተመችቷት የሚመስሉ ቀልዶች ይቀለዳሉ። ይሄ 
ማለት ትዳር ለወንዶች ጎጂ፣ ጠቀሜታው ለሴቶች ብቻ 
እያስመሰለው ነው ማለት ነው። ልብ ብለን ካየነው ግን፤ 
እንዲያውም ወንድን ሰው የሚያደርገው ትዳር ነው። ሴት 
ልጅ ብቻዋን ሆናም ቢሆን ራሷን ትጠብቃለች። ወንድ ልጅ 

ትርክት ያበላሸው የትዳር ክብር
ግን ቤቱ እንኳን ሥነ ሥርዓት የሚኖረው ትዳር ሲኖረው 
ነው። 

አሁንም ልብ በሉልኝ! ቀልዶች ቀልድ መሆናቸው 
ጠፍቶኝ አይደለም። ወይም ቀልድ አያስፈልግም እያልኩ 
አይደለም፤ ችግሩ ግን እውነት የሚመስል የተዛባ ትርክት 
እያሰረፁ መሆኑ ነው። ሰዎች የምርም እንደሚቀለደው 
እየመሰላቸው ነው።

‹‹በዚህ ዘመን ፍቅር የለም›› የሚባለው ነገር ለብዙዎች 
እውነት መስሎ እየታየ ነው። ፍቅር ዘመን የሚወስነው 
አይደለም፤ ፍቅር ዝግመተ ለውጥ የለውም። ፍቅር በሰው 
ልጅ ስሜት ውስጥ የሚኖር ነው። ዓይነቱና ሁኔታው 
ሊለያይ ይችላል እንጂ የሰው ልጅ ስሜት እስካለ ድረስ ፍቅር 
ይኖራል። 

ለምሳሌ፤ መግቢያ ላይ የተጠቀምኩትን የልጁን አባባል 
እንየው። ‹‹ከምታዘወትሪበት መናፈሻ አፈር ዘግኜ ወሰድኩ›› 
የሚለውን ስናይ የተጋነነ ይመስላል። ወንድም ይሁን ሴት 
ሲያፈቅሩ ግን እንዲህ ነው። እንዳልኳችሁ ልጁ ምናልባትም 
ሲቀልድ ሊሆን ይችላል፤ እውነታው ግን እንደተባለው ነው። 
ወንድ ልጅ ሲወድ፤ የወደዳት ልጅ የረገጠችው አፈር ትርጉም 
ይሰጠዋል። የነካችው ግዑዝ ነገር ሁሉ ጣዕም አለው። 
እንኳን የተቃራኒ ፆታ ፍቅር ይቅርና፤ በሆነ ዝና የምናደንቀው 
ሰው ራሱ እንደዚህ ያደርጋል። ዝነኛ የእግር ኳስ ተጫዋቾች 
አፍንጫቸውን ያጸዱበት ሶፍት በጨረታ ተሸጧል። ከአፈር 
እና ከአፍንጫ ፅዳት የቱ ይከብድ ነበር? አፈር አይሻልም 
ወይ? ለዚያውም የተቃራኒ ፆታ ፍቅር ሲሆን ደግሞ አስቡት!

ምነው ባደረገኝ የደጅሽን አፈር
አንቺ ስትረግጪኝ እኔ እንድፈራፈር

የሚል የሕዝብ የቃል ግጥም አለ። ይህ ቃል ግጥም 
በታዋቂ ዘፋኞች ሳይቀር ተዘፍኗል። ይህን ዘፈን የሰማ 
ፍቅር ያልያዘው ሰው የተጋነነ ሊመስለው ይችላል። ይህን 
ግጥም የፈጠረው ሰውዬ ግን ይሄ ነገር ትዝ ያለው ስሜቱ 
ቢፈጠርበት ነው። ሌላ የሚያገኝባት ዕድል ሲያጣ፤ ‹‹ምነው 
አፈር በሆንኩና በረገጠችኝ›› ብሎ አስቦ ይሆናል።

ምነው ባደረገኝ የደጇን ገለባ
ልቅምቅም ልቅምቅም አርጋኝ እንድትገባ

የሚል የሕዝብ የሥነ ቃል ዘፈንም አለ። በገጠሩ 
የሀገራችን ክፍል (በተለይም በድሮው ጊዜ) ለማገዶነት 
የሚያገለግለው እንጨት እና ጭራሮ ነበር። ማታ ማታ 
የምድጃ ዳር የእሳት ማንደድ ምሽት ላይ እሳቱ ሊጠፋ ሲል፤ 
ወይም ሌሎች እንጨቶችን ማቀጣጠያ ገለባ ይለቀማል። ገለባ 
ለቅማ እንድታመጣ የምትታዘዘው ደግሞ ሴቷ ልጅ ናት። 
የሚወዳትን ልጅ ማግኘት የሚችልበት ዕድል ያጣ አፍቃሪ 
በእጆቿ ትነካካው ዘንድ ገለባ መሆን ያምረዋል ማለት ነው። 

አብሬሽ አድሬ ሲነጋ ልሙት
ለሞት አይደለም ወይ የተፈጠርኩት!

የሚል በብዙዎች ዘንድ የሚታወቅ ሥነ ቃልም አለ። 
ብቻ በአጠቃላይ ሰው ለሚወደው ምንም ነገር ይሆናል። 
ነገርየው በጥበብ ሲሆን ምናልባት የተጋነነ መስሎ ሊሆን 
ይችላል እንጂ፤ አብዛኛው እኮ በተግባርም የታየ ነው። 
የሚወዱትን ለማግኘት የሕይወት መስዋዕትነት ይከፈላል። 

ይህ ሁሉ ባለበት ግን፤ ‹‹በዚህ ዘመን ፍቅር የለም›› 
የሚለው ትርክት የፍቅርን እና የትዳርን ክብር እያወረደ 
ነው። የፍቅርን ኃይል እያኮሰሰ ነው። ሰዎች ተጠራጣሪ 
እንዲሆኑ እያደረገ ነው።

ይመስለኛል እንዲህ ዓይነት የተስፋ መቁረጥ ስሜቶች 
የተፈጠሩት የሚወዱትን ካለማግኘት ነው። ፍቅር ማለት 
ደግሞ የግድ የሚወዱትን ማግኘት ብቻ ላይሆን ይችላል። 
የምትወደውን ወንድ ያጣች፣ ወይም የሚወዳትን ሴት 
ያጣ፤ ‹‹ምን ፍቅር አለና ነው!›› ሊሉ ይችላሉ። ልብ ማለት 
ያለብሽ ግን፤ አንቺ ነበርሽ እንጂ የምትወጂው እሱ አልነበረም 
የሚወድሽ! አንተ ነበርክ እንጂ የምትወዳት እሷ አልነበረችም 
የምትወድህ! የወደደሽ መስሎ አታለለሽ ማለት ይወድሽ ነበር 
ማለት አይደለም፤ የሚወድ አያታልልም።  የወደደችህ መስላ 
አታለለችህ ማለት ትወድህ ነበር ማለት  አይደለም። 

ብዙ ጊዜ የምንሸወደው ነገር፤ የምንወደው ሰው ላይ 
ያለው የማታለል እና የማጭበርበር ባሕሪ አይታየንም። 
የምንወደውን ሰው ስንከተል፤ የሚወደንን ሰው ልብ 
አንለውም። እንዲያውም ይህንን ሃሳብ የሚገልጽና ጥቅስ 
መሆን የሚችል አንድ ገላጭ ጽሑፍ እዚያው ማኅበራዊ 
ሚዲያ ላይ አይቻለሁ። 

‹‹በእኔና ባንቺ መካከል ያለው ልዩነት፤ እኔ ለአንቺ 
ብዬ ሌሎችን እተዋለሁ፤ አንቺ ደግሞ ለሌሎች ብለሽ እኔን 
ተውሽኝ›› የሚል ነው። 

በነገራችን ላይ ማኅበራዊ ሚዲያ ማለት ሕዝብ ማለት 
ነው። ለምሳሌ፤ ሥነ ቃሎች ግለሰባዊ ባለቤት የላቸውም። 
‹‹የሕዝብ›› ተብለው ነው የሚገለጹት። አንድ ታዋቂ ዘፋኝ 
ሲዘፍነው ምናልባትም የእሱ ሊመስል ይችላል፤ ያ የቃል 
ግጥም ግን ቴፕ እና ካሴት የሚባል ነገር የማያውቅ ገበሬ 
የሚያንጎራጉረው ነው። ሥነ ቃል ‹‹የሕዝብ›› የሚባልበት 
ምክንያት የማን እንደሆነ ስለማይታወቅ ነው። መቼም 
ሁሉም ሕዝብ አንድ ላይ ሆኖ አይፈጥረውም፤ ዞሮ ዞሮ 
ለመጀመሪያ ጊዜ ግጥሙን የሚገጥመው አንድ ሰው ነው። 
ዳሩ ግን የእገሌ ተብሎ ስለማይሰነድ እና ሁሉም እየተቀባበለ 
ስሜቱን ስለሚገልጽበት ‹‹የሕዝብ›› ይባላል።

ማኅበራዊ ሚዲያም ልክ እንደዚህ ነው። ምንም 
እንኳን ማኅበራዊ ሚዲያ ምንጭ ለመጥቀስ ምቹ 
ቢሆንም፤ ዳሩ ግን ሰዎች እየተቀባበሉ ስሜታቸውን 
ይገልጹበታል። አንድ ጥበበኛ ሰው የተናገረው ነገር፤ ልክ 
እንደ ጥቅስ ሆኖ ይዘዋወራል፤ መጨረሻ ላይ የማን እንደነበር 
ባለቤቱ ይጠፋል። ይህን በተመለከተ ሳምንት በዝርዝር 
እንመለስበታለን። 

ወደ ዋናው ጉዳያችን ስመለስ፤ ፍቅር እና ትዳር ላይ 
የሚደረገው የማጣጣል ዘመቻ ሐሰተኛ ትርክት እየገነባ 
ነው። ፍቅር ዘመን የሚሽረው አይደለም፤ እንደ ባሕል 
ዕቃዎች ‹‹ድሮ ቀረ›› የሚባል አይደለም። ፍቅር ከሰው ልጅ 
ሕይወት ጋር የሚቀጥል ነው። እናንተ ያፈቀራችሁትን 
ስላላገኛችሁ፤ ዘመኑ ፍቅር የለውም ማለት አይደለም፤ አንተ 
ወይም አንቺ ስለተከዳችሁ ሁሉም ከሃዲ እና አጭበርባሪ ነው 
ማለት አይደለም። 

ይባስ ብሎ ደግሞ ከቅርብ ጊዜ ወዲህ በዋናዎቹ 
ሚዲያዎች ሳይቀር መፋታትን እንደ ኖርማል (መደረግ 
ያለበት ነገር) የሚያስመስሉ፣ አርዓያ መሆን ሲገባቸው ፍቺን 
የሚያስተዋውቁ ታዋቂ ሰዎችም እየታዩ ነው። 

ፍቅር አለ! ትዳርም ክቡር ነውና የማጠልሸት ትርክት 
እንዳይገነባ እንጠንቀቅ! 

በጨረታ 6 ነጥብ 2 ሚሊዮን ዶላር 
የተሸጠው ሙዝ

ዓመታት በኋላ ግድግዳ ላይ በፕላስተር የተጣበቀው 
ሙዝ በአሜሪካዋ የባሕር ዳርቻ ከተማ ማያሚ በ120 
ሺህ ዶላር ተሽጧል። 

ይህ ከሆነ በኋላ አንድ የጥበብ ሰው ነኝ የሚል 
ግለሰብ ሙዙን ከግድግዳው ላይ ማንሳቱ ቁጣ ቀስቅሶ 

ነበር። ነገር ግን ሙዙ በጥንቃቄ ቦታው ላይ እንዲተካ 
ተደርጓል።

6 ነጥብ 2 ሚሊዮን ዶላር አውጥቶ በፕላስተር 
ከግድግዳ የተጣበቀውን ሙዝ የገዛው የክሪፕቶከረንሲ 
ቱጃር ነው ሲል ኒውዮርክ ታይምስ ዘግቧል።

       መጋቢ አዕምሮ
ማህበራዊ

ከስሜት በላይ የመሆን ጥበብ
አስናቀ ፀጋዬ

ለውጥ ከምቾት መውጣትን ይጠይቃል። 
ሕልምን ማሳካት ከስሜት በላይ መሆንን ይፈልጋል። 
መጨከን ይጠይቃል። መተኛት እያማረህ ተነስተህ 
የምታነበው፣ ተነስተህ ስራ የምትሰራው፣ ዝቅ ብለህ 
ስፖርት የምትሰራው፣ ቀዝቃዛ ሻወር የምትወስደው፣ 
ማድረግ የሚገባህን ሁሉ የምታደርገው አዕምሯዊ 
ጥንካሬ ዲስፕሊንና ከስሜት በላይ የመሆን ጥበብ 
ካለህ ብቻ ነው። እንዴት ነው ታዲያ ይህ ጥበብ 
ሊኖርህ የሚችለው? 

የሠው ልጅ በየቀኑ እንደማደግ ደስታ 
የሚፈጥርለት ነገር የለም። ማደግ ደግሞ መጨከን 
ይጠይቃል። የሚያዘናጉህን ሠዎች አትሰማም። 
‹‹አትችልም! አርፈህ ቁጭ በል! የትም  አትደርስም!›› 
የሚሉህን ሠዎች ጆሮ አትሰጣቸውም። ለጊዚያዊ 
ስሜትህ  አትንበረከክም። ውስጥህ  ፈታ በል፣ 
ተዝናና፣ ስልክህን አውጥተህ የሚያስቅ ነገር እይ 
እያለህ አንተ ግን የስሜትህ ባሪያ ስላልሆንክ 
አታደርገውም። ይህን ማንነት የምትገነባው ታዲያ 
እንዴት ነው? 

አንዳንዴ እኮ ምን ማድረግ እንዳለብህ 
ታውቃለህ። ምን ብትሰራ ሕይወትህ እንደሚቀየር 
ታውቃለህ። ግን ወደ ድርጊት መግባት አቅቶሃል። 
መለወጥ ትፈልጋለህ። መቁረጥ ትፈልጋለህ። ነገር 
ግን ደግሞ የያዘህ፤ የጎተተህ ነገር አለ። ምንድን ነው 
ማድረግ ያለብህ? የሀርቫርድ ዩኒቨርሲቲው ምሁር 
ዶ/ር ፍሬድ ለስኪን አእምሯችን በቀን ውስጥ ከ60 
ሺ በላይ ሃሳቦችን ያስባል ይለናል። አብዛኛው ደግሞ 
ተደጋጋሚ ነው። ግማሹ ስለትናንት ነው። ቁጭት 
ነው። ብሶት ነው። ‹‹ወይኔ! እንዲህ ባላደርግ ኖሮ፣ 
አበላሸሁት፣ አጠፋሁ›› እያልን ነው የምናስበው። 
ግማሹ ደግሞ ስለነገ ነው። ‹‹እንዲህ ቢሆን፣ እንዲህ 
ባገኝ የሚል›› ምኞት  ነው። 

ለውጥ የሚጀምረው ደግሞ አሁን ላይ ትኩረት 
አድርገህ በመወሰን ነው። ከዚህ በፊት የወሰንካቸው 
ውሳኔዎች ያሰጡህ ደስታ አለ። የአእምሮ ሰላም 
አለ። እንዳውም ሰዎች መጥተው ‹‹አንተ ጀግና 
ነህ። እንዲህ በማድረግህ አድንቅሃለው›› ያሉህ 
ግዜ አለ። ‹‹እህቴ አንቺ በጣም ጎበዝ ነሽ፣ እንዲህ 
በማድረግሽ ገርሞኛል›› ብለው ያደነቁሽ ወቅት አለ። 
ያ ወቅት በጣም ቆራጥ ሆነሽ የወሰንሽበት ነው። 
በዚሁ ቅፅበት ሱስን ለማቆም መወሰን አለብህ። 
ፈርተህ ያቋረጥከውን ትምህርት ለመቀጠል መወሰን 
አለብህ። እጀምራለሁ ብለህ እያመነታህ ያለኸውን 
ያን ስራ ለመጀመር አሁን መወሰን አለብህ። 

በትምህርቴ፣ በስራዬ፣ በፍቅር ግንኙነቴ፣ በትዳሬ 
ወዘተ ‹‹ለውጥ እፈልጋለሁ›› ብለህ ካሰብክ መጀመሪያ 
መወሰን አለብህ። ከዛ ወደ ተግባር መግባት አለብህ። 
ግን ‹‹እንዴት አድርጌ ልወስን፤ ሶፋ ላይ ቁጭ ብሎ 
ቁረጥ! ወስን ማለት ማን ያቅተዋል›› ካላችሁ ልክ 
ናችሁ። ለዚህ የራሱ መንገድ ያስፈልገዋል። ቀጥሎ 
የሚዘረዘሩት ነጥቦች ወደ ተግባር እንድትገባ፣ 
የድርጊት ሰው እንድትሆንና ለውጡን አሁኑኑ 
እንድትጀምረው ይረዱሃል። 

1ኛ.ራስን ማስጨነቅ መለማማድ
ሃሳቡ በጣም ያስገርማል። በሕይወትህ ውስጥ 

የሚጠቅምህ ነገር ግን አንተ ማድረግ የማትፈልገው 
ምቾት የሚነሳህን ነገር ጨክነህ ማድረግ ተለማመድ። 
በቃ! ራስህን ማስጨነቅ ተለማመድ ይላል። ራልፍ 
ዋልዶ ኤመርሰን የተባለ ደራሲና ፈላስፋ ‹‹ማደግና 
መለወጥ የምትፈልግ ከሆነ ከማትፈልጋቸው ነገሮች 
ጋር መጋፈጥን ተለማመድ›› ይለናል። ምቾት ውስጥ 
ሆነህ ልትለወጥ አትችልም። አንተን የሚያሳድጉህ፣ 
የሚለውጡህ ነገሮች ያሉት ከምቾትህ ጀርባ 
ነው። በጠዋት መነሳት ራስን ማስጨነቅ ነው። 
ከሚጠበቅብህ በላይ መስራት ራስን ማስጨነቅ ነው። 
ፊልም አጥፍተህ ማንበብ ራስን ማስጨነቅ ነው። 

እየመረረህ እንኳን ጨክነህ የምታደርጋቸው 
ነገሮች ቢያስጨንቁህ እንኳን ሕይወትህን  
ይቀይሩታል። ቶኒ ሮቢንስ ‹‹ሁል ግዜ በጠዋት ተነስቼ 
ከሞቀ አልጋዬ ወጥቼ ቀዝቃዛ ሻወር ውስጥ እገባና 
ውሃው እየወረደብኝ ቁጭ እላለሁ። ያኔ የሆነ ኃይል 
ውርር ያደርገኛል። ጥንካሬ ይሰማኛል›› ይለናል። 
ለሕይወትህ ከጠቀመህ ምቾት ቢነሳህ እንኳን ተነስና 
አድርገው። ከስሜትህ በላይ መሆን ከፈለክ ራስህን 
ማስጨነቅ ተለማመድ።  

2ኛ.መጨረስ የምትፈልግ ከሆነ ጀምር
ሁሉም ሠው የሚገራርም ሃሳብ አለው። ችግሩ 

ሃሳብ ብቻ ነው። እንደውም ዶ/ር ማይልስ ‹‹ትልቁ 
የተሰጥኦ ክምችት ያለው የመቃብር ስፍራ ነው። 
ምክንያቱም አንዳንዱ የሚገርም ሙዚቃውን 
ሳያቀነቅነው ሞቷል። ሌላው ደግሞ መፅሃፉን 
ሳይፅፈው አንቀላፍቷል። አንዳንዱ ድንቅ የሆነ 
የቢዝነስ ሃሳቡን ሳይተገብረው አልፏል›› ይለናል። 
የባከነ ተሰጥኦ፣ አቅም፣ ጥበብ የተሰበሰበው መቃብር 
ስፍራ ላይ ነው ይለናል። 

አንተ እድሉ አለህ፤ እየተነፈስክ ነው፤ 
በሕይወት አለህ። መቼ ነው ያሰብከውን ወደ 
መሬት  የምታወርደው? ፀሃፊ መሆን ከፈለክ በየቀኑ 
ቢያንስ አንድ ገፅ መፃፍ የምትጀምረው መቼ ነው?  
በትንሹም ቢሆን የምትጀምረው መቼ ነው? ቆይ ጥሩ 
ቀን ይምጣ ስትል እኮ ፍላጎትህም አብሮ ይቀንሳል። 
‹‹የመንገዱ መብራት ሁሉ አረንጓዴ ካልሆነ፤ አውራ 
ጎዳናው ክፍት ካልሆነ ከቤት አልወጣም›› አትልም 
እኮ! መቼ ነው የምትጀምረው ? ደግሞ ስትጀምረው 
በትንሹ ጀምረው። 

ስቴቨን ኪንግ በዓለማችን ላይ በጣም የተከበረና 
የሚደነቅ ደራሲ ነው። መፅሃፎቹ በሚሊዮን ኮፒ 
ተሽጠዋል። አንድ ጊዜ በጣም ረጅም ልብ ወለድ ፅፎ 
አስመረቀና አንድ ጋዜጠኛ ጠጋ ብሎ ‹‹በጣም ነው 
የሚገርመው! እንዴት አድርገህ ነው ይህን የሚያክል 
ጥራዝ መፅሃፍ ፅፈህ የጨረስከው›› አለው። ስቴቨን 
ኪግም ‹‹በአንድ ግዜ አንድ ቃል እየፃፍኩ›› ሲል 
መለሰ። ቀላል ይመስላል ሃሳቡ። ግን መጨረስ 
የምትፈልግ ከሆነ በትንሹም ቢሆን አሁኑኑ ጀምረው 
ነው መልዕክቱ። በዚህ ዓለም ስትኖር የምታደርገው 
ማድረግ የምትችለውን ብቻ ነው። አለበለዚያ 
አትበጣጠስ። ችግሩ ማድረግ የምትችለውን ነገር 
ካላደረክ ነው። ስለዚህ መጨረስ የምትፈልግ ከሆነ 
ጀምረው።  

3ኛ.ለመስነፍ አልተፈጠርክም
ከስሜትህ በላይ መሆን ከፈለክ ለመስነፍ 

እንዳልተፈጠረክ ለራስህ መንገር አለብህ። ወደዚህ 
ዓለም የመጣህበት ልዩ ዓላማ አለህ። ማርከስ ኦሬለስ 
የተባለ የሮም ንጉስና ፈላስፋ ‹‹አልጋዬ ውስጥ ተኝቼ 
ማርፈድ በጣም ደስ የሚል ስሜት ይሰጠኛል። ግን 
ተኝቼ ለማርፈድ አልተፈጠርኩም። ስለዚህ ዓላማዬን 
ለመኖር ስል እየደበረኝ ቢሆን እነሳለሁ›› ይላል። 
ዓላማህን ስታውቅ አትሰንፍም። አታመነታም። 
ቢርብህ እኮ ወደድክም ጠላህም ትበላለህ። ወደዚህ 
ዓለም ያለምክንያት  አልመጣህም።

ስለዚህ ዓላማህን ለማሳካት ስትል ዋጋ መክፈል 
አለብህ። ለራስህ ንገረው። ተነስቼ ካላጠናሁ ታዲያ 
ለምን ተፈጠርኩ? ተነስቼ በደምብ አድርጌ ጥሩ 
አድርጌ ካልሰራሁ ወደዚህ ዓለም ለምን መጣሁ? 
ብለህ ለራስህ ንገረው። ለስንፍና እንዳልተፈጠርክ 
እየደጋገምክ ለራስህ ንገረው። ዓላማ እንዳለህ፤ ፈጣሪ 
ያለምክንያት ወደዚህ ምድር እንዳላመጣህ ለራስህ 
ደጋግመህ ንገረው። ያኔ ከስሜትህ በላይ መሆን 
ትችላለህ። ለስንፍና አልተፈጠርክም ወዳጄ! 

4ኛ.ወጥ አቋም ያስፈልግሃል
ብዙ ሰዎችን እናውቃለን። በልባችን ግን ትልቅ 

ቦታ የምንሰጣቸው ሰዎች በአቋማቸው የሚፀኑ 
ሰዎችን። በዚህ ዓለም ላይ በአቋም መፅናት፤ ጥረትን 
አለማቆም ትልቅ የስኬት ምስጢር  ነው። ያውም 

ጥረትን መቀጠል፤ እየጨመሩ መሄድ ደግሞ በጣም 
ከባድ ነው። አይተህ ከሆነ ስራው ስትጀምረው ያለህ 
ጉጉት፣ ጥረት አሁን ድረስ አብሮህ ቢቀጥል አንተን 
የሚያክል የዛ መስሪያ ቤት ቁልፍ ሰው አይኖርም። 
ትምህርቱን ከመጀመሪያው ጀምሮ ስትጀምረው ያለህ 
ስሜትና ጥረት እስከመጨረሻው ቢቀጥል አንተን 
የሚያክል ስቃይ ተማሪ አይኖርም። 

ማቆም ቀላል ነው። ሁሌም ግን ለራስህ 
ያወጣኸውን ደረጃ አስጠብቀህ መቀጠል እሱ 
ነው ከባዱ። አንድ ደራሲ ‹‹የማይሸነፍ አንድ ሰው 
አውቃለው እርሱም ተስፋ ቆርጦ ጥረቱን የማያቆም 
ነው!›› ይላል። አንዳንዴ እንደሞኝ ላመንክበት ነገር 
ግግም ማለት ጥሩ ነው። የምትፈልገው ነገር ተፈጠረ፤ 
አልተፈጠረ ስትራቴጂህን እየቀያየርክ ጥረትህን 
መቀጠል። ወዳጄ! እውነተኛ ለውጥ የምትፈልግ 
ከሆነ ወጥ አቋም ያስፈልግሃል። 

5ኛ. ወደኋላ የሚጎትቱህን ነገሮች መቁረጥ
ለምሳሌ በቆሻሻ ውሃ የተሞላ ብርጭቆ ውስጥ 

ትንሽዬ ንፁህ ውሃ ጠብ ብታደርግ ምንድን ነው 
የሚፈጠረው? በርግጠኝነት ያው ቆሻሻ ውሃ ነው። 
ግን ለምሳሌ ደግሞ በንፁህ ውሃ በተሞላ ብርጭቆ 
ውስጥ ትንሽ ቆሻሻ ውሃ ጠብ ብታደርግስ ምንድን 
ነው የሚፈጠረው? አሁንም ቆሻሻ ውሃ ነው 
የሚፈጠረው። አየህ በትንሹ እንኳን የሚረብሹ 
ሁኔታዎች ውስጥ ካለህ መለወጥ በጣም ከባድ ነው። 
ምን አይነት ሰዎች ናቸው በዙሪያህ ያሉት? ምን 
አይነት ወሬዎችን ነው የምትሰማው? ምን አይነት 
ነገሮች ናቸው ወደ ውስጥህ የሚገቡት? አሉባልታ 
ነው? ከንቱ ነገር ነው? ብሶት ነው? ጭንቀት ነው? 
ምንድን ነው ወደ ውስጥህ የሚገባው? 

ትንሿ መርዝ ናት ወንዝ የሚያክል ውሃ 
የምትበክለው። እንዳትለወጥ፤ ወደ ድርጊት 
እንዳትገባ ያደረጉህን ነገሮች ለያቸውና ከሕይወትህ 
ውስጥ ቆርጠህ ጣላቸው። ሁሌም እንደሚባለው 
የተመረዘ እጅ የሚቆረጠው ባለቤቱ ስለማይፈልገው 
አይደለም። ነገር ግን ሌሎቹን የሰውነት ክፍሎች 
ስለሚመርዛቸው ነው፤ ዙሪያህን ፈትሸው። ከምን 
አይነት ሰዎች ጋር ነው ግዜህን የምታሳልፈው? ምን 
አይነት ሁኔታ ውስጥ ነው ያለኸው? የማይጠቅሙህን 
ሰዎች፣ እንደማትችል የሚነግሩህን ሠዎች፣ መጥፎ 
ነገር በውስጥህ የሚዘሩትን ሠዎች ከሕይወትህ 
አውጣቸው። አርቃቸው። ስልካቸውን አታንሳ። 
አታውራቸው። ግንኙነትህን ቀንስ።   

እንዲህ የምታደርገው ስለማትወዳቸው 
አይደለም። ግን ሕልምህን ቆፍረው እንዳይቀብሩት 
ነው።  ለዛ ነው ለውጥ መጨከን ይጠይቃል፤ 
ከስሜት በላይ መሆን ይጠይቃል የሚባለው። 
የማይጠቅሙህን ነገሮች ማስወገድ ተለማመድ። 

ትንሿ መርዝ ናት 
ወንዝ የሚያክል 

ውሃ የምትበክለው፡፡ 
እንዳትለወጥ፤ ወደ ድርጊት 

እንዳትገባ ያደረጉህን ነገሮች 
ለያቸውና ከሕይወትህ 

ውስጥ ቆርጠህ ጣላቸው። 
ሁሌም እንደሚባለው 

የተመረዘ እጅ የሚቆረጠው 
ባለቤቱ ስለማይፈልገው 
አይደለም፡፡ ነገር ግን 

ሌሎቹን የሰውነት ክፍሎች 
ስለሚመርዛቸው ነው 

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06
የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

በንፁሓን አሰቃቂ ግድያ ሕዝቦችን ለማጋጨትና 

ሀገር ለማፍረስ የሚደረግ ሴራ መቼም አይሳካም ! 
የሰው ልጅ ማሰብ የሚችል ከፍ ያለ የሞራል እሴቶች ያሉት ፍጡር ነው። ይህ ፍጥረታዊ ማንነቱ ከሁሉም በላይ 

ሠላማዊ  የሆነ ማኅበራዊ ሕይወት እንዲመራ፤ ከዚያም ባለፈ የተፈጥሮ አካባቢውን እየገራ ሕልውናውን እንዲያስቀጥል 
የሚያስችል ከፍ ያለ  አቅም ባለቤት አድርጎታል።

ይህ የማሰብ አቅሙ በየዘመኑ እያደገ፤ አሁን ያለበት የሥልጣኔ ደረጃ ላይ አድርሶታል። በቀጣይም መድረስ 
ለሚፈልገው  የእድገት ደረጃ፤ በተለይም ሠላማዊ እና ለሰው ልጆች በሙሉ የተመቸች ዓለም ለመፍጠር ለሚደረገው 
ጥረት ስኬት ሁለንተናዊ  የአስተሳሰብ እድገት ወሳኝ እንደሆነ ይታመናል። 

ይህ አስተሳሰባዊ እድገቱ በየዘመኑ ዘመኑን በሚዋጁ የሞራል እሴቶች እየተገራ የሰው ልጅ ቁሳዊ ፍላጎቶቹን 
ከመንፈሳዊ  ስብዕናው ጋር አስተሳስሮ እስከዛሬ ቀን ድረስ አንጻራዊ በሆነ ሠላም እና መረጋጋት ውስጥ ማለፍ፤ ግላዊ 
ፍላጎቱን  ከማኅበረሰባዊ  ፍላጎቶች ጋር አስታርቆ መኖር ችሏል።

ይህም ሆኖ ግን በሰው ልጅ ረጅም ታሪክ ውስጥ ከዚህ እውነታ ያፈነገጡ፤ የሰውን ልጅ ብዙ ዋጋ ያስከፈሉ፤ 
እስከዛሬም ጠባሳቸው ያላገገመ የጥፋት እና የእልቂት ታሪኮች ተስተናግደዋል። ብዙ ለሰሚ እና ለተመልካች የሚዘገንኑ፤ 
ከሰብዓዊ ፍጡር  የማይጠበቁ፤  ሰብዓዊነትን ያሳነሱ እና ትርጉሙን ያቀለሉ ክስተቶች ተፈጥረዋል። 

ጽንፍ የወጡ አስተሳሰቦች እና አክራሪ አመለካከቶች፤ የተዛቡ እና የተሳሳቱ ትርክቶች፣ ራስ ወዳድነት እና ልበ 
ደንዳናነት  የፈጠሯቸው እነዚህ በሰው ልጆች ታሪክ አስከፊ የሆኑ ክስተቶች፤ በርግጥም የሰው ልጅ ያልተገራ ስብዕና 
ከፍተኛ ለሆነ  ሰብዓዊ ጥፋት ምንጭ ሊሆን እንደሚችል ተጨባጭ ማሣያ ሆነዋል። 

በእኛም ሀገር አሁን ላይ እየተስተዋለ ያለው እውነታ ከዚህ የተለየ አይደለም። ጽንፍ የወጡ አስተሳሰቦች እና 
አክራሪ አመለካከቶች፤ የተዛቡ እና የተሳሳቱ ትርክቶች፣ ራስ ወዳድነት እና ልበ ደንዳናነት የፈጠሯቸው ችግሮች ሀገር 
እና ሕዝብን  ቀደም ባሉት ዘመናት ባልታየ እና ባልተሰማ መልኩ ብዙ ያልተገባ ዋጋ እያስከፈሉ ነው።

በተለይም በአማራ እና በኦሮሞ ሕዝብ ስም የሚንቀሳቀሱት በፍጥረታቸው እና በድርጊታቸው አንድ የሆኑት 
ጽንፈኛው ፋኖ እና አሸባሪው ሸኔ ባገኙት አጋጣሚ ሁሉ ንፁሐንን በአሰቃቂ ሁኔታ አሰቃይቶ በመግደል፤ ይህንኑ 
እንደ ጀብዱ በማኅበራዊ መገናኛ ብዙኃን መልቀቅን እንደ ዋነኛ  የፖለቲካ ስትራቴጂ አድርገው እየተንቀሳቀሱ ነው። 

ይህ ፍጹም እንስሳዊ የሆነ፤ እንታገልለታለን ለሚሉት ሕዝብ መንፈሳዊ፣ ሞራላዊ እና ማኅበረሰባዊ እሴቶች ባዕድ 
የሆነ፤ ከሰብዓዊነት ያፈነገጠ እና በሰብዓዊ ፍጥረት ላይ የሚደረግ ወንጀል ሕዝባችንን ለብዙ የልብ ስብራት እየዳረገው 
ነው። በገዛ ልጆቹ የአውሬ ተግባር እንዲሳቀቅ እና አንገቱን እንዲደፋ እያደረገው ነው።

ትናንት አሸባሪው ሸኔ ንፁሐንን በአደባባይ በአሰቃቂ ሁኔታ እየገደለ በማኅበራዊ መገናኛ ብዙኃን ሲለቅ ዓላማው 
ግልጽ ነበር፤ የአማራን ሕዝብ ለእሱ እንስሳዊ ተግባር ለበቀል ለማነሳሳት፤ ይህ እኩይ ዓላማው በአማራ ሕዝብ 
አስተዋይነት ባይሳካለትም የዚህ የጥፋት ተልዕኮው ሰለባ የሆኑ ዜጎች ጥቂት የሚባሉ አልነበሩም።

ዛሬም የሸኔ ሌላኛው መልክ የሆነው ጽንፈኛው ፋኖ ሰሞኑን የፈጸመው አሰቃቂ ግድያ እና ግድያውን በማኅበራዊ 
የመገናኛ ብዙኃን የማሰራጨቱ እውነታ፤ ከሸኔ የተዋሰው፤ የኦሮሞን ሕዝብ ለእርሱ እንስሳዊ ተግባር በማነሳሳት 
ሁለቱን ሕዝቦች  ግጭት ውስጥ በመክተት የፖለቲካ ትርፍ ማግኘት ነው። ይህ ደግሞ ከኦሮሞ ሕዝብ አስተዋይነት 
የተነሳ መቼም ቢሆን የሚሳካ አይደለም ።

በርግጥ ጽንፈኛው ፋኖ እታገልለታለሁ ከሚለው የአማራ ሕዝብ ማኅበራዊ፣ ባሕላዊ፣ መንፈሳዊ እሴቶች ባፈነገጠ 
መንገድ፣ ቀሳውስት እና የሀገር ሽማግሌዎች ሳይቀር በማዋረድ፤ በአሰቃቂ ሁኔታ በመግደል፤ ለማንም የማይመለስ 
ሰብዓዊነት የሌለው የአውሬዎች ስብስብ መሆኑን በአደባባይ በተጨባጭ አሳይቷል። 

በእርግጥ ላለፉት አምስት ሆነ ከዚያም በፊት በነበሩ ዓመታት የአማራ እና የኦሮሞ ሕዝቦችን በማጋጨት ሀገርን 
ወደ ጥፋት  ለመውሰድ በውጪ ኃይሎች፤ በተለይም በታሪካዊ ጠላቶቻችን የተጠኑ የጥፋት ተልዕኮዎች ተግባራዊ 
ሆነዋል። በሀገር ውስጥ ያሉ ተላላኪ ኃይሎችም እነዚህን ተልዕኮዎች በባንዳነት ተሸክመው ሲያስፈጽሙ ተስተውሏል።

በተለይም ጽንፈኛው ፋኖ እና አሸባሪው ሸኔ ይህንን የጠላቶቻችንን ሀገር የማፍረስ ተልዕኮ በባንዳነት በማስፈጸም 
በዋነኛነት የሚጠቀሱ ናቸው። ከእያንዳንዱ የጥፋት ተግባራቸው በስተጀርባም ያለው እውነታ ሁለቱን ሕዝቦች 
በማጋጨት ሀገርን ማፍረስ እና ዜጎችን ሀገር አልባ ማድረግ ነው። የጭካኔያቸው ደረጃም የቱን ያህል ለባንዳነት 
የተሰጡ መሆናቸውን  አመላካች ነው።

ሁለቱ ሕዝቦች ከፍ ያሉ አብረው መኖር የሚያስችላቸው መንፈሳዊ፣ ማኅበራዊ እና ሞራላዊ እሴቶች ያላቸው 
ናቸው፤ በዘመናት ተጋብተው እና ተዋልደው በብዙ መንገድ መዋሓዳቸው፤ ማኅበራዊ መስተጋብራቸው በተዛቡ እና 
በተሳሳቱ  ትርክቶች እንዳይበጠስ አድርጎታል። የጋራ ዕጣ ፈንታ የሚጋሩ መሆናቸው ደግሞ የበለጠ እንዲቀራረቡ 
ዕድል የፈጠረ በመሆኑ የጽንፈኞች ከንቱ ሙከራ መቼም እንደማይሳካ ልብ ያለው ሁሉ ሊያስተውለው ይገባል! 

ራስወርቅ ሙሉጌታ   	,

በሀገራችን ያለው የእርሻ ሥራ ሺዎች ዓመታትን 
ያስቆጠረ ቢሆንም ያለበት የእድገት ደረጃ ግን ገና በመዳህ 
ላይ ነው፡፡ ለማለት ያስደፍራል።  ከሺህ ዓመት በፊት በሬ 
ይጎትቱ የነበሩ አርሶ አደሮች ከሃያ እና ከዛም በላይ በሆነ 
ትውልዳቸውም የተፈጠረ አዲስ ነገር የለም። የገበሬው 
ልጅ ጠንካራ በሬ ጠምዶ ለማረስ ጥጆቹም ጠንካራ በሬ 
ሆነው ተጠምደው ለመታረስ ቃል የተገባቡ ይመስላል። 

 በትንሹ ባለፈው አንድ መቶ ዓመት የሚደርስ ጊዜ 
ግብርናው መዘመን እንዳለበት በየወቅቱ ዘመንን ካሉ 
ሰዎች በተደጋጋሚ ሲነገር ሰምተናል። በተለይ ከ1950ቹ 
በኋላ የተማረው ኃይል ሁሉ ትኩረቱ ወደ አርሶ አደሩ ሆኖ 
ነበር። ነገር ግን ዛሬም ድረስ አብዛኛው አርሶ አደር በአዲስ 
በሬ በአዲስ ሞፈር መሬቱን ከመንካት የዘለለ ለውጥ 
አልገጠመውም። 

አንድ አርሶ አደር ከተማ ደርሶ እንደ ቀልድ ወደ አፋችን 
የምናደርገውን እህል ለማድረስ ብዙ ጊዜ አይደለም ብዙ 
ድካምም ያሳልፍበታል። ድካሙ ደግሞ እንዲህ በቀላሉ 
በጉልበት ብቻ የሚገመት አይደለም። የጉልበት ድካም 
ማታ ቤት ያፈራውን እህል ቀማምሰው ጋደም ሲሉበት 
የደከመው ጉልበት፤ መበርታቱ የዛለው ጡንቻ መጠንከሩ 
አይቀሬ ነው። 

አርሶ አደር ግን ከዚህም ባለፈ ብዙ እረፍት የሚነሳ 
የአዕምሮ ሀሳብም አለበት። ከጅምሩ እህል ሳይዘራ 
የበሬና ሞፈር ቀንበር አንግቶ ወደማሳው ለእርሻ ሲወርድ 
ውሎው በአንድ ወገን በሬና አፈር በመግፋት ጉልበቱን 
የሚፈተንበት ነው። በሌላ በኩል ደግሞ የማዳበሪያ 
መምጣት አለመምጣት የዋጋው ነገርና ሌሎችንም 
በማሰላሰል አዕምሮውን እያደከመ የሚውልበት ነው። 

ዘሩ መሬት ከነካ በኋላም ሥራውም ሀሳቡም ተጠናክሮ 
ይቀጥላል። በአንድ ወገን በደቦ የአረምና የኩትኳቶ ሥራው 
እንዲከናወን ከጎረቤትና ከአካባቢ ነዋሪ መምከር። ከዘር 
በኋላ የሚደረግ ማዳበሪያ በወቅቱ እንዲደርስ ከቀበሌና 
ወረዳ ሹማምንት ጋር መነጋገር የየእለት ተግባሩ ሆኖ 
ይሰነብታል።

ብሎም ከአንበጣው መንጋ እና የተለያዩ ሰብል አጥፊ 
ተሕዋስያንን ለመከላከል በፀረ ተባይ መድኃኒት ፍለጋ 
ይቀጥላል።  በዚህ ውስጥ አልፎ ሁኔታዎች ተሰካክተው 
ዘሩ ለፍሬ የደረሰለት ገበሬ ሀሳቡም ተግባሩም ከጎረቤትም 
ከነጋዴም ከሹመኛም ይፋታና ወደፈጣሪው ማዘንበል 
ይጀምራል። 

ዝናብ ወቅቱን ጠብቆ እንዲጥል የዘወትር ምኞት 
ብቻ ሳይሆን የየእለትም ጸሎቱ ሆኖ እንደሰነበተው ሁሉ፤ 
አሁን ደግሞ ወቅቱን ያልጠበቀ ዝናብ የደረሰ እህሉን 
እንዳያጠፋበት ዝናቡን አውርድልኝ ባለው አፍ ፈጣሪውን 
ዝናቡን ያዝ አድርግልኝ ወደማለት ይሸጋገራል። 

አሁን ያለንበት ወቅት ይህ ነው።
ከብዙ ፈተናዎች በኋላ የአርሶ አደሩ ሰብል ደርሶ 

የሚሰበሰብበት ደረጃ ላይ ደርሷል። ይህም ማለት አርሶ 
አደሩ የዓመት ልፋቱን ውጤት የሚያይበት ወቅት ማለት 
ነው።  በመንግሥትም በኩል በተደጋጋሚ እንደተነገረን 
በዚህ ዓመት ብዙ ምርት  ይገኛል ተብሎ ይጠበቃል።  

ለዚህ የሚያበቃም ከማዳበሪያ ጀምሮ የተለያዩ 
የግብርና ግብዓቶች ለአርሶ አደሩ እንዲሰራጩ ተደርጓል። 
እነዚህን ጅማሮዎች ለፍሬ ለማብቃት ከአጨዳ እስከ 
ጎተራ በሀገር አቀፍ ደረጃ ሁላችንም በትብብር መሥራት 
አለብን። ከቅርብ ግዜ ወዲህ የአርሶ አደሩ ሌላ ዕዳ ሌላ 
መሰናክል እየሆኑ ከመጡት ጉዳዮች መካከል ከተፈጥሮ 
ችግር ባለፈ በተወሰኑ አካባቢዎች ብልጭ ድርግም የሚሉ 
ግጭቶች ናቸው።

አንድ ገበሬ የደረሰ ሰብሉን በተፈጥሮም ሆነ ሰው  
ሠራሽ ችግር የሚያጣበት ሁኔታ ቢፈጠር ኀዘኑና ሰቀቀኑ 
ለፍተው ያሳደጉትን ልጅ የማጣት ያህል ነው። እዚህ ላይ 
እንግዲህ የሚነሳው ጥያቄ ከእኛ ምን ይጠበቃል የሚል 
ይሆናል።  በእርግጥ በአብዛኛው አካባቢዎች በሺዎች 
የሚቆጠሩ ተማሪዎች ከትምህርት ገበታቸው ለቀናት 
ተፋተው አርሶ አደሩን በመደገፍ ላይ መሆናቸውን 
እናውቃለን። 

በተመሳሳይ ለቁጥር የሚታክቱ የመከላከያና 
ሌሎች የሕግ አስከባሪ አካላት በዚሁ ሠናይ ተግባር ላይ 
ተሠማርተው  እየተንቀሳቀሱ እንደሆነም ሰምተናል። ነገር 
ግን አሁንም ቢሆን ጉዳዩ እስኪጠናቀቅ ድረስ የተሰጠው 

ትኩረት የሚደረገውም ድጋፍ ተጠናክሮ መቀጠል አለበት 
የሚል እምነት አለኝ። 

በዚህ ረገድ በተለይም አንዳንድ አለመረጋጋት 
ባለባቸው አካባቢዎችና ወቅቱን ያልጠበቀ ዝናብ ይከሰታል 
ተብሎ በሚሰጋባቸው ቦታዎች ፈጣን የኅብረት ምላሽ 
የሚጠበቅ ይሆናል። በሀገራችን «አንድ ሰኔ ያጠፋውን 
አስር ሰኔ አይመልሰውም » የሚባል ነገር አለ። ይህ ትልቅ 
እውነትም ትልቅ መልእክትም ያለው ነገር ነው።

 ዛሬ አርሶ አደሩ ሰብሉን እንዲሰበስብ ምቹ ሁኔታ 
ካልፈጠርንለት እሱንም ቤተሰቡንም የማይወጡት ችግር 
ውስጥ መዝፈቅ እንደሆነ መገንዘብ ያሻል። ገበሬ በማሳው 
ያዘመረውን ሰብል አጣ ማለት ባዶ የሚሆነው ጎተራው 
ብቻ ሳይሆን በረቱም ነው። ለአርሶ አደር ሰብሉ ለእሱ ብቻ 
ሳይሆን እንደራሱ ለሚንከባከባቸው ከብቶቹም የቀለቡ 
መሠረት ነው። እህሉንም ከብቱንም አጣ ማለት ደግሞ ያለ 
ቅድመ ሁኔታ ቀዬውን ለመልቀቅ የሚገደድ ይሆናል። 

በመሠረቱ ለአርሶና አርብቶ አደሩ ሊደረግ የሚገባው 
ድጋፍ በጊዜና በሁኔታ መወሰን አለበት ብዬ አላምንም። 
ምክንያቱም አሁን ያለንበት ወቅት አርሶ አደሩን በዓመት 
አንድ ግዜ እሱንም ወቅት ጠብቆ ከማምረት ለማላቀቅ 
የተጀመሩ ሥራዎች በመኖራቸው ነው።  እነዚህ ሥራዎች 
ደግሞ እንደሚጠበቀው ለውጤት ከበቁ እንደ ግለሰብም 
እንደ ሀገርም ለስንዴ ልመና የሚዘረጉ እጆችን ለአንዴና 
ለመጨረሻ ጊዜ መሰብሰብ የሚቻልበት ሁኔታ ይፈጠራል። 
የግብርናው መስክ ደግሞ  ጠቀሜታው ለአርሶ አደሩ ብቻ 
ሳይሆን  ለመላው ሕዝብና ለመንግሥትም ጭምር መሆኑ 
ልብ ሊባል ይገባል።  

በሌላ በኩል ግብርናውን ደግፈንና ትኩረት ሰጥተን 
ባቃናነው ቁጥር የከተሜው ሕዝብ ኑሮ ቀለል ማለቱ 
አይቀሬ ነው።  ከዚሁ ጋር በተያያዘ መንግሥትም 
የጀመራቸው ሰፋፊና ትልልቅ ፕሮጀክቶችን ፋታ አግኝቶ 
እንዲከውን አብዛኛውን የሀገሪቱ ሕዝብ የሚይዘው 
የአርሶና አርብቶ አደሩ ክፍል ጤናማ ሊሆን እንደሚገባ 
ይታወቃል። ይህ ማለት ከአርሶና አርብቶ አደሩ ምርት 
ከሚገኘው የውጪ ምንዛሪ ተጠቃሚነት ባለፈ እንደ 
ማለት ነው። 

 በመሆኑም በያለንበት በሁለት ወገን ለአርሶ አደሩ 
ትኩረት ልንሰጥ ይገባል። ይህም ማለት አንደኛው 
አውቀንም ሆነ ባለማወቅ በተለያዩ ምክንያቶች አርሶ አደሩ 
የእርሻ ሥራውን በሚያከናውን ቦታ በግጭት ውስጥ ያለን 
ለሕዝባችን ስንል እጃችንን መሰብሰብ ነው። ሁለተኛው 
ደግሞ ሌሎቻችን በያለንበት ከአርሶ አደሩ ጎን አብረን 
በመሰለፍ ዓመት የለፋበትን ምርት ለጎተራው እንዲያበቃ 
መርዳት ነው ።    

የአርሶ አደሩን ምርት ወደ ጎተራ

ከብዙ ፈተናዎች በኋላ 
የአርሶ አደሩ ሰብል ደርሶ 
የሚሰበሰብበት ደረጃ ላይ 

ደርሷል። ይህም ማለት አርሶ 
አደሩ የዓመት ልፋቱን ውጤት 

የሚያይበት ወቅት ማለት 
ነው።  በመንግሥትም በኩል 

በተደጋጋሚ እንደተነገረን

እንዲህም ይኖራል
ማህበራዊ

ስለ ነገ…  

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  

መልካምሥራአፈወርቅ
  

 እዮብ… 
የልጅነቱ  ማገር የታሠረው ከችግር ፈተና ጋር ተጣምሮ 

ነው። ይህን  ጥብቅ  ገመድ ለመፍታት በብርቱ   ሲታገል 
ቆይቷል። ሕይወት በየአጋጣሚው  እየጣለች ብታነሳውም 
እጅ ሰጥቶ አያውቅም። ሁሌም  የኑሮን ፈታኝ  አቀበት 
በመውደቅ  መነሳት  ያልፈዋል። 

አዲስ አበባ፤   ሰፈረ - ተክለሃይማኖት  ለእዮብ  
ተወልደመድህን   መኖሪያው  ብቻ አልነበረም።  ለእሱ  
መልከ  ብዙ ሆኖ ይገለጻል። በዚህ ሥፍራ የልጅነት  ቀለሙ  
ተቆጥሯል። የወጣትነት  ትጋቱ  ታይቷል። በጉልምስና 
ዕድሜው  በትዳር ተባርኮ ፣ ልጅ ወልዶ የሳመው ከሰፈሩ 
ሳይርቅ  ነው።

እዮብ  በልጅነቱ የመጀመሪያ ዓመታት ደስተኛ፣ ሳቂታና 
ተጫዋች ነበር። ዛሬም የዛኔውን  ሕይወት በመልካም  
ያስበዋል። በጊዜው ከቤተሰቡ  ጋር በፍቅር ኖሯል።  
እንደታላቅነቱ ታናናሾቹ  ታዘው፣ እናት አባቱ አክብረውታል። 
አፈር ፈጭቶ ውሃ ተራጭቶ  ባደገበት ተክሃለሃይማኖት ብዙ 
ትዝታዎች አሉት፡ አስራአንደኛ ዓመቱን እንደያዘ  እናትና 
አባቱ በፍቺ ተለያዩ። ይህ አጋጣሚ  በብዙ የሕይወት  
መንገዶች ሊያመላልሰው  ምክንያት ሆነ። ጅምር  ልጅነቱን 
ከቤተሰቡ አላጣጣመም። ከእናቱ ተነጥሎ፣ ከእህት ወንድሞቹ 
ርቆ ወደ  አሰበ ተፈሪ ተጓዘ። ኑሮው ከአባቱ ጋር  ቢሆንም 
የልጅነት ጫንቃው  ክፉ ደግ ሊሸከም   ግድ ነበር።

እዮብ  ለቤቱ የመጀመሪያ ነውና  እንደአዋቂ ያስባል። 
ስለእናቱ ኑሮ ፣  ስለ እህት ወንድሞቹ  ሕይወት  ይጨነቃል። 
ለሀገሩ እንግዳ  ለሰው ባዳ ቢሆንም ከአካባቢው ሊላመድ 
አልዘገየም። የአባቱ የሥራ ባህርይ ከቤት አያውልም። ጠዋት 
ወጥተው አምሽተው ይመለሳሉ። ብቸኛው ብላቴና ከአዲስ 
አበባ ርቋል። አሁን እንደ ቀድሞው እናቱ ጎኑ የሉም። 
ቤተሰቦቹ ውል ባሉት ጊዜ በናፍቆት ይሰቃያል። የልጅነት 
ማንነቱ በጥንካሬ መዋዛት ጀመረ። ብቸኝነትን ለመደ። ችሎ 
ማደርን አወቀ። ፍቅር በሚያሻው ዕድሜ የልቡን ማጣቱ  
እያስከፋው ነው። የአባቱ ለዓይን መራቅ ብዙ ያስቃኘው 
ጀምሯል፡፡

   ትንሹ ባይተዋር …
ቀኑን ሙሉ ሱቅ እየዋለ ቤት እንዲጠብቅ የተፈረደበት 

ልጅ ታዛቢ የለውም። ትንሹ ባይተዋር አሁን ብዙ እያሰበ 
ነው። ከአጠገቡ ማንም የለም። የት ይዋል ፣ የት ይደር 
ፈቃጅም ከልካይም የለውም። ዘወትር  ዓይኖቹ ብዙ ይቃኛሉ፣ 
ዓእምሮው አርቆ ያስባል።  አሰበተፈሪ የመጣ ሰሞን እንደ 
እኩዮቹ  ትምህርት ጀምሮ ነበር።  አልገፋበትም። ትምህርቱን 
ትቶ በትልቁ  ቤት ብቻውን መዋል ማደር ግዴታው ሆነ። 

ይህ አጋጣሚ  ንቁውን  ልጅ ብዙ ያሳየው ያዘ። 
አካባቢውን  ለመምሰል  የዕድሜው ማነስ  አልገደበውም። 
ያለታዛቢ ብቻውን የቆመው ልጅ በማንነቱ ለማዘዝ የራሱ 
አለቃ ሆነ። ሁሉን  በእጁ ሁሉን  በደጁ ለማድረግ ‹‹ተው እረፍ 
ባይ›› እንደሌለው አሳምሮ ያውቃል። ትንንሽ እጆቹ በርከት  
ያለ ገንዘብ፣ መቁጠር ሲጀምሩ  ያሻውን ጣፋጭ  መብላት ፣ 
የፈለገውን መርጦ  መጠጣት  ልምዱ ሆነ።

እዮብ  ከእኩዮቹ የሚውልበት ዕድል ጠባብ ነበር። 
እንደ አካባቢው  ለመምሰል ፣ ታላላቆቹን  በልጦ  ለመታየት 
አልዘገየም። ያለ ዕድሜው በሻካራማው፣ የሕይወት መንገድ 
እየተንጋደደ  በተጓዘ ጊዜ  እንደ ልጅ  አይቶ ‹‹አደብ ግዛ›› 
ያለው አልተገኘም። ልጅነቱን  ያለታዛቢ እንዳሻው አዘዘበት። 
በቀላሉ ሁሉን አወቀ፣ ሁሉን ተረዳ። ለእሱ እያንዳንዱ  ጉዳይ 
ከዓእምሮው በታች አልሆነም።   የታዳጊነት   ዕድሜው    
እንደዋዛ አንድ  ሁለት ብሎ ተቆጠረ ። በቁጥሮቹ    መሀል 
የተረገጡት  የሕይወት  አጥፋቶች  ግን  ‹‹እዮብ›› ለተባለው  
አንድ ሰው  አይፈዜውን  የማንነት  ንቅሳት  አኑረው ነበር። 

    የአፍላነት መዘዝ… 
እነሆ ! የእዮብ ፈታኝ  የልጅነት ጊዜ እንደ ማታ ጥላ 

ውልብ ብሎ  አለፈ ። በብቸኝነት፣ በቤተሰብ ናፍቆትና 
በብዙ ልማዶች መሀል  የተራመደው ልጅ አሁን  በዕድሜው 
መብሰል፣ መጎርመስ ይዟል። የልጅነቱ  ክፉና  ደግ ፣ 
ጊዚያቶች፣ የሳቅና ዕንባ ቀናቶች  በትናንቱ  ታሪክ  ‹‹ነበር›› 
ተብለዋል። 

1983 ዓ.ም። በመላው  ሀገሪቱ የለውጡ ትኩሳት 
ተጋብቷል። በየሥፍራው የሚሰማው ዜና የደርግ ሥርዓት 
ማክተሙን፣ በምትኩ ሌላ መንግሥት መመሥረቱን ነው። 
እዮብ ይህ ጊዜ  ከወጣትነት ዕድሜው የተጨባበጠበት ነበር። 
ማንነቱ  በአዲስ ጉልበት  ተገንብቷል።  የውስጡ  ግለት 
በትኩስ  እንፋሎት ይፋጃል። አሁን ልጅነቱ ከእሱ የለም። 
ራሱን በራሱ የሚጠብቅበት፣ የሌሎችን  እገዛ የማይሻበት 
መሀል   አፍላነት ላይ ቆሟል። 

ከቀናት በአንዱ  እዮብ ተወልዶ ወዳደገበት ሰፈሩ ሊያቀና 
ግድ አለው። ለእሱ የተክለሃይማኖትና አካባቢው ትዝታዎች 
ብዙ ናቸው። ልጅነቱን ፣ ሳቅ ጨዋታውን  ያስታውሱታል። 
ካደገበት አካባቢ ያስለቀቀው ግን የሠፈሩ ናፍቆት አልነበረም።   
የለውጡ አጋጣሚ   እዮብን  በመልካም  አልተቀበለውም። 
በክፉ የሚያዩት ዓይኖች በዙ። የሚያሳድዱት እግሮች በረከቱ።

  ክፉ ቀናት…
 እዮብ  ልጅነቱን  በገፋበት  ሰፈር እንደ  ፀጉረ ልውጥ 

መታየቱ ልቡን ሰበረው።   በቀላሉ  እጅ አልሰጠም። እንዲያም   
ሆኖ ሰበብ ፈልገው የሚያሳድዱት፣ ሰዎች ድርጊት  በነጻነት 
ላደገው ልጅ  አልተመቸም። የዛኔ ጊዜ አመጣሹ አጋጣሚ ብዙ 
ነበር። የሚሮጥ፣ የሚደናበር  ሰው ቢኖር  በሌባ  ስም   የጥይት 
ሰለባ ሊሆን  ይችላል።

 ይህ ዓይነቱ እውነት ለፈጣኑ ወጣት ፈተና ሆነበት። 
‹‹አውቃቸዋለሁ››  በሚላቸው የቅርብ ዘመዶቹ ጭምር 
ተሳደደ። እዮብ  እንደ ክፉ ጊዜያት የመዘገባቸውን  ቀናት 
አንገቱን ደፍቶ  ሊያሳልፋቸው ሞከረ። አልቻለም። አሰበ 
ተፈሪን ትቶ ወደ አዲስ አበባ ተመለሰ።

 አጋጣሚው ለማንነቱ ታላቅ ትምህርት ነበር። የሆነበትን 
ሁሉ ባይረሳም  ከሁኔታዎች ብዙ ተማረ።   ነገን ለማቀድ፣ 
ወዳጅ ዘመድን ለይቶ ለመራመድ  ምክንያት ሆነው። ዓይኑን 
ጨፈኖ አርቆ አለመ፣ ርምጃውን ለክቶ ውሳኔውን ቆረጠ። 
ትናንትና ዛሬ ላይ አቁሞ ነገን ወለል አድርጎ አሳየው።

የግርግሩ ጊዜ አልፎ  ሁኔታዎች ሲረጋጉ  እዮብ 
ለዓመታት ከራቃቸው  ቤተሰቦቹ ተቀላቅሎ ሕይወትን 
መልሶ  አጣጣማት። የሚቆጨውን  የልጅነት ዘመኑን መልሶ 
ላያስታውሰው ረሳው። ዳግም የተወለደ ያህል ውስጡ 
ለመለመ፣ መንፈሱ  ታደሰ።

   እንደገና…  
እዮብ  ከቤተሰቦቹ ሲገናኝ  ውስጡ በረታ። ተመልሶ 

ቀለም መቁጠር ዕውቀት መገብየት  አማረው። ያሰበው 
አልቀረም። ትምህርት ቤት ተመዝግቦ ዓእምሮውን አዘጋጀ። 
ገና ከጅማሬው እንደ እኩዮቹ መራመድ ያልቻለው 
ተማሪ ውጤቱ አሽቆለቆለ። ማርፈድና  መቅረት አበዛ ። 
ሰባተኛና ስምንተኛ ክፍልን  ደጋግሞ ወደቀ። አጋጣሚው   
አላስከፋውም። ከሕይወቱ  ብዙ እንዲማር በር ከፈተለት። 
የትምህርቱን  መዝገብ  ለመዝጋት አልቸኮለም። አዲስ   
ምዕራፍ ለመክፈት አልዘገየም። 

  እዮብ  በየጊዜው የሕይወትን  ጣፋጭና መራር ጣዕም 
ቢቀምስም ‹‹ከእንግዲህ   በቃኝ›› ሲል ተሰምቶ አያውቅም። 
ፈተና  ባገኘው ቁጥር  ሁሌም  ጉልበቱ እንደንስር ነው። 
የጣለውን  ታግሎ፣  በአሸናፊነት  ድል ይመታል። እንዲህ 
በሆነ ቁጥር ስላለፈው ትናንት አይጨነቅም። የኋላውን ትቶ 
የፊቱን ያልማል። በትምህርቱ   ይህን  ተገበረው።

ለትምህርቱ  ትኩረት ሰጠ። የጣለውን ደብተር አንስቶ 

በጥናት  ታተረ። ስሙን ቀይሮ  የስንፍና ታሪኩን ለመፋቅ   
ቆረጠ።   ያሰበው  ተሳካለት። ዳግመኛ የስምንተኛ ክፍልን 
ተፈተኖ በአመርቂ ውጤት አለፈ። ዘጠነኛ ክፍል እንደገባ ግን  
የቤቱን ጎዶሎ አይቶ ማለፍ ከበደው። ገና በጠዋቱ  የእናት 
አባታቸው መለያየት   የከፋ ችግርን ጥሎ አልፏል። በቀላሉ 
ታክሞ ያልዳነው  ድህነት  ዛሬም  ከነስሩ  እንደተንሰራፋ ነው።

አሁን  የእዮብ ሃሳብ ትምህርቱ  ብቻ አይደለም። 
ለመላው ቤተሰብ የዕለት ጉርስ ማሰብ  መጨነቅ ይዟል። 
ዘጠነኛ ክፍል ከሚማሩት መሀል በጉብዝናው የሚለየው 
እዮብ ሌላ ችግር እየፈተነው ነው። በባዶ ሆዱ ትምህርት ቤት 
መመላስ ከብዶታል። በኑሮ አቻ   ካልሆኑ ጓደኞቹ   እኩል 
መራመድ አልቻለም። እህል ባልሻረ አፉ ውሎ ይገባል። ቤት 
ሲደርስ ቁራሽ እንጀራ አያገኝምም። ይህ እውነት የእሱ ብቻ 
አይደለም። የመላው  ቤተሰብ ሆኗል።

አሁን እዮብ ከራሱ ሙግት ይዟል። ትምህርቱን ማቆም 
ለቤተሰቡ መድረስ አለበት። እንዳሰበው ሆነ። በቀን ሥራ 
ውሎ  ቤተሰቦቹን ማሳደር ጀመረ። ጠዋት ማታ በእናቱ 
ምርቃት የሚባረከው ወጣት የእጁ ገቢ መልካም ሆነለት። 
የመጀመሪያው ቀኑ ክፍያ አስር ብር ነበር። ደስታው ወደር 
አጣ ። የእጁን ሳያጎድል ለእናቱ አስረከበ። የዛን ቀን መላው 
ቤተሰብ ቁርስ ምሳውን በልቶ ዋለ።

  ሥራን ለሰሪው…
1988 ዓ.ም እዮብና  ሥራ ፊትለፊት የተገናኙበት ጊዜ። 

ከዚህ በኋላ  የመለሰው አልተገኘም። በስራ እየደከመ፣ ከሆዱ 
እየቆጠበ ገንዘቡን ቆጠረ። የሳምንት ክፍያው አርባ ብር ሲገባ 
የውድ እናቱን የጓዳ ጎዶሎ አሟልቶ ለቀጣይ ቀናት ተዘጋጀ።

እሱ ከሻይና ብስኩት በቀር  ለሆዱ ፊት አይሰጥም። 
አንዳንዴ ለእናቱ ሰጥቶ የምትተርፈውን  በኪሱ ይይዛል። 
ውሎ አድሮ ግን  የምግብ ደረጃው አደገ።     ዳቦ በለስላሳ  
መብላት ያዘ። በዚህ የተጀመረ ዕድገት እያደር ከፍታው 
ጨመረ። ከቢራ፣ ከድራፍቱ መንደር ታየ።  በባልንጀሮቹ 
ሲጋበዝ መሳቀቅን ተወ። በምላሹ ኪሱን መዳበስ ልምዱ ሆነ።

አሁን ዓመታት የኋልዮሽ ተጉዘዋል። የእዮብ ክፉ ደግ 
ቀናት ትዝታዎቹ ናቸው። በበሰለ ዓእምሮ፣ በበረታ ዕድሜ  
በቆመ ጊዜ የሕይወት ርምጃዎቹ ቀጠሉ። ጥንካሬው በሥራ 
ተገለጠ። በአንድ የእንጨት መሰንጠቂያ ውስጥ ብርቱ 
ሠራተኝነቱ ታየ። ደመወዙ እያደር ሲጨምር የኑሮ ለውጡ 
አደገ።

በተራመደባቸው መንገዶች ሁሉ ትናንት የሆነበትን 
አልረሳም። የጎዱትን ሊበቀል ያሠበበት ጊያዜት ብዙ ናቸው። 
ሁሉን ትቶ  ወደሥራ ተመለሰ። ለውጡን ተከትሎ በተደራጀው 
የወጣቶች ማህበር ሊቀመንበር ሆኖ መዝለቁ ከእውቅና 
አላራቀውም። ሀሰትን ተጸይፎ ስለ  እውነት ሲሟገት ቆየ። 

ውሎ አድሮ  ግን የፖለቲካ  ቆይታው ሰለቸው። ከጊዜያት 
በኋላ በሜጋ አሳታሚ ድርጅት ውስጥ ራሱን ሲያገኘው 
ጥሩ የእጨትና የአልሙኒየም ባለሙያ ሆኖ ነበር፡ ፡በወቅቱ 
ለበርካታ  ታዋቂ ድርጅቶች የእጅ ሙያውን አስመሰከረ። 
ራሱን ችሎ በበረታ ጊዜ ግን በፈተናዎች   ሊጠለፍ  ግድ ሆነ ። 
ጫት መቃም፣ ከልጅነቱ    የሚያውቀው  ነው። ገንዘብ ሲያገኝ   
ሀሺሹን አክሎ  ያለገደብ ገፋበት።

እዮብ ከሥራና ሱስ ጋር ብዙ ታገለ። ሱስ እያሸነፈው 
እጁን ይሰጥ ጀመር። በሥራው ከፍ ያለ ዕውቅናን እያገኘ ነው። 
የገባበት መንገድ ግን ክብሩን አስጥሎታል። ለዛሬ   እንጂ  ለነገ 
አያስብም። በዚህ መሀል ደጋግሞ ይጨንቀዋል፣ ጭንቅላቱን፣ 
ዓይኑን ያመዋል። መድሂት እየወሰደ ራሱን ለመርሳት ታገለ።

1995 ዓ.ም እዮብ  ጤናው የተቃወሰበት፣ ብዙ አግኝቶ 
የበተነበት ጊዜ ሆነ። ቆይቶ ደግሞ  በታላላቅ ሥራዎች በረታ። 
ዓመታት በሥራ ትጋትና  በፈተናዎች ተዋዝተው የኋልዮሽ  
አለፉ። መልካም  ትዳር ይዞ ልጆች ወለደ። የመጀመሪያ ልጁን 
አቅፎ እንደሳመ መካከለኛ ባለሀብት ሆኖ ተመዘገበ።

አሁን ብስለትና  አርቆ ማሰብ መገለጫው እየሆነ ነው። 
ሱስ ይሉትን እርግፍ አድርጎ ትቷል። ውሎው ሥራ፣ ትኩረቱ 
ቤተሰቡ ብቻ ሆኗል። እንዲያም ሆኖ ጤና አይሰማውም። 
የደም ግፊት፣ የራስ ምታትና የልብ ህመም ያሰቃየዋል። 
መድሃኒቶች ቢወስድም እየተሻለው  አይደለም።

    የእዮብ ኩላሊቶች…
ከቀናት በአንዱ እዮብ  ከሀኪም ፊት ቀረበ። ምርመራውን 

ያከናወነው ዶክተር ገጽታው ጥሩ አልነበረም። በእጁ 

ውጤቱን እንደያዘ  አስቸኳይ ትዕዛዝ ሰጠው። ፈጥኖ ወደ 
ሌላ ሆስፒታል መሄድ ነበረበት። በሥፍራው ሲደርስ ያገኘው 
ሀኪም ገጽታ ጥሩ ሆኖ አልታየውም። ሀኪሙ የታካሚው 
ሁለቱም ኩላሊቶች መድከማቸውን ሲነግረው እጅግ አዝኖ 
ነበር።

እዮብ ቢደነግጥም ለመረጋጋት ሞከረ። ሀኪሙ ጊዜ ወስዶ 
አነጋገረው።   ስለንቅለ ተከላ፣ ዲያሌሲስና ስለሚያስፈልገው 
የህክምና ወጪ ዘርዝሮ አስረዳው። ይህ አይነቱ እውነት 
ለእዮብ አዲስና  ዱብዳዕዳ ነበር።2006 ዓ.ም በህመምና 
በጭንቅ ተጀመረ። 

በወቅቱ ያስፈልገው የነበረ ገንዘብ 400 ሺህ ብር ነው። 
ይህ ገንዘብ በእጁ ይገኛል። አውጥቶ ከመታከም ግን ለሚስቱ 
መተው መርጦ መድሃኒቱን ብቻ መውሰድ ጀመረ። በህመም 
መሰቃየቱ ቀጥሏል፤ ያገኙት ሀኪሞች ህክምናውን እንዲጀመር 
እየወተወቱት ነው። እሱ ዛሬም ልቡ አልፈቀደም። የሚስቱ 
የልጆቹ ሕይወት እያስጨነቀው ዝምታን መርጧል።

እዮብ ‹‹ሞቴ ላይቀር ቤተሰቤን አልበትንም›› ሲል በአቋሙ 
ጸንቷል። ጊዜው እየገፋ ህመሙ እየጠና ነው። ይህ ሁሉ ሲሆን 
ባለቤቱ አታውቅም። ሚስጥሩን ለራሱ ይዞ  ጊዚያትን መግፋት 
ቀጠለ። ውሎ አድሮ ሁሉም ታወቀ። በብዙ ውትወታ 
ህክምናውን ጀመረ። ከእሱ ይልቅ ግን የሌሎች ስቃይና ድህነት 
ያሳስበው ያዘ። እንደእሱ ዲያሌሲስ የሚያደርጉ አብዛኞች 
ምስኪን የሚባሉ ናቸው። ከልብ አሳዘኑት። ራሱን አበርትቶ 
ፊርማ ማሰባሰብ ጀመረ፤ ተሳካለት።

አሀዱ ያለው እንቅስቃሴ  በፖሊስ ማርሽ ታጅቦ 
በአደባባይ ወጣ። ‹‹ሞት በኩላሊት  ይብቃ››  ሲል ያወጀው  
ቃል ትኩረት አግኝቶ ማህበር አቋቋመ። አቅም የሌላቸው 
ወገኖች በየባዛሩ ሳጥን ተቀምጦላቸው መታገዝ ጀመሩ። 
ከታሰበው በላይ ከፍ ያለ የሚዲያ ሽፋን ተቸረው። በማህበሩ 
ማዕድ እያጋራ፣ ጎዶሎን እየሞላ አብሯቸው ተጓዘ። እዮብ ቃል 
ለገባለት ዓላማው ያልሆነው የለም።

የማህበሩ አቅም አንሶ   እጅ ባጠረ  ጊዜ በልማት ተነሺነት 
ያገኘውን ኮንዶሚኒየም አስከመሸጥ ደርሷል። የታዘዘለትን 
መድሃኒት ለሌሎች አሳልፎ ሰጥቷል።  ለራሱ  በቂ ትኩረት 
አለመስጠቱ ግን ዋጋ ማስከፈሉ አልቀረም።   እዮብ በኩለሊት 
ህመሙ   አጥንቱ ሳስቶ፣ እግሮቹ ዛሉ። በዱላ ሲውተረተር 
ቢቆይም አልቻለም። በአስር የስቃይ   ዓመታት  ብዙ 
ተፈትኗል። ውጭ ሀገር ሄዶ ለመታከም ቢሞክርም በጀርባ 
መተኛት ብርቅ አስኪሆንበት ተቸገረ። ከወገቡ በታች 
ፓራላይዝድ ሆኖ መንቀሳቀስ እስኪሳነው ስለዓላማው እጅ 
አልሰጠም።

   ስለ እዮብ በሸራተን… 
ይህ ብርቱ ሰው ዛሬ  አስር ዓመታትን በታገለበት 

የኩላሊት ህመም የወገኖቹን እገዛ እየጠየቀ ነው። በቅርቡ ስለ 
እዮብ  በሸራተን አዲስ በተካሄደው መርሀግብር  ያጋጠመው 
የአጥንት መሳሳት ከፍተኛ ደረጃ ላይ በመድረሱ መንቀሳቀስ 
ከማይችልበት ሁኔታ ላይ እንደሚገኝ ተገልጧል። ህክምናውን 
ለማድረግም 50 ሺህ ዶላር ወይም /ከ6ሚሊን/ብር በላይ 
ያስፈልጋል።

እዮብ ይህን ክፍያ የኢትዮጵያ ሕዝብ እንዲያግዘው 
እየጠየቀ ነው። ቀደም ሲል ‹‹ባለራዕይ አይቆምም›› ሲል 
ያሳተመው መጽሀፍ በአሁኑ ጊዜ በኦሮሚኛ፣ በትግርኛ፣ 
በእንግሊዝኛና በአረብኛ ተተርጉሙ ለህትመቱ እየተጋ 
ይገኛል። ቀድሞ ‹‹ሞት በኩላሊት ይብቃ›› ሲል የመሠረተው  
ማህበር  አሁን    ‹‹ሰላም ጤና ለኢትዮጵያውያን›› በሚል 
ስያሜ ተቀይሯል።

የማህበሩ  መስራች እዮብ በዕለቱ ከጎኑ ቆመው ለነበሩ 
ሁሉ ምስጋናውን ችሯል።  ለሼህ መሀመድ ሁሴን አላሙዲን፣ 
ለአቶ ጀማል አህመድ፣ ለአርቲስት ጥላሁን ጉግሳ፣ ለኮሜዲያን 
እሸቱ መለሰና ለአቶ ዳዊት ናትናኤል ‹‹ከልብ አመሰግናለሁ›› 
ብሏል። ለእዮብ ያለፈው ትናንት ታሪኩ ነበር። የሚኖርበት  
ዛሬ ደግሞ ሕይወቱ። ስለ ነገ   የሚሆነውን አያውቅምና ብዙ 
ያልማል።  

በዕለቱ የአምባሳደር ልብስ ስፌት ባለቤት አቶ ሰይድ 
መሀመድ ለእዮብ የህክምና ወጪ ይሆን ዘንድ አንድ መቶ ሺህ 
ብር አበርክተዋል። ትናንት ከነብዙ ችግሮቹ ለብዙሃን ይደርስ 
የነበረው እዮብ ዛሬ  ‹‹ድረሱልኝ›› እያለ ነው። ሁሌም ለወገን 
ደራሽ ወገን ነውና  እነሆ! መልዕክቱ ይድረስ ብለናል። 

ነፃ ሃሳብ
ፖለቲካ እና ወቅታዊይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

ይቤ ከደጃች.ውቤ

ግብር በመሰብሰብ ከአፍሪካ ቀዳሚዎች ነን። 
በሀገራችን  ከአክሱማውያን ዘመን መንግስት  
ጀምሮ ግብር ይሰበሰብ ነበር።  ግብር ለአጠቃላይ 
ማኅበረሰቡ  የነበረው  አበርክቶ ምን ይመስል 
እንደነበር  ለታሪክ ባለሙያዎች እንተወውና 
ትናንት ለነበረው ኃያልነታችን ትልቅ አቅም ሊሆን 
እንደሚችል ግን ለመገመት የሚከብድ አይደለም። 

በዘመናዊዋ ኢትዮጵያ ግብር በመሰብሰብ 
ለኅብረተሰቡ የመሠረተ ልማት፤ መንገድ፣ ትምህርት 
ቤት፣ ጤና ጣቢያ፣ ፖሊስ ጣቢያ የመሳሰሉ ተቋማት 
ግንባታዎችን  ማካሄድ ከምዕተ ዓመት በላይ  እድሜ 
እንዳለው የታሪክ መዛግብት ይናገራሉ። ይህም ሆኖ 
እስከዛሬ የግብር ስርዓቱ ፍትሀዊ እና ዘመናዊ መሆን 
አልቻለም። 

 እንደ ሀገር  ግብር በትክክል እየከፈለ ያለው  
የመንግሥት ሠራተኛው ነው፤ ይህም መክፈል 
እና አለመክፈል  በእሱ ውሳኔ ውስጥ ስላልሆነ፤ 
መንግስት በራሱ ጊዜ ቆርጦ የሚወስድበት አሰራር 
በመኖሩ ነው። ከዚህ ውጪ ያለው ግብር ከፋይ 
ዜጋ በአንድም ይሁን በሌላ የሚጠበቅበትን እየከፈለ 
አይደለም። 

አሁን አሁን ችግሩ  የሀገርን እድገት ብቻ 
ሳይሆን  የማኅበረሰቡን ማኅበራዊ ሕይወት አደጋ  
ውስጥ በሚከት ደረጃ ደንድኖ  የመጣበት ሁኔታ 
እየተስተዋለ ነው። አብዛኛው በሚባል ደረጃ ግብር 
መክፈል የሚገባው ዜጋ  የሚጠበቅበትን  ለመክፈል  
ፈቃደኛ አይደለም።  

ግብይቶች በደረሰኝ እንዲካሄዱ ለዓመታት 
በሚመለከታቸው አካላት የተለያዩ መግለጫዎች 
ቢወጡ፤ ሕጎች ተረቀው ተግባራዊ ቢሆኑም 
ችግሩ ሊፈታ አልቻለም። እንዲያውም ችግሩ  
የማኅበረሰቡን አጠቃላይ ሕይወት ፈተና ውስጥ 
መክተት የሚያስችል አቅም እየፈጠረ ነው።  
ችግሩን ለመከላከል በየወቅቱ የሚደረጉ ጥረቶችም 
ከእነዚሁ ሕገወጦች በሚያጋጥሟቸው ተግዳሮት 
የሚጠበቀውን ውጤት ማምጣት ሳይችሉ 
ቀርተዋል።   

በያዝነው ሕዳር መባቻ በመርካቶ አካባቢ 
የሚስተዋለውም ግርግር ከዚሁ እውነታ ጋር 
የተያያዘ፤ የመንግስትን ጥረት  ለማምከን የሚደረግ  
የተለመደ  ውንብድና  ነው። የግብር አሰባሰብ ሥርዓን 
ለማስተካከል እየተወሰደ ያለውን እርምጃዎች 
ለማደናቀፍ  እና እንደቀደመው  ባልተገባ የንግድ 
ስርዓት ውስጥ ለመቆየት የሚደረግ ያልተገባ አካሄድ 
ነው።

የመስተዳድሩ ከፍተኛ ባለስልጣናት 
እንደሚነግሩን፤ በመርካቶ ገበያ ያለው ግብይት 
በአብዛኛው ያለ ደረሰኝ  የሚካሄድ ነው። በተለይ 
ትላልቆቹ አስመጪ፣ አምራችና አከፋፋይ ነጋዴዎች 
ግብይታቸው ጤናማ አይደለም። ችግሩን ለመከላከል 
ቁጥጥር የሚያደርጉ ከሦስት እስከ አምስት አባላትን 
የያዙ 58 ቡድኖች በአካባቢው ተሰማርተዋል። 
ይህም የደረሰኝ ግብይትን መስመር ለማስያዝ  እንደ 
አንድ የመፍትሄ መንገድ የተወሰደ።

ይህንን የመንግስት  ጥረት ተከትሎም፤  በሕገወጥ 
ነጋዴዎች  የሚነዱ  ውዥንብር ነዥዎች  መንግስት 
በመርካቶ ‹‹ንብረት ይወረሳል›› የሚል የተሳሳተ 
መረጃ በማሰራጨት በአካባቢው አለመረጋጋት 
ለመፍጠር  ሞክረዋል፤ በዚህም እጅግ የበዙ 
አሉባልታዎች  ተደምጠዋል። አንዳንዱም በስማ 
በለው የተሳሳቱ መረጃዎችን ተቀብሎ ባልተገባ ሁኔታ 
ሲንቀሳቀስ ተስተውሏል። 

 ነገሩን ለማረጋጋት የአዲስ አበባ ከተማ አስተዳደር 
ገቢዎች ቢሮ በዕለቱ የተከሰተውን አለመረጋጋት 
በተመለከተ ባወጣው መግለጫ፣ በመርካቶ ሕገወጥ 

ነጋዴዎች ላይ ቁጥጥር ከማድረግ ያለፈ ንብረት 
የመውረስ ዕርምጃ እንዳልተወሰደ ገልጾል፡

የአዲስ አበባ ከተማ አስተዳደር ገቢዎች ቢሮ 
የሕዝብ ግንኙነት ኃላፊ አቶ ሰውነት አየለ፤ ከዚህ 
በፊትም በመርካቶ በሕገወጥ ነጋዴዎችና በሕገወጥ 
ግብይት ላይ ቁጥጥር እንደሚደረግ፣ ሰሞኑን 
የተጀመረውን የቁጥጥር ዕርምጃ ለየት የሚያደርገው 
አዳዲስ ተቆጣጣሪዎች እንዲሰማሩ መደረጉ ብቻ 
መሆኑን አስታውቀውም ነበር።

 ቀደሞ በመርካቶ ገበያ ቁጥጥር እንዲያደርጉ 
የተሰማሩ ተቆጣጣሪዎች ከነጋዴዎች ጋር በመላመድና 
ጉቦ በመቀበል ወቀሳ ይቀርብባቸው እንደነበር 
የአደባባይ  ሚስጥር ነው። እነዚህን የቁጥጥር 
ባለሙያዎች ሙሉ በሙሉ ከዚህ ሥራ እንዲወጡ 
በማድረግ በአዲስ መተካታቸው የሚደገፍ ነው።  

በመሠረቱ እኔ የአዲስ አበባ ከተማ አስተዳደር 
ገቢዎች ቢሮ ግብርን ለማዘመን የሚያደርገውን 
ጥረት ከሚያደንቁ አንዱ ነኝ። በግብር ከፋዩ ዘንድ 
የሚታዩ ሕገወጥነቶች የሆነ ቦታ ማንቂያ ሊኖራቸው 
ይገባል። ማጭበርበር  ዋጋ የሚያስከፍል ሕገወጥነት 
መሆኑን የነጋዴው ማኅበረሰብ የሚረዳበት ጠንካራ 
እርምጃ ያስፈልጋል።

 እዚህ ላይ ስለ ገበያ ስናነሳ ስለሸማቾች፣ 
ስለነጋዴዎች ስናነሳም እንዲሁ ስለደላሎች እያነሳን 
ስለመሆን ልብ ማለት ይገባል። ከመጣንባቸው 
ያልተገሩ የገበያ ስርዓቶች አኳያ ገበያችን ሥርዓት 
የለውም  ብቻ ሳይሆን ቅጥ አምባሩ የጠፋው ነው። 
የተወሰኑ ነጋዴዎቻችን ደርሰው ባለፀጋ የሆኑና የከበሩ 
ናቸው። የቀሩት ደግሞ የእነሱን ፈር ተከትለው 
ለመክበር ይጥራሉ። 

ማንም ሰው ነጋዴዎቻችን ነግደው ማትረፍ 
እንዳለባቸው ያምናል። ንግዳቸው ግን የሆነ የትርፍ 
ወለል ሊኖረው ይገባል። የእኛ ነጋዴዎች ግን ከዚህ 
በተጻራሪ የሚታሰቡና የብዙ ብዙ እጥፍ ለማትረፍ 
የሚተጉ ናቸው። ለኔ ወለል አልባ በሆነ የትርፍ ሕዳግ 
እየነገዱ ማትረፍ ንግድ አይመስለኝም። ለማትረፍ 
ተደራጅቶ እንደመዝረፍ ነው።  

አብዛኞቹ ነጋዴዎቻችን  የማትረፍ ካባ ደርበው 
የመዝረፍ ደባ የሚፈጽሙ ናቸው። ማሕበረሰባዊ 
ኃላፊነት የማይሰማቸው ከመሆናቸው የተነሳ፣ 
ኃይማኖት (እምነት) ያላቸው አይመስለኝም። ይህን 
ያህል ምን አስጨከናቸው ? የዘወትር ጥያቄዬ ነው። 
ከዚህ ባለፈም ግብር ላለመገበር ያላቸው ደንዳና 
ልብም የሚገርም ብቻ ሳይሆን የሚያበሳጭ ነው። 

ችግሩ ለዓመታት ሲንከባለል የመጣ፤ በግብር 
ሰብሳቢው ተቋም በመረጃ ማጣትና ዝርክርክነትም 
የተከሰተ ሊሆን ይችላል። ግን እንደ አንድ ኃላፊነት 
እንደሚሰማው ዜጋ፤ ነጋዴዎቻችን ይህን ያህል 
በገዛ ሕዝባቸው ላይ የሚያስጨክን ምን እርግማን 
ወረደባቸው፤ የሚሰበስቡት ሀብት   ትርጉም 
የሚኖረው  አጠቃላይ ከሆነው ሕዝብ ኑሮ ጋር 
ተሳስሮ ትርጉም ሲፈጥር እንደሆነ  ለምን ማወቅ 
ተሳናቸው የሚለው ጥያቄ የኔ ብቻ እንደማይሆን 
እገምታለሁ። 

የበለጸገው ዓለም የደረሰበት መድረስ፣ ወደ 
ብልጽግና ጎዳና መሮጥ የሚቻለው ግብርን በአግባቡ 
በዘመናዊ መንገድ መሰብሰብ ሲቻል  ነው። የሠራ 
ሲገብር ለሀገሩ ግዴታውን እየተወጣ ነው። ለሰላምና 
ለደኅንነት ኃይሎች እየከፈለ ነው። መቼም በመነገድ 
ውስጥ  መንገዳገድ አለ። ይህም ሆኖ ግን  የግብር 
አሰባሰብ ስርዓቱ  በሕገወጥነጥ ከታጠረ ይዘገያል 
እንጂ ሀገር እና ሕዝብን ይዞ መውደቁ የማይቀር 
ነው።  

ነጋዴዎቻችን ማኅበራዊ ኃላፊነታቸውን ብቻ 
ሳይሆን የእለት ተእለት ሕገወጥ ተግባራቸውን  
በሀገር እና ሕዝብ ላይ ይዘውት ከተጓዙ ሊመጣ 
የሚችለውን ተገማች አደጋ  በአግባቡ የተረዱ 

አይደሉም። በሕገወጥነት የሚሰበስቡትን ሀብት 
ለመብላት  ሰላም ሊኖር እንደሚገባ፤ ሀገር እንደ 
ሀገር መቆም እንደሚገባት ሊረዱ ያስፈልጋል። ይህ 
ባልሆነበት ሁኔታ ለዘመናት ያከማቹት ሀብት የዜሮ 
ድምር መሆኑ የማይቀር ነው።  

ነጋዴዎቻችን መነገድ ብቻውን ግብ አለመሆኑን 
ማጤን ይጠበቅባቸዋል፤ በመነገድ ውስጥ ማገልገልም 
እንዳለ ማወቅ አለባቸው። በመነገድ ውስጥ ሰብአዊ 
ትርፍ እንዳለም ሊረዱ ያስፈልጋል። ሕዝቡ 
በማትረፍ ስም መዝረፍ በብዙ መልኩ ተጠያቂነት 
የሚያስከትል ነው። ለሁሉም  እንደ  አንድ ሀገር ዜጋ  
ብንተሳሰብ አይሻልም ? 

ለዚህ ደግሞ እዛው መርካቶ ውስጥ ውጥንቅጡ 
የወጣውን ኅብረተሰብ ኑሮ ማየቱ ተገቢ ነው። 
በድህነትና በጉስቁልና  የሚሮሩ የመርካቶ ነዋሪዎች  
ከመርካቶም እምብዛም ያተረፉት ነገር የለም። 
የመርካቶው ነጋዴ መርካቶ “ እየነገደ“ ኑሮው  አምሮና 
ሰምሮ ይኖራል። በመርካቶ ኑሯቸውን ላደረጉ 

ደረሰኝ ላለመቁረጥ ይህን ያህል ጩኸት 
ለምን አስፈለገ ?

የተወሰኑ ድሆች ግን ቤታቸውን አድሶ ለመሥራት፤ 
ኑሮዋቸውን ለመደጎም ሲንቀሳቀስ አይታይም። በዚህ 
ጉዳይ ላይ አንዳች የሚሰማው ኃላፊነት የለም። 
ከዚህም እልፍ ያሉ ነገሮችን ማንሳት ይቻላል።   

እንደሚታወቀው  የአንድ አገር የምጣኔ 
ሀብቱ ዋልታና ማገሩ ግብር  ነው። በግብር በኩል 
የሚጠበቅብንን ስንወጣ ሀገር ትጠነክራለች፤  
ታድጋለች፣ ለእኛም የጋራ ብሔራዊ ክብር ምንጭ 
ትሆናለች። ለዚህ ደግሞ የግብር ሥርዓታችን ማዘመን 
ወሳኝ ነው። ሰርቶ የሚያተርፍ ዜጋ ሁሉ ከትርፉ 
የሚጠበቅበትን ለመንግስት መክፈል ይጠበቅበታል።

ችግሩን ለዘለቄታው ለመቅረፍ ዜጎችን የግብር 
መረብ ውስጥ መክተት፤ በደረሰኝ የሚገበያዩበትን 
ስርዓት ማበጀት  የግድ ነው። ለዚህ ደግሞ 
መስተዳድሩ አሁን ላይ የጀመረው ጥረት የሚበረታታ 
እና ሀገርን ለማበልጸግ ከተያዘው ሀገራዊ መነቃቃት 
ጋር አብሮ ሊታሰብ የሚገባው ነው።    

በ2009 መጋቢት አጋማሽ ጠቅላይ 
ሚኒስትር ዐቢይ አሕመድ ለተወካዮች ምክር 
ቤት እንደተናገሩት፤ የኢትዮጵያ ገቢ ማስገባት 
ከሚገባው አንፃር ሲታይ ዝቅተኛ መሆኑን ገልጸው፤ 
ሁኔታውን ለመለወጥ በሀገር በቀል ኢኮኖሚ የተሳካ 
ሥራ መሥራቱን አስታውቀው ነበር። በእርግጥም 
ከጠቅላይ ሚኒስትሩ አነጋገር መረዳት እንደሚቻለው 
ሀገሪቱ በየዓመቱ የምታገኘው ገቢ እየጨመረ 
መጥቷል። ነገር ግን  እንደ ሀገር የሚጠበቀውን 
ግብር እየሰበሰብን አይደለም። ይህ ደግሞ  እንደ 
ሀገር የምናስባቸውን የልማት ፕሮጀክቶች እውን 
ለማድረግ ትልቁ ተግዳሮት መሆኑ አይቀርም። 

የሀገራችን ነጋዴዎች  ሀገራችን በኅልውና ዘመቻ 
ውስጥ በነበረችበት  ወቅት ሳይቀር  ሁኔታውን እንደ 
መልካም አጋጣሚ በመጠቀም፤ ሕዝባችንን  ለከፋ 
ችግር ለማጋለጥ የሄዱበት እውነታ የሩቅ ትዝታ 
አይደለም፤ በዚህ ደረጃ የሚገለጥ ያልተገባ መንገድ 
ላይ ቆመው ለመሄድ የሚፈልጉ ናቸው። 

አሁን የሀገሪቱን የንግድ ስርዓት መልክ እና 
ስርዓት ለማስያዝ  በደረሰኝ መነገድን ነጋዴዎች 
ባሕል ማድረግ ይገባቸዋል። ሸማቾችም ልብስም 
ሆነ ቁሳቁስ ነገር ሲገዙ ደረሰኝ ጠይቆ መያዙ  
ይበጃቸዋል። ሰሞኑን የመርካቶ ነጋዴ በደረሰኝ 
መገብየት ልመድ  ሲባል ለመንጫጫት የሞከሩት 
ለረጅም ጊዜ ያለደረሰኝ ይገበያዩ ስለነበረ ነው። 
ሌላ ምክንያት የለውም። ይህ ደግሞ በብዙ መልኩ 
አዋጥቷቸዋል። 

በደረሰኝ መገበያየቱ የሕጋዊነት መጀመሪያ ነው፤ 
በግብይት መሀከል ሊከሰቱ የሚችሉ ሕገወጥነቶችን 
መከላከል ያስችላል። በደረሰኝ መገበያየት የነጋዴው 
መብት ሊሆን አይችልም። ነጋዴው የመነገድ መብት 
አለው ግን ያለ ደረሰኝ ነው የምገበያየው ብሎ 
ማላዘን ሸማቹን ብዘርፈው መንግሥት ምንቸገረው? 
እንደማለት ይመስለኛል። መንግሥት ደግሞ የሸማቹ 
ጉዳይ ያገባዋል። ለዚህ ነው በደረሰኝ ተገበያዩ 
የሚለው። 

ከዚህ የሚከፋው ደግሞ   መንግስት የተጨማሪ 
እሴት ታክስ ደረሰኝ እንዲቆርጡ ኃላፊነት የሰጣቸው 
የንግድ ተቋማት ሳይቀሩ የሰበሰቡትን ሀብት 
ለመንግስት ገቢ ለማድረግ ፈቃደኛ ያልሆኑበት ሁኔታ  
መኖሩ  ነው። ይህ ደግሞ የተለመደ ሕገወጥነት    
እየሆነ ከመጣ ዓመታት ተቆጥረዋል። 

በአጠቃላይ  አሁን ላይ  የንግድ  ሥርዓቱን 
ለዘለቄታው መስመር ለማስያዝ፣ ነጋዴዎች በደረሰኝ 
እንዲነግዱ ለማድረግ በአዲስ አበባ ከተማ አስተዳደር 
ገቢዎች ቢሮ በኩል የሚደረገውን ጥረት የሚበረታታ 
እና የሁሉንም  ነዋሪ ድጋፍ የሚጠይቅ ነው። ይህ 
ደግሞ ሀገሪቱ ለጀመረችው ብልጽግና ጉዞም ሆነ 
ንግዱን ለማዘመን ለሚደረገው ጥረት ስትራቴጂክ 
አቅም እንደሚሆን ይታመናል።

በደረሰኝ መገበያየቱ 
የሕጋዊነት መጀመሪያ ነው፤ 
በግብይት መሀከል ሊከሰቱ 
የሚችሉ ሕገወጥነቶችን 
መከላከል ያስችላል። 
በደረሰኝ መገበያየት 

የነጋዴው መብት ሊሆን 
አይችልም፡፡ ነጋዴው 

የመነገድ መብት አለው 
ግን ያለ ደረሰኝ ነው 
የምገበያየው ብሎ 

ማላዘን ሸማቹን ብዘርፈው 
መንግሥት ምንቸገረው? 
እንደማለት ይመስለኛል

ማህደረ ጤና  
ማህበራዊ

አስናቀ ፀጋዬ

የቤተሰብ እቅድ ሁለት ጥንዶች መቼ  እና ስንት 
ልጅ መውለድ እንዳለባቸው ለመወሰን የሚያስችላቸው 
መንገድ ነው። ይህም  የልጆችን ቁጥር መወሰንና 
በልጆቹ መካከል ሊኖር የሚችለውን የዕድሜ ርቀት 
ይጨምራል። የቤተሰብ እቅድ የስነ ተዋልዶ ጤናንም 
ያበረታታል። የቤተሰብን ማሕበራዊ፣ ኢኮኖሚያዊና 
የጤና ጉዳዮችን አቅዶ ለመንቀሳቀስ ያግዛል። ከሁሉም 
በላይ ደግሞ  የሴቶችንና የልጆችን ሕይወት ከመታደግ 
ባለፈ ጤናቸውንና ደህንነታቸውን በማረጋገጥ  ረገድ 
ትልቅ ሚና ይጫወታል። በመጠነ ሰፊና የረጅም ግዜ 
ጥቅሙ ምክንያት የተነሳ በቤተሰብ እቅድ ሴቶች፣ 
ልጆችና ቤተሰቦቻቸው ብቻ ሳይሆኑ ማሕረሰብና 
ሀገርም ጭምር ተጠቃሚ ይሆናል። ለዛም ነው ብዙ 
ሀገራት የቤተሰብ እቅድ አገልግሎትን በስፋት ጥቅም 
ላይ እያዋሉ የሚገኙት።  

የቤተሰብ እቅድ አገልግሎትን ውጤታማ በማድረግ 
ረገድ  በግምባር ቀደምትነት የሚጠቀመው የወሊድ 
መከላከያ ነው። የወሊድ መከላከያዎች እርግዝናን 
ለመከላከል የሚጠቅሙ ዘዴዎች ሲሆኑ የወሊድ 
መከላከያ እንክብሎች፣ ኮንዶም፣ በክንድና በማሕፀን 
የሚቀመጡ እንዲሁም ተፈጥሯዊ  የወር አበባ ኡደትን 
ተከትሎ ተግባራዊ የሚሆኑ ናቸው። ከዚህ አንፃር 
የወሊድ መከላከያዎች እንደ አንድ የቤተሰብ ዕቅድ 
መሳሪያና  ውጤታማ የጤና ኢንቨስትመንት ሆነው 
ይቆጠራሉ። በዚህም የተነሳ ባለፉት አራት አስርት 
ዓመታት በዓለም አቀፍ ደረጃ  የወሊድ መከላከያ 
የሚጠቀሙ ሰዎች ቁጥር በከፍተኛ ደረጃ ጨምሯል።   

እንዲያም ሆኖ ግን ከቤተሰብ እቅድ ጋር በተለይም 
ከእርግዝና መከላከያ ጋር በተያያዘ አሁንም ድረስ 
በዓለም አቀፍ ደረጃም ሆነ በኢትዮጵያ ከግንዛቤ 
እጥረት የተነሳ የተዛቡ አመለካከቶች አሉ። ለምሳሌ 
የቤተሰብ እቅድ አገልግሎት መካንነትን ያስከትላል፣ 
የእርግዝና መከላከያ የወሲብ ፍላጎትን ይቀንሳል፣ 
የእርግዝና መከላከያ እንክብሎች በሠውነት ውስጥ 
ተከማችተው የጤና ጉዳት ያስከትላሉ የሚሉና 
ሌሎችም የተዛቡ አመለካከቶች በማሕበረሰቡ ውስጥ 
በስፋት ይደመጣሉ። 

ምንም እንኳን እርግዝናና ወሊድ ተፈጥሯዊ 
ቢሆንም አንዳንዴ በተለያዩ ምክንያቶች በሴቶችና 
በልጆቻቸው ጤና ላይ ከፍተኛ ጉዳት ሊያስከትል 
ይችላል። በቅርብ የወጡ ጥናቶች እንደሚያሳዩት ደግሞ 
በዓለም አቀፍ ደረጃ 40 ከመቶ የሚሆኑት እርግዝናዎች 
የሚከሰቱት ሳይታቀዱ ሲሆን ከነዚህ ውስጥ 22 
ከመቶ ያህሉ ባልተፈለገ ውርጃ የሚጠናቀቁ ናቸው። 
የዓለም ጤና ድርጅት እ.ኤ.አ በ2023 ባወጣው ጥናት 
መሰረት በዓለም አቀፍ ደረጃ ከ2015 እስከ 2019 ድረስ 
121 ሚሊዮን ያልተፈለጉ እርግዝናዎች ተከስተዋል። 
ከነዚህ ውስጥ ደግሞ 61 ከመቶው ባልተፈለገ  ውርጃ 
ተጠናቋል። በኢትዮጵያም እ.ኤ.አ ከ2015 እስከ 2019 
ድረስ 4 ሺ 920 እርግዝናዎች በየዓመቱ ተከስተዋል። 
ከእነዚህ መካከል  2 ሺ 60 ያህሉ ያልተፈለጉ ወይም 
ያልታቀዱ እርግዝናዎች  ናቸው። 632 ሺ ያህሎቹ 
ደግሞ ባልተፈለገ ውርጃ የተጠናቀቁ ናቸው።   

ስለአልተፈለገ እርግዝና ሲነሳ ታዲያ በቀዳሚነት 
ሊነሳ የሚችለው ጉዳይ የቤተሰብ ዕቅድ አገልግሎትና 
የወሊድ መከላከያ ነው። ምክንያቱም አብዛኛው 
ያልተፈለገ እርግዝና የሚከሰተው የቤተሰብ ዕቅድንና 
የእርግዝና መከላከያን በአግባቡ ባለመጠቀም ነው። 
ይህ ችግር ደግሞ ከግንዛቤና አመለካከት ማነስ 
ይመነጫል። ይኸው ችግር ዛሬም ድረስ የቀጠለ መሆኑ 
ይነገራል። 

በጤና ሚኒስቴር የቤተሰብ ዕቅድ፣ ስነ ተዋልዶ 
ጤና፣ የወጣቶችና አፍላ ወጣቶች ከፍተኛ ባለሙያ 

በአግባቡ ያልተጠቀምንበት የቤተሰብ 
ምጣኔ አገልግሎት

ወይዘሮ ገነት ድረስ እንደሚናገሩት፤ የዓለም ጤና 
ድርጅት እ.ኤ.አ በ2023 ባወጣው ጥናት መሰረት 
121 ሚሊዮን ያልተፈለጉ እርግዝናዎች ተከስተዋል። 
ይህ ቁጥር በአብዛኛው የሚያመለከተው ኢትዮጵያን 
ጨምሮ ገና በማደግ ላይ ያሉ ሀገራትን ነው። በነዚህ 
ሀገራት በቂ የሕክምና አገልግሎት ተደራሽነት 
ባለመኖሩ፣ የግንዛቤ እጥረት፣ ሴቶች  የትምህርት እድል  
አለማግኘት፣ ያለእድሜ ጋብቻና ሌሎችም ችግሮች 
በመኖራቸው ያልተፈለገ እርግዝና በከፍተኛ ቁጥር  
ይከሰታል። ያልተፈለገ ውርጃ ይስፋፋል። 

በኢትዮጵያም በየዓመቱ ከሚከሰቱ እርግዝናዎች 
መካከል  አብዛኛዎቹ ያልታቀዱና በወጣቶች ላይ 
የሚታዩ ናቸው። ከነዚህ ውስጥ ግማሽ ያህሉ 
የሚጠናቀቁትም ባልተፈለገ ውርጃ ነው። ለዚህ 
ችግር ዋነኛ መንስዔዎች ደግሞ በወጣቶቹ በኩል ሰፊ 
የእውቀት ክፍተት  መኖር፣ የቤተሰብ እቅድና የጤና 
አገልግሎት ተደራሽ አለመሆን፣ በሕብረተሰብ በኩል  
የተዘባ አመለካከት መኖር  ናቸው። በመሆኑም በተለይ 
ወጣት ሴቶች ያልታቀደ እርግዝና ይገጥማቸዋል። 

ወጣቶች እድሜያቸው ገና እንደመሆኑ ያልታቀደ 
እርግዝና ሲገጥማቸው በቤተሰባቸውና በማሕበረሰቡ 
በኩል ተቀባይነት አይኖራቸውም። ስለዚህ ወደ 
አልተፈለገ ውርጃ  ያመራሉ። ይህም ሕይወታቸውን  
እስከማሳጣት ሊያደርሳቸው ይችላል። በቂ እውቀትና 
ግንዛቤ ቢኖራቸው  ግብረ  ስጋ ግንኙነት ሲኖር 
እርግዝና እንደሚፈጠር ካወቁ ግንኙነት  ከማድረግ 
ሊቆጠቡ ይችላሉ።  ካደረጉ ደግሞ እርግዝናን በምን 
መከላከል እንዳለባቸው ግንዛቤው ካላቸው እርግዝናን 
መከላከልና ራሳቸውን መጠበቅ ይችላሉ። ነገር ግን 
በቂ ግንዛቤ ባለመኖሩ በኢትዮጵያም ሆነ በዓለም 
አቀፍ ደረጃ የባሕልና ሃይማኖት ተፅእኖ ተጨምሮበት 
የቤተሰብ እቅድ አገልግሎት ተደራሽነቱና  የእውቀቱ 
ደረጃ ያን ያህል አይደለም። ከዚህ አንፃር በርካታ 
ስራዎችን መስራት ይጠይቃል።                      

ባለሞያዋ እንደሚያስረዱት፤ የቤተሰብ እቅድ 
አገልግሎት ተደራሽነትና የእውቀት ደረጃ ከክልል ክልል 
ይለያያል። እንደየክልሉ ባሕል፣ እምነትና የእውቀት 
ደረጃ አገልግሎቱን ተደራሽ ለማድረግ  ከፍተኛ ስራ 
በጤና ሚኒስቴር በኩል እየተከናወነ ነው። ምክንያቱም 
ስለ ቤተሰብ ምጣኔ እውቀቱ ኖሮ አገልግሎቱ ከሌለ 
ጥቅም ስለማይኖረው ነው። በተቃራኒው አገልግሎቱ 
ቀርቦ እውቀት ከሌለ ደግሞ  ተጠቃሚዎች ላይመጡ 
ይችላሉ። የቤተሰብ እቅድ አገልግሎት መንግስት 
ለመድሃኒቶች ከፍተኛ ዋጋ እያወጣ ለሕብረተሰቡ በነፃ 
የሚያቀርበው አገልግሎት ጭምር  ነው። በመሆኑም 
ተደራሽነትንና ግንዛቤን ማጣጣም ያስፈልጋል።    

ከዚህ ጋር በተያያዘ የእናቶችን ሞት ለመቀነስ ራሱን 
የቻለ የእናቶች ስራ ክፍል በጤና ሚኒስቴር ተቋቁሟል። 
ከእርግዝና፣ ከወሊድና ከወሊድ በኋላ ያለው 
አገልግሎት ምን ምን እንደሚያስፈልግ የሚሰራ ክፍል 
አለ። ለምሳሌ አንድ እናት ሳታቅድ  ማርገዝ የለባትም። 
ማሕፀኗ ለእርግዝና   መዘጋጀት አለበት። የተመጣጠነ 
ምግብ መመገብ አለባት። ሌሎች ዝግጅቶችም 
ያስፈልጋታል። ይሄ ከእርግዝና በፊት የምታገኘው 
አገልግሎት ነው። ካረገዘች በኋላ ደግሞ እስክትወልድ 
ድረስ ለስምንት ግዜ ያህል የእርግዝና ክትትል 
ታደርጋለች። በዚህ የእርግዝና ወቅት  በምታደርገው 
ክትትል በወሊድ ግዜ ብዙ ደም እንዳይፈሳትና በፅንስ 
አፈጣጠር ላይ ችግር እንዳይፈጠር  መድሃኒቶችን 
ትወስዳለች። ልትውልድ ስትል ደግሞ በሰለጠነ ባለሞያ 
አገልግሎቱን ማግኘት አለባት። ከወለደች በኋላም 
ክትባት ይወስዳሉ፤ ሌሎችም አገልግሎቶችን ማግኘት 
ትችላለች። የቤተሰብ እቅድ አገልግሎት ተጠቃሚም 
ትሆናለች። 

አንድ ልጅ ከወለደች በኋላ ሌላ ልጅ ለመድገም 

መራራቅ  አለበት። ምክንያቱም በመጀመሪያዎቹ አንድ 
ሺ ቀናት የተወለደው ልጅ ጡት በመጥባትና ስድስት 
ወር ላይ ደግሞ ተጨማሪ ምግብ እየተመገበ የአእምሮ 
እድገት እንዲኖረው ስራ መስራት ስለሚያስፈልግ ነው። 
ይህን በማድረግ በከፍተኛ ደረጃ የእናቶችና የልጆችን 
ሞት መቀነስ ይቻላል። ለዚህ ደግሞ የቤተሰብ ዕቅድ 
አገልግሎት ያስፈልጋል። 

እስከ ሁለት ዓመት ድረስ በሕፃኑ የአእምሮ እድገት 
ላይ ስራ ይሰራል። ከዚህ በኋላ ደግሞ በአፍላ  ወጣቶች 
ላይ የስነ ተዋልዶ ጤና ስራ ይሰራል። በአመጋገብ 
ዙሪያም በተለያየ የእድሜ ደረጃ ትምህርት ይሰጣል። 
አስራ ስምንት ዓመት እድሜ ሲደርሱና በተለይ ሴቶች 
መውለድ ሲፈልጉ ደግሞ የቤተሰብ አቅድ እና የጤና 
አገልግሎት ከቅድመ እርግዝና አንስቶ እስከ ወሊድ 
ድረስ ያገኛሉ። 

አንድ ሰው ምንም አይነት እውቀትና ግንዛቤ 
ሳያገኝ  የባሕሪ ለውጥ ማምጣት እንዲሁም   የእናትና 
ልጅ ሞትን መቀነስ አይቻልም። ያልተፈለገ እርግዝናና 
ውርጃንም መከላከል አዳጋች ነው። ስለዚህ በተለይ 
ወጣቶች በቤተሰብ እቅድና በእርግዝና መከላከከያ 
ዙሪያ በቂ ግንዛቤ እንዲያገኙና ይህን አውቀው ጤናማ 
ሕይወት እንዲመሩ ከሁሉም ባለድርሻ አካላት ሰፊ 
ስራ  መስራት ይጠይቃል። ለዚህ ደግሞ በተለይ 
የመገናኛ ብዙሀን  ትልቅ ድርሻ አለው። በተለያዩ 
የመገናኛ ብዙሃን አማካኝነት ከቤተሰብ ዕቅድ ጋር 
በተያያዘ ትክክለኛና ታማኝ መረጃዎችን ለሕብረተሰቡ 
በማቅረብ በቤተሰብ እቅድ አገልግሎት ላይ ያለውን 
የተዛባ አመለካከት ማስተካከል ይቻላል።  

ስለዚህ የሕብረተሰቡ ግንዛቤ ባደገ ቁጥር 
መብቱን መጠየቅ ይጀምራል። የቤተሰብ ዕቅድ  
አገልግሎቱ ያስፈልገኛል ብሎ ለሚጠይቅ ሕብረተሰብ 
በአካባቢውና በቅርበት ተደራሽ ማድረግ  ያስፈልጋል። 
አገልግሎቱን ካላገኘ ደግሞ ለሚመለከተው አካል 
የመጠየቅ መብቱ ሊከበርለት ይገባል። በዚህ አይነት 
መልኩ ሕብረተሰቡን የመቀስቀስ፣ የማስተማር፣ ግንዛቤ 
የመፍጠር የመገናኛ ብዙሃን  ኃላፊነት አለባቸው።  

በቤተሰብ ምጣኔ አገልግሎት ዙሪያ ለማሕበረሰቡ 
ግንዛቤ ለማስጨበጥ የተለያዩ ስራዎች በተለያየ  መልኩ 
እየተከናወኑ ይገኛሉ። ከጎሳ መሪዎች፣ የሃይማኖት 
አባቶች፣ ለሕብረተሰቡ ወሳኝ የሆኑ  የፖለቲካ 
አመራሮችና ተፅእኖ ፈጣሪ ሰዎች የሚገኙባቸው 
እስከ ቀበሌ ድረስ የሚደርሱ የሕብረተሰብ የውይይት 
መድረኮች አሉ። እነሱን ያማከለ የቤተሰብ ምጣኔ 
አገልግሎት የግንዛቤ  ማስጨበጫ ፕሮግራሞች 
ይዘጋጃሉ። እያንዳንዱ የፓርላማ አባል በተመረጠበት 
አካባቢ በመሄድ የቤተሰብ ምጣኔ አገልግሎትን 
ማሕበረሰቡ እንዲጠቀም የግንዛቤ ማስጨበጫና 
የውትወታ ስራ ይሰራል።   

የቤተሰብ ምጣኔ አገልግሎት በመንግስት ብቻ 
ሳይሆን በግሉ ዘርፍም ጭምር እየተሰጠ ይገኛል። 
አገልግሎቱን ተደራሽ ለማድረግ በርካታ ጤና ተቋማት 
ተስፋፍተዋል። በዚህም በርካታ ስራዎች ተሰርተው 
ውጤቶች ተመዝግቧል። በ2000 ዓ.ም የነበረው 
የ8 ከመቶ የእርግዝና መከላከያ ተጠቃሚነት አሁን 
ላይ ወደ 36 ከመቶ ከፍ ማለት ተችሏል። ይህም 
በሕብረተሰቡ በኩል የግንዛቤ ለውጥ መምጣቱን 
ይጠቁማል። ሆኖም ግን እአአ በ2030 የእርግዝና 
መከላከያ ተጠቃሚነትን ወደ 55 ከመቶ ለማድረስ ሰፊ 
ስራ መስራት ይጠይቃል። 

በአንፃሩ የእርግዝና መከላከያ መድሃኒቶች 
በአንድ አካባቢዎች ላይ እጥረት ያጋጥማል። ይህም 
ካለው ፍላጎት ጋር ሳይጣጣም ይቀራል። በየዓመቱም 
እስከ 40 ሚሊዮን ዶላር ለመድሃኒት ግዢ ወጪ 
ይደረጋል። ይህን ወጪ የሚሸፈነው በመንግስት ነው። 
ስለዚህ  ማሕበረሰቡ አገልግሎቱን በአግባቡ መጠቀም 
ይጠበቃል። 

ወይዘሮ ገነት ድረስ፤

በ2000 ዓ.ም የነበረው 
የ8 ከመቶ የእርግዝና 
መከላከያ ተጠቃሚነት 

አሁን ላይ ወደ 36 ከመቶ 
ከፍ ማለት ተችሏል፡፡ 

ይህም በሕብረተሰቡ በኩል 
የግንዛቤ ለውጥ መምጣቱን 
ይጠቁማል፡፡ ሆኖም ግን 
እአአ በ2030 የእርግዝና 

መከላከያ ተጠቃሚነትን ወደ 
55 ከመቶ ለማድረስ ሰፊ 
ስራ መስራት ይጠይቃል 



መሠረተ ልማት  
ኢኮኖሚ

በኃይሉ አበራ

በአዲስ አበባ ከተማ እየተካሄደ ባለው የኮሪደር 
ልማት ከተማዋን ለነዋሪዎቿ ለስራ፣ ለጎብኚዎቿና 
እንግዶቿ የምትመች ለማድረግ እየተሰራ ነው።   ከተማዋ 
የሀገሪቱ መዲና ብቻ አይደለችም፤ የአፍሪካ ህብረት ዋና 
መስሪያ እና የዓለም አቀፍ ተቋማት መቀመጫ ናት። 
የኮሪደር ልማቱ ይህን የከተማዋን ደረጃ የሚመጠን 
ግንባታ እየተካሄደ ይገኛል። 

አዲስ አበባን እንደ ስሟ አዲስና ውብ ማድረግን 
ያለመው ይህ ልማት፣ በመጀመሪያው ዙር የኮርደር 
ልማትም ይህን ማረጋገጥ ያስቻሉ ተጨባጭ ግንባታዎች 
ተካሂደው ወደ ስራ ገብተዋል። የከተማዋን ገጽታ በእጅጉ 
ያበላሹ መኖሪያ ቤቶች፣ የንግድ ቤቶች ተነስተው፣ ሰፋፊ 
የተሽከርካሪ መንገዶች ተገንብተዋል። የእግረኞች፣ 
የብስክሌት፣ የአካል ጉዳተኞች መንገዶች ደረጃቸውን 
በጠበቀ መልኩ ተገንብተዋል። 

አረንጓዴ ስፍራዎች ፣ አደባባዮች፣ መጸዳጃ ቤቶች፣ 
ፋውንቴኖች፣ በእግራቸው የሚንቀሳቀሱ የከተማዋ 
ነዋሪዎች እንግዶችና ጎብኚዎች አረፍ የሚሉባቸው 
ስፍራዎችም ተገንብተው ከተማዋን ማድመቅ ጀምረዋል። 

በመሰረተ ልማት ግንባታው የከተማዋን ገጽታ በእጅጉ 
አጉድፈው የነበሩ እንደ የኤሌክትሪክ፣ የውሃና ቴሌኮም 
መስመሮች ያሉት እንዲሁም የፍሳሽ ማስወገጃዎች በሙሉ 
በመሬት ውስጥ እንዲያልፉ ተደርጓል። 

ከተማዋ ምሽትና ሌሊቱን ሙት ሆና ከኖረችበት 
ሁኔታ መውጣት ያስቻሏት የተለያዩ የመንገድ፣ የህንጻና 
የአጥር ላይ መብራቶች ተዘርግተዋል፤ በመንገዶቹ 
የደህንነት ካሜራዎች ጭምር የተካተቱ በመሆናቸው  
ከተማዋን በምሽትም በሌሊትም ያለስጋት ሊጓዙባት 
የምትችል ማድረግ እየተቻለ ነው። 

የኮሪደር ልማቱ ምን ያህል ከተማዋን እየቀየረ እንዳለ 
ለመረዳት የከተማ አስተዳደሩ በየጊዜው የሚሰጣቸው 
መግለጫዎች፣ በየጊዜው የሚመርቃቸው የኮሪደር 
ልማቱ ግንባታዎች፣ የመገናኛ ብዙሃን መረጃዎች በሚገባ 
መከታተል ይበቃል። የልማቱ ቱሩፋቶች በከተማዋ 
የተለያዩ አካባቢዎች በሚደረግ እንቅስቃሴ ጎልተው 
የሚታዩ መሆናቸው እንዳለ ሆኖ ፣ አራት ኪሎን፣ ፒያሳን፣ 
ሰራተኛ ሰፈርን፣ ቦሌ መገናኛ መንገድን፣ ሜክሲኮ ሳር 
ቤት፣ ቄራ ጎተራ ወሎ ሰፈርን አራት ኪሎ መገናኛን 
በቀንም በምሽትም ተዟዙሮ  በመመልከት ምን ያህል 
እንደተሰራ መረዳት ይቻላል። 

በዚህ ከፍተኛ የስራ ባህል ለውጥ በታየበት የኮሪደር 
ልማት  በሳምንት ሰባት ቀናት፣ በቀን ለ24 ሰአታት 
በተካሄደ ግንባታ፣ ፕሮጀክቶችን በተያዘላቸው የጊዜ 
ሰሌዳ መሰረት መፈጸም እንደሚቻል ማሳየትም ተችሏል።  

ለሁለተኛው ዙር የኮሪደር ልማቱ ግንባታ የጸዱ 
አካባቢዎችን፣ ግንባታቸው የተጀመረ ፕሮጀክቶችን፣ 
ከተማ አስተዳደሩ በዚህ ምእራፍ ሊያካሂዳቸው 
ያቀዳቸው ፕሮጀክቶችም ሌሎች ልማቱ ምን ያህል እየሰፋ 
እንደመጣ የሚጠቁሙ ናቸው። 

በዚህ በመጀመሪያው ዙር የኮሪደር ልማት የከተማዋ 
የተወሰኑ ኮሪደሮች የተሸፈኑ ሲሆን፣ አሁን ደግሞ 
በሁለተኛው ዙር የኮሪደር ልማት በርካታ የከተማዋን 
ኮሪደሮች በልማቱ ለመድረስ ታቅዶና በቂ  ዝግጅት ተደርጎ 
ወደ ትግበራ ተገብቷል። ለዚህ ልማትም ከመጀመሪያው 
ዙር የኮሪደር ልማት ተሞክሮ ተወስዷል። 

ከመጀመሪያው ምዕራፍ የተወሰዱ ተሞክሮዎችን 
በመቀመርም በተሻለ የመሰረተ ልማት ስራዎች እንቅስቃሴ 
ወደ ሁለተኛው ምዕራፍ ተገብቶ ከተማዋን መልሶ ለማደስ 
እና ለትውልዱ የምትገባ ዓለም አቀፍ ከተማ ለማድረግ 
የተጀመረው የኮሪደር ልማቱ ተጠናክሮ ቀጥሏል።  

የሁለተኛው ምዕራፍ መዲናዋን በዓለም አቀፍ ደረጃ 
ተወዳዳሪ ለማድረግ የሚያሰችሉ ዘግጅቶች ተደርገው 
እና ዲዛይን ተዘጋጅቶ ነው ወደ ስራ የተገባው።  በዚህ 
ምዕራፍ ቀጣይነት ያላቸው ስራዎች ቢኖሩም እስከ የካቲት 

ለትውልድ የሚመጥን ከተማ፣ ለከተማው የሚመጥን 
ትውልድና የከተማ መሪን የመፍጠር ኃላፊነት

ወር አካባቢ ዋና ዋና የወንዝ ዳርቻ ልማት ስራዎችንም 
ለማጠናቀቅ ፕላን ተደርጎ ወደ ስራ ተገብቷል።

በቅርቡ የተጀመረው የዚህ የሁለተኛው ምእራፍ 
የኮሪደር ልማት አፈጻጸም ግምገማ ጠቅላይ ሚኒስትር 
ዶክተር ዐቢይ አሕመድ በተገኙበት ባለፈው ሳምንት 
መካሄዱ ይታወቃል። በዚህ መድረከ ላይ ከንቲባ አዳነች 
አቤቤና ሌሎች ልማቱን የሚመሩ አካላት በሁለተኛው 
ምእራፍ የኮሪደር ልማት ላይ ማብራሪያ ከሰጡ በኋላ 
ጠቅላይ ሚኒስትሩ ማብራሪያና አቅጣጫ ሰጥተዋል።  

ጠቅላይ ሚኒስትሩ በወቅቱ ካነሷቸው የተለያዩ 
ጉዳዮች መካከል፤ በኮሪደር ልማቱ ሶስት አላማዎች ታሳቢ 
ተደርገው እየተሰራ መሆኑን ገልጸዋል። በኮሪደር ልማቱ 
የሚሰሩት ለትውልድ የሚመጥን ከተማ፣ ለዚያ ከተማ 
የሚመጥን ትውልድ እና ከተማን የሚመራ ሰው መፍጠር 
ናቸው›› ሲሉ አመልክተዋል። “እየተገነባ የሚገኘው 
ለትውልድ የሚመጥን ከተማ፣ ለትውልድ የሚመጥን 
ሀገር ነው፤ መሰረተ ልማት ብቻ ሳይሆን ትውልዱም ስራ 
ይፈልጋል” ብለዋል።  

ጠቅላይ ሚኒስትሩ እንዳብራሩት፤ ሀገር ሲገነባ 
ሁልጊዜም በዚያ የነበሩ ሰዎች በቀላሉ ተቀብለውት 
ተስማምተው የሚሄዱበት ጉዳይ አይደለም። እንደዚያ 
ቀላል ቢሆን ሀገራችን ባልቆሸሸች ነበር። ይሄ የነዋሪዎች 
ባህሪ ብቻ ሳይሆን የሁላችንም ባህሪ ነው። ለምሳሌ 
ውጭ ሀገር ሲኬድ ከአምስትና  ሰባት ሰዓት በረራ በኋላ 
ደውላችሁ ምን አለ ትላላችሁ። የራስ የራስ ነው ስለቆሸሸ 
ጥሩ ሀገር ስለሄድን የምንረሳው ጉዳይ አይደለም። 
የምታስታውሱት ሜክሲኮን፣ ፒያሳን፣ ምናምን ነው። 
የሰው ባህሪ ነው። ልክ እንደዚያው ካዛንቺስ ወይም 
አራት ኪሎ አካባቢ የነበረ ሰው ወጥቶ ለሚኩራ ሲባልም 
ተመሳሳይ ነው። ልምምድ የሚፈጥረው ጫና ነው። ሰው 
ከተለማመደው ነገር መላቀቅ ይቸገራል። 

ከተማ ስንገነባ መጀመሪያ በራዕዩ እና ህልሙ ላይ 
መግባባት ላይ መደረስ አለበት፤ ከዚያም ሀገራቸውን 
የሚወዱ፣ ስለሀገራቸው ጥሩ የሚናገሩ፣ ሀገራቸውን 
በከፍተኛ ደረጃ የሚያስተዋውቁ ትውልዶች 
የሚፈጠሩበት ከተማ የገነባንለት ትውልድ ሲነሳ ነው። 
የምንገነባው ለትውልድ ከሆነ ያ የገነባንለት ትውልድ 
ሲነሳ ተመሳሳይ ቋንቋ እንሰማለን። 

የዛሬ 26 ዓመት አዲስ አበባ ላይ ቢዞር በእርግጠኝነት 
የሚዞረው ትውልድ በሙሉ ሀገሩን የሚወድ፣ የሚጠብቅ 
ይሆናል። እኛ ቀድመን ነው ይህን እየፈለግን ያለነው፤ 
ቀድመን ከፈለግን አንችልም። ቀድመን ያንን አይነት 
መንፈስ በሀገራችን ላይ በከተማችን ላይ ማየት ከፈለግን 
አይሆንም። ያ እንዲሆን አሁን መልፋት ያስፈልጋል። 
በኋላ ያ ትውልድ ሲመጣ ደግሞ ልክ እንደ ሌሎች ሀገራት 
የራሱን ሀገር የሚወድ እና የሚያደንቅ ይሆናል። 

የዛሬ 10 ዓመት የሆነ ሰው ቲኬት ቆርጦ ሌላ ሀገር ከሄደ 
በኋላ ለምን ቲኬት ቆረጥኩ ይላል፤ የኔ ሀገር ይሻላል፤ የኔ 
ሀገር መሰረተ ልማት ይሻላል፤ የኔ ሀገር መዝናኛ ቦታዎች 
ይመረጣሉ ለምን ይላል። እሱ ራሱ እየመሰከረ እያየ፣ 
እያነጻጸረ ይሄዳል። በመሆኑም ለትውልድ የሚመጥን 
ከተማ እና ሀገር መስራት ያስፈልጋል። 

ሁለተኛው ደግሞ ለከተማው የሚመጥን ትውልድ 
መስራት ነው። በዚህም ከተማውን ብቻ ሳይሆን  
ትውልድም እንሰራለን። ለምሳሌ የብስክሌት መንገድ 
ሰርተንለት በእግሩ የሚሄድ ከሆነ ትውልድ አልተሰራም 
ማለት ነው። የእግረኛ መንገድ ሰርተንለት በአስፓልት 
መንገዱ ላይ የሚሄድ ከሆነ ትውልድ አልተሰራም 

ማለት ነው። የተዘጋጀለትን መሰረተ ልማተ በአግባቡ 
መጠቀም አይችልም። 

ለአረንጓዴ ውበት ገንዘብ አውጥተን አፈር ውሃ 
አምጥተን ሳር አልብሰን ሳሩን እየረገጠ የሚሄድ ከሆነ 
ተውልዱ አልተሰራም ማለት ነው። መሰረተ ልማት ግን 
ተሰርቷል፤ ትውልዱ ግን አልተሰራም። 

ልክ መሰረተ ልማቱ፣ ከተማውና ሀገሩ 
እንደተሰራው ሁሉ ትውልዱም ስራ ይፈልጋል። 
ትውልዱ የተሰራለትን ሀገርና የተሰራለትን ከተማ 
መጠበቅና መጠቀም ለማስቀጠል የሚችል እንዲሆን 
አድርገን ማዘጋጀት አለብን ሲሉም   ጠቅላይ ሚኒስትሩ 
አጽንኦት ሰጥተው አስገንዝበዋል። 

በዚህ ላይ ከፍተኛ ክፍተት ይታያል ያሉት 
ጠቅላይ ሚኒስትሩ፤ ሳር የሚረግጥ ሰው ሀገሪቱን የራሱ 
ሀገር አድርጎ ሳይሆን የሰው ሀገር ነው የተመለከተው 
ብለዋል።  ሳር እየረገጠ የሚሄድ በሳይክል መንገድ ላይ 
በእግሩ  የሚጓዝ የእግረኛ መንገድ እያለ በአስፓልት 
የሚሄድ በርካታ ሰው አለ። ይሄንን አስተሳሰብ እየቀየርን  
ለከተማዋ የሚመጥን ትውልድ መገንባት ሁለተኛው 
ስራ መሆኑን አመላክተዋል። 

ሶስተኛው አንኳር ፍላጎት ሲሉ ጠቅላይ ሚኒስትር 
ዐቢይ አሕመድ የጠቀሱት ከተማን መምራት የሚችሉ 
አመራሮችን መፍጠር የሚለው ነው። ባለፉት ዓመታት 
ከንቲባዎችን ከመሾም በዘለለ ከንቲባዎች ከተማቸውን 
መምራት ሳይሆን ከተማቸውን ማወቅ ሳይችሉ ይለቁ 
እንደነበር አስታውሰዋል።

 ሰሞኑን በኮሪደር ልማት ምክንያት በየጉራንጉሩ 
ስትገቡ ነው የዜጎቻችን የኑሮ ሁኔታ እና ቤታቸውን፣ 
አዛውንቶች ያሉበትን ሕይወት ማየት የቻላችሁት ሲሉ 
የከተማዋን አመራሮች ገልጸው፤ ከዚህ በፊት አይታይም 
ነበር። ቢሮ በመቀመጥ ባለጉዳይ መጥቶ ያናግራችኋል፤ 
በዚህ ወቅት የባለጉዳዩን ህመምና ችግር ለመጋራት 
አዳጋች ይሆናል ሲሉ ተናግረዋል። 

አሁን እየተፈጠረ ያለው አመራር ግን ቢያንስ 
ከተማውን በሚገባ የሚያውቅ፣ የከተማውን ችግር 
ለመፍታት የሚፍጨረጨር፣ በከተማ ውስጥ ያሉ 
እድሎችን የሚያይ፣ እዚህ ጋር ጨፌ ነው፤ እዚህ ጋ 
ተራራማ ነው፤ ዛፍ እተክላለሁ የሚለውን ቋንቋ መናገር 
የሚያስችለው ሁኔታ ተፈጥሯል፤ ይህም የሆነው ከተማ 
ውስጥ ገብቶ ማየት በመቻሉ ነው።

 አዲስ አበባ ላይ የኮሪደር ልማቱን የምንመራው 
በተለየ መንገድ ነው። በየምዕራፉ በሀገር ውስጥም 
ጉብኝት ይደረጋል፤ ከሀገር ውጪም አመራሩ እንዲጎበኝ 
ይደረጋል። ዓላማውም ይሄ አመራር ከተማ ከሰራ በኋላ 
ለከተማ የሚመጥን ሰው ከሰራ በኋላ እሱን የሚመስል 
አመራሮች ይፈጥራል በሚል እሳቤ ነው ሲሉም 
አስታውቀዋል።  

ጠቅላይ ሚኒስትሩ እንዳብራሩት፤ በሁለተኛው 
ምዕራፍ የአዲስ አበባ ከንቲባ አዳነች አቤቤ ጎንደር 
እና ቢሾፍቱ ተመድበዋል፤ ምክትል ከንቲባ ደሴና 
ሰመራ ተመድበዋል፤ ይህ የተመደባችሁበት መንገድ 
ለከተማው ልማት ብቻ ሳይሆን አመራር ለመፍጠርም 
ነው። በሌላውም ከተማን የሚመሩና የሚገነዘቡ ሰዎች 
መፍጠር እንዲቻል ነው። ለምሳሌ የከንቲባዋ ስራ 
ጎንደርና ቢሾፍቱ የከተማ መሪዎች ማገዝ ብቻ ሳይሆን 
የጎንደር እና ቢሾፍቱ ከንቲባዎች በአግባብ ከሰሩ 
ጉብኝት በማመቻቸት ወንጪንም ሊሆን ይችላል አዲስ 
አበባን ማሳየት ነው፤ ልክ እኔ ውጭ ሀገር አመቻችቼ 
እንደምልካችሁ ማለት ነው። አመራሩ እንደዚያ 
እየተፈጠረ እንዲሄድ ማድረግ ይጠበቅብናል ሲሉ 
ጠቅላይ ሚኒስትሩ አስገንዝበዋል። 

ከተሜነት አይቀሬ ነው፤ ተፈለገም አልተፈለገም 
አብዛኛው ማህበረሰብ ወደ ከተማ ይመጣል። 
ከተማን መምራት የሚችል ሰው መፍጠር ካልተቻለ 
እና ማዘጋጀት ካልተቻለ ደግሞ ከተማ ሳይሆን ሰዎች 
የሚሰባሰቡበት ችግርና የሌብነት ወንጀል የበዛበት 
ከባቢ እንፈጥራለን ብለዋል።

በሁለተኛው ዙር የኮሪደር 
ልማት በርካታ የከተማዋን 

ኮሪደሮች በልማቱ 
ለመድረስ ታቅዶና በቂ  
ዝግጅት ተደርጎ ወደ 

ትግበራ ተገብቷል። ለዚህ 
ልማትም ከመጀመሪያው 

ዙር የኮሪደር ልማት 
ተሞክሮ ተወስዷል

ስፖርት
ዓለማየሁ ግዛው

የሞተር ስፖርት በኢትዮጵያ ቀደምትና ግማሽ ክፍለ 
ዘመን ካስቆጠሩት ጥቂት ስፖርቶች አንዱ ነው። የሞተር 
ስፖርት ውድድሮች በኢትዮጵያ በ1930ዎቹ መጀመሪያ 
ላይ በውጪ ሀገር ዲፕሎማቶች አማካኝነት ይካሄዱ 
እንደነበር የተለያዩ መረጃዎች ይጠቁማሉ። በተለያየ 
መልኩ በአዲስ አበባና በአንዳንድ አካባቢዎች ተደራጅቶም 
ይካሄድም ነበር። በአሶሴሽን ተደራጅቶ እንቅስቃሴ 
ከጀመረም ስድስት አስርተ ዓመታትን ሊያስቆጥር የወራት 
እድሜ ብቻ ይቀሩታል። 

በተለያዩ ውጣ ውረዶች ውስጥ አልፎ አሁን 
የሚገኝበት ደረጃ የደረሰው የኢትዮጵያ የሞተር ስፖርት 
እንቅስቃሴ ዛሬም በብዙ እንቅፋቶች ሲፈተን ይታያል። 
ስፖርቱ በባሕሪው ከአንዳንድ ሀገር አቀፍ ሕጎች፣ 
ከማዘውተሪያ ስፍራ እጥረትና በፖሊሲ ማነቆዎች 
ምክንያት የአንጋፋነቱን ያህል ማደግ እንዳልቻለ ለስፖርቱ 
ቅርብ የሆኑ ሰዎች ይናገራሉ። የሞተር ስፖርት በዓለም 
አቀፍ ደረጃ ተወዳጅና ቢሊዮን ዶላሮች የሚንቀሳቀሱበት 
ቢሆንም፣ በኢትዮጵያ ግን ተቀዛቅዞና ተዘውታሪነቱ ቀንሶ 
ይገኛል። 

ስፖርቱ ከውጪ በሚገቡ ተሽከርካሪዎችና 
የመለዋወጫ ቁሳቁሶች የሚፈልግ እንደመሆኑ ጠንካራ 
ፋይናንስ ይሻል። ግለሰቦች በራሳቸው ተነሳሽነት 
ተሽከርካሪዎችንና መለዋወጫዎችን ወደ ሀገር ውስጥ 
አስገብተው ለስፖርቱ ለመጠቀም ደግሞ ከቀረጥ ጋር 
የተያያዙ ሕጎች ይፈተናሉ። ይህን ቢያልፉም ከማዘውተሪያ 
ስፍራ ጋር የተያያዘ ሌላ ፈተና መኖሩ ስፖርቱ ሊዳከም 
ችሏል።

በዘርፉ በአውቶሞቲቭ ኢንጂነሪንግና አውቶማሪን 

የሞተር ስፖርትን ወደ ቀድሞ ዝናው የመመለስ ጥረት

ኢንጂነሪንግ ባለሙያነት የሠሩት የኢትዮጵያ ሞተር 
ስፖርት አሶሴሽን ፕሬዚዳንት አቶ አዲስ ዓለማየሁ፣ ስፖርቱ 
አንጋፋ ቢሆንም ከባሕሪው አንጻር ውጤታማነቱንና 
እድገቱን የሚወስነው የግል ብቃትና ስኬት ብቻ ሳይሆን 
የቴክኖሎጂ ሽግግር ጭምር መሆኑን ይናገራሉ።  

ከኢትዮጵያ አንፃር ስፖርቱ በመንግሥታት መቀያየር 
ምክንያት ከቀረጥ ጋር ተያይዞ የፖሊሲ ማሻሻያዎች 
የተደረጉ ቢሆንም፣ አሁን ያለው ፖሊሲ ባለመከለሱ 
ስፖርቱ ላይ ጫና መፍጠሩን ፕሬዚዳንቱ ይናገራሉ። 
በዚህም ምክንያት በከፍተኛ ቀረጥ የመወዳደሪያ 
መኪናዎችንን እና ሌሎች ቁሳቁሶች ከውጪ አስገብቶ 
ለመወዳደር ፈታኝ ሆኗል። ይህም ስፖርቱ በተወሰነ ደረጃ 
እንዲቀዛቀዝ አድርጋል።

የኢትዮጵያ ሞተር ስፖርት በዓለም ደረጃና በተለያዩ 
ሀገሮች ትልቅ ትኩረት የሚሰጠውና አቅም የነበረው 
መሆኑን ያስታወሱት ፕሬዚዳንቱ፣ ከስፖርትነቱም በላይ 
የኢንጂነሪንግና አውቶሞቲቭ ቴክኖሎጂ ማሳያ በመሆን 
የአሽከርካሪ ብቃት ማረጋገጫና በቡድን አደጋን ተከላክሎ 
መወዳደር የሚለካበት እንደሆነ ፕሬዚዳንቱ ያስረዳሉ። 

እንደ ፕሬዚዳንቱ ገለፃ፣ ከዚህ ቀደም ትልልቅ መኪና 
አምራቾች ወደ ኢትዮጵያ መጥተው ድጋፍ በማድረግ 
ትልልቅ ውድድሮች ይካሄዱም ነበር። ነገር ግን በደርግ 

ዘመነ መንግሥት ስፖርቱ እንደ ቅንጦት በመታየቱ የተነሳ 
ተቀዛቅዞ የነበረ ቢሆንም፤ አሁንም የፖሊሲ ማሕቀፉ 
ባለመሻሻሉ እንቅፋት ሆኖ ይገኛል። ለስፖርቱ ፍላጎትና 
ፍቅር ያላቸው አካላት ትልልቅ ወጪዎችን አውጥተው 
የሚወዳደሩት በርካቶች ናቸው። የስፖርት መኪኖችን 
በከፍተኛ ወጪ ከውጪ አምጥቶ ለመወዳደር ፖሊሲው 
አበረታች ባለመሆኑ የተነሳ ግን እንቅስቃሴው ተቀዛቅዟል።

የስፖርት መኪናዎች ተለይተው የራሳቸው ታርጋ 
ወጥቶላቸው ለስፖርቱ ብቻ እንዲውሉ የሚያደርግ 
መመሪያና ፖሊሲ እንዲወጣለት የግንዛቤ ማስጨበጥ 
ሥራዎች እየተከናወኑ እንደሚገኙ የጠቆሙት ፕሬዚዳንቱ፣ 
የአሶሴሽኑ ቦርድ አመራር ስፖርቱን በዓለም አቀፍ 
ተወዳዳሪ ማድረግ የሚያስችል እቅድ ይዞ መምጣቱን 
ተናግረዋል። 

ይህም የስፖርት ማዘውተሪያና የጉምሩክ ፖሊሲ 
ማሻሻያዎችን ለመፍታትና ስፖርቱን ለማሳደግ ከሚከናወኑ 
ሥራዎች አንዱ ቢሆንም፣ የመወዳደሪያ መኪኖች፣ ሞተር 
ሳይክል እና ጎሕ ካርቶች ከውጪ የሚገቡት ለስፖርት 
ተብሎ ከቀረጥ ነፃ ማስገባት የሚቻልበት መንገድ ባለመኖሩ 
አበረታች አልሆነም። ይህ ዓለም አቀፍ ተወዳዳሪዎችን 
ወደ ሀገር ውስጥ አምጥቶ ስፖርቱን የቱሪዝም መዳረሻ 
ለማድረግ ማነቆ በመሆኑ ይሄን ለመቀየር ባሕልና ስፖርት 
ሚኒስቴርን ጨምሮ ከባለድርሻ አካላት ጋር የምክክር 
መድረክ እንደሚዘጋጅ ይናገራሉ።

ስፖርቱ በዓለም ደረጃ ቢሊዮን ዶላሮችን 
የሚያንቀሳቅስ እንደመሆኑ እንደነኬንያ ያሉ ሀገራት 
በዓመት አንድና ሁለት ውድድሮችን እያዘጋጁ ከበርካታ 
ሀገራት ተሳታፊዎች መጥተው ይወዳደራሉ። በኢትዮጵያ 
ግን ስፖርቱ የቱሪዝም መዳረሻ እንደሆነና ትልቅ የውጪ 
ምንዛሪን እንደሚያመጣ ግንዛቤው አላደገም። ስለዚህም 

ግንዛቤ እንዲፈጠር የማድረግ ሥራ እየተሠራ ነው። 
በቀጣይ በየሳምንቱ ስለ ስፖርቱ ዓለም አቀፍ ተሞክሮዎችን 
በመቀመር ኅብረተሰቡን በማስተማር ለስፖርቱ ያለውን 
ግንዛቤና ፍቅር ከፍ ለማድረግም ታቅዷል። በተጨማሪም 
ስፖርቱን ለሚመሩና ለሚወዳደሩ የአሶሴሽኑ አባላት 
ዓለም አቀፍ ሥልጠናዎችን ለመስጠትና እውቅና 
እንዲያገኙ ለማድረግ ታቅዷል። በዚህም ስፖርቱን ሌሎች 
ሀገራት የደረሱበት ደረጃ ለማድረስ ጥረት እንደሚደረግ 
ፕሬዚዳንቱ ያስረዳሉ።

የሞተር ስፖርትን ለመወዳደር መኪናውና 
አሽከርካሪው መሠረታዊው ነገር መሆኑን የሚጠቅሱት 
የሚናገሩት ፕሬዚዳንቱ፣ ዓለም አቀፍ ውድድሮችን 
ለመወዳደር ብቁ የሚያደርግ የስፖርት መኪና አለመኖርና 
ተሽከርካሪውን ከቀረጥ ነፃ ለማስመጣትና ለማስገባት 
የሚያስችል የሕግ ማሕቀፍ አለመኖሩ እንቅፋት ሊሆን 
እንደሚችል ስጋታቸውን ይናገራሉ። ኢትዮጵያ ሁሉንም 
የአየር ንብረትና መልክዓ ምድር በመያዟና ለውድድር ምቹ 
በመሆኗ አሶሴሽኑ ይሄንን ችግር በመቅረፍ አሕጉርና ዓለም 
አቀፍ ውድድሮችን ወደ ሀገር ውስጥ ለማምጣት እየሠራም 
ይገኛል።

ውድድሮችን በሀገር ውስጥ ማካሄድ ከዓለም 
አቀፉ ማኅበር የቁሳቁስና ሌሎች ድጋፎችን የማግኘትና 
መንግሥት ስፖርቱን የቱሪዝም መዳረሻ ለማድረግ ድጋፍ 
እንዲያደርግ ተነሳሽነትን እንደሚፈጥር ይታመናል። 
ስለዚህም በቀጣይ አንድና ሁለት ዓመታት ስፖርቱን አሁን 
ካለበት ችግር በማላቀቅ ወደ ቀደመው ትልቅነቱ ተመለሶ 
ሀገር የሚያስጠራ ለማድረግ አሶሴሽኑ ጥረቱን ቀጥላል። 
አሶሴሽኑ በመጪው መጋቢት 60 ዓመት የምሥረታ በዓሉን 
የሚያከብር ሲሆን ዓለም አቀፍ ውድድር ለማካሄድም 
እቅድ አለው። 

አሶሴሽኑ የሞተር ስፖርት ውድድሮችን ለማሳደግ ጥረት እያደረገ ይገኛል፣

  

ሁለተኛ ዙር የወጣ የጨረታ ማስታወቂያ
የኢትዮጵያ ገቢዎች ሚኒስቴር ሀዋሳ ቅ/ጽ/ቤት ለሠራተኞች ሰርቪስ እና የመስክ 
መኪና አገልግሎት የሚውል መኪናዎች መከራየት ይፈልጋል።
ስለሆነም ተጫራቾች በዘርፉ የታደሰ ንግድ ፍቃድ ያለው፣ የግብር ከፋይነት መለያ 
ቁጥር ያለው፣ የተጨማሪ እሴት ታክስ ተመዝጋቢ የሆነ እንዲሁም የዘመኑን ግብር 
አጠናቀው የከፈል ሆኖ እነኚህን ማስረጃዎችን አደራጅተው ማቅረብ የሚችሉ እና 
በግዥ ኤጀንሲ ድረ-ገጽ ላይ የተመዘገቡ መሆን አለባቸው::
* ተጫራቾች ለጨረታው የተዘጋጀውን ዝርዝር መግለጫ (ስፔስፊኬሽን) እና 

የተጫራቾች መመሪያ የማይመለስ ብር 100(አንድ መቶ) በንግድ ባንክ አካውንት 
ቁጥር 1000013485236 በማስገባት አራተኛ ፎቅ የግዥ፣ ፋይናንስና ንብረት 
አስተዳደር የስራ ሂደት ቢሮ ቁጥር 46 በመምጣት መግዛት ይችላሉ::

* ተጫራቾች የጨረታ ማስከበሪያ ከጠቅላላ ዋጋ ከተጨማሪ እሴት ታክስ በፊት 
2% በCPO ያስያዙበትን ማስረጃ ማቅረብ አለባቸው።

* ተጫራቾች የመወዳደሪያ ዋጋ ዋናውንና አንድ ኮፒ በመሙላት ይህ የጨረታ 
ማስታወቂያ ከወጣበት ቀን ጀምሮ እስከ 16ኛ ቀን ከጠዋቱ 3፡30 ሰዓት ድረስ 
በሰም የታሸገ ፖስታ በማድረግ አራተኛ ፎቅ የግዥ፣ ፋይናንስና ንብረት 
አስተዳደር የስራ ሂደት ለዚሁ ጨረታ በተዘጋጀው ሳጥን ማስገባት ይችላሉ።

* የጨረታው ማስታወቂያው ከወጣበት ቀን ጀምሮ በ16ኛው ቀን ከጠዋቱ 3፡30 
ሰዓት ታሽጎ በዕለቱ 4፡00 ሰዓት ተጫራቾች(ህጋዊ ወኪሎቻቸው) በተገኙበት 
አራተኛ ፎቅ የግዥ፣ ፋይናንስና ንብረት አስተዳደር የስራ ሂደት ቢሮ ይከፈታል።

* የጨረታው ማስታወቂያው ከወጣበት ቀን ጀምሮ 16ኛው ቀን እሁድ ወይም 
የበዓል ቀን ላይ የሚውል ከሆነ በቀጣዩ  ቀን ይከፈታል፡፡
ቢሮው ለዚሁ ጨረታ የተሻለ አማራጭ ካገኘ ጨረታውን በከፊልም ሆነ ሙሉ 
በሙሉ የመሰረዝ መብቱ የተጠበቀ ነው።
ማብራሪያ ቢያስፈልግዎ በስልክ ቁጥር 046-220-02-24 ይጠቀሙ።
አድራሻ፡-ወንዱ ንግድና ኢንቨስትመንት ቢሮ አጠገብ

የኢትዮጵያ ገቢዎች ሚኒስቴር ሀዋሳ ቅ/ጽ/ቤት

የጨረታ ማስታወቂያ
የኢትዮጵያ ገቢዎች ሚኒስቴር ሀዋሳ ቅ/ ጽ/ቤት የጽዳት አገልግሎት ግዥ አወዳድሮ 
መግዛት ይፈልጋል። ስለሆነም ተጫራቾች በዘርፉ የታደሰ ንግድ ፍቃድ ያለው፤ 
የግብር ከፋይነት መለያ ቁጥር ያለው፣ የተጨማሪ እሴት ታክስ ተመዝጋቢ የሆነ 
እንዲሁም የዘመኑን ግብር አጠናቀው የከፈለ ሆኖ ማስረጃዎችን አደራጅተው 
ማቅረብ የሚችሉ።
* ተጫራቾች ለጨረታው የተዘጋጀውን ዝርዝር መግለጫ (ስፔስፊኬሽን) እና 

የተጫራቾች መመሪያ የማይመለስ ብር 100 (አንድ መቶ) በንግድ ባንክ 
አካውንት ቁጥር 1000013485236 በማስገባት አራተኛ ፎቅ የግዥ፣ ፋይናንስና 
ንብረት አስተዳደር የስራ ሂደት ቢሮ ቁጥር 46 በመምጣት መግዛት ይችላሉ፡፡

* ተጫራቾች የጨረታ ማስከበሪያ ብር 10,000.00 በCPO ያስያዙበትን ማስረጃ 
ማቅረብ አለባቸው

* በአዲስ ዘመን ጋዜጣ ላይ ከወጣ ለ15 ቀን አየር ላይ ውሎ በ16ኛው ቀን ከጠዋቱ 
3:30 ታሽጎ በዕለቱ 4፡00 ሰዓት ተጫራቾች (ህጋዊ ወኪሎቻቸው) በተገኙበት 
አራተኛ ፎቅ የግዥ ፋይናንስና ንብረት አስተዳደር የስራ ሂደት ቢሮ ይከፈታል።

* ተጫራቾች የመወዳደሪያ ዋጋ ዋናውንና አንድ ኮፒ በመሙላት ይህ የጨረታ 
ማስታወቂያ ከወጣበት ቀን ጀምሮ እስከ 16ኛ ቀን 3፡30 ሰዓት ድረስ በሰም 
የታሸገ ፖስታ በማድረግ አራተኛ ፎቅ የግዥ፣ ፋይናንስና ንብረት አስተዳደር 
የስራ ሂደት ለዚሁ ጨረታ በተዘጋጀው ሳጥን ማስገባት ይችላሉ፡፡

* የጨረታው ማስታወቂያው ከወጣበት ቀን ጀምሮ 16ኛው ቀን እሁድ ወይም 
የበዓል ቀን ላይ የሚውል ከሆነ በቀጣዩ ቀን ይከፈታል።

* ቢሮው ለዚሁ ጨረታ የተሻለ አማራጭ ካገኘ ጨረታውን በከፊልም ሆነ ሙሉ 
በሙሉ የመሰረዝ መብቱ የተጠበቀ ነው::

ማብራሪያ ቢያስፈልግዎ በስልክ ቁጥር 046-220-42-24 ይጠቀሙ።
አድራሻ፡- ወንዶ ንግድና ኢንቨስትመንት ቢሮ አጠጉበ

የኢትዮጵያ ገቢዎች ሚኒስቴር ሀዋሳ ቅ/ጽ/ቤት

